
Raithneach in
Amstardam?
Pas Ollannach
ag teastáil!
Alex Hijmans

DÍOL raithní a theoran-
nú do dhaoine a bhfuil
pas Ollannach acu – sin
ceann de na beartais is
suntasaí atá ag rialtas
mionlaigh de chuid na
heite deise a bunaíodh
san Ísiltír an tseachtain
seo. 

Chomh maith leis sin,
tá faoin rialtas nua cosc
a chur ar éadach ar bith
a chlúdaíonn an duine ó
bhun go barr, rud a
mhothaíonn cuid mhór
den mhilliún Mosla-
mach a bhfuil cónaí
orthu sa tír gur rud
maslach dóibh é .

Níos mó ná trí mhí tar
éis an olltoghcháin,
d’éirigh le Mark Rutte
ón bpáirtí liobrálach
VVD rialtas mionlaigh a
bhunú leis na
Críostaithe Daon-
lathacha, an CDA, páirtí
a bualadh go dona sa
toghchán. 
Ar lean ar leathanach 5

Tabhair
Aird!
Todhchaí na Gaeilge á plé i mBÁC –
ach ní raibh an tAire i láthair
Meadhbh Ní Eadhra

BHÍ os cionn 65 polaiteoir i
láthair ag lá eolais a reáchtáil
Guth na Gaeltachta agus Con-
radh na Gaeilge in Óstán
Buswells i mBaile Átha Cliath
Dé Céadaoin, chomh maith le
neart daoine eile ó gach cearn
den tír. 

Aidhm an lae eolais ná brú a
chur ar pholaiteoirí glacadh
leis na moltaí ar fad a mhol an
Comhchoiste Oireachtais don
Straitéis 20 bliain, agus iad a
chur ar an eolas faoi na moltaí
agus céard go díreach a bhí i
gceist. 

Freisin, bhí se i gceist aird a
tharraingt ar na ciorruithe
ollmhóra atá beartaithe ag an
rialtas do Roinn na Gaeltachta,
i mbliana agus gach bliain as
seo amach.

I measc na bpolaiteoirí bhí
Enda Kenny, Caoimhín Ó
Caoláin, Piaras Ó Dochartaigh,
Michael D Higgins, Trevor Sar-
gent, Frank Feighan agus go
leor eile. 

Bhí go leor grúpaí pobail ó
na Gaeltachtaí i láthair freisin,
cosúil leis na comharchu-
mainn agus cumainn trádála,
agus ar ndóigh bhí lucht an
oideachais ann, cosúil le
Muireann Ní Mhóráin as
COGG, Seán Ó hAdhmaill as
Forbairt Naíonraí Teoranta
agus Aodhán Ó Dea, Oifigeach
Gaeilge Aontas na Mac Léinn
in Éirinn, atá ag plé le

hoideachas dara leibhéal agus
tríú leibhéal ar fud na tíre i
mbliana. Ní hamháin sin ach
bhí mic léinn agus daoine óga
ann i rith an lae ar fad agus
meascán iontach de dhaoine ó
gach aoisghrúpa ag iarraidh a
bheith ann.

“Caithfidh na hacmhainní a
bheith ag an Roinn Gnóthaí
Pobail, Comhionannais agus
Gaeltachta chun an Straitéis a
chur i bhfeidhm,” a deir Ard-
Rúnaí Chonradh na Gaeilge,
Julian de Spáinn. 

“Faoi láthair, tá an Roinn
Airgeadais ag iarraidh buiséad
Roinn na Gaeltachta a laghdú ó
€105 milliún mar atá sé faoi
láthair go dtí €30 milliún faoi
2016. Is cinnte má tharlaíonn
sé sin nach mbeidh Roinn ná
Údarás ann mar nach mbeidh
a ndóthain airgid acu chun aon
rud a dhéanamh. 

Táimid ag iarraidh cur ina
aghaidh sin agus táimid ag iar-
raidh go mbeidh na polaiteoirí
sásta dul ar ais go dtí an Dáil
agus é sin a throid.”

Ó thaobh na bpolaiteoirí de,
deir an tUasal de Spáinn go
ndearna Conradh na Gaeilge
agus Guth na Gaeltachta an-
chuid stocaireachta orthu i rith
na bliana, agus go raibh
tuiscint i bhfad níos fearr ag
formhór acu anois ar chás na
Gaeilge agus ar an bhfeachtas
atá ar bun faoi láthair.

Ar lean ar leathanach 3

Noel P. Kelly (ar chlé) agus Wilbour Shaw ó Chomhairle Tacsaithe na hÉireann agus iad i mbun
agóide lasmuigh den Dáil. Tá siad ag fanacht ar an Aire Iompair, Noel Dempsey, bualadh leo chun
an drochstaid ina bhfuil tionscal na dtacsaithe a phlé leo. PIC: MEADHBH NÍ EADHRA

Tiománaithe tacsaí ar stailc
ocrais lasmuigh den Dáil
32 tiománaí tacsaí marbh in 18 mí
Meadhbh Ní Eadhra

TÁ tiománaithe tacsaí i mbun
stailc ocrais ó 3.30 tráthnóna
Dé Máirt na seachtaine seo las-
muigh de Dháil Éireann, chun
aird a tharraingt ar thionscal
na dtacsaithe sa tír seo.  

Tá Noel P. Kelly, rúnaí
Chomhairle Tacsaithe na
hÉireann, ag iarraidh brú a
chur ar pholaiteoirí bualadh
leo agus aird a thabhairt ar an
gceist.

Táthar ag iarraidh bualadh
leis an Aire Iompair, Noel
Dempsey, agus dul i mbun
cainteanna leis. Cé gur tugadh

litir don Aire beagnach deich lá
ó shin ag iarraidh cruinniú leis,
níl na tiománaithe i ndiaidh
cloisteáil uaidh go fóill. 

“Fanfaidh mé ar an stailc
ocrais chomh fada agus a
chaithfidh mé,” ar sé.

Is as Cluain Dolcáin dó agus
deir sé go bhfuil i bhfad an
iomarca tacsaithe ann agus
gan a ndóthain rialacha ná
fordheidhmiú. Is tiománaí tac-
saí é le beagnach naoi mbliana.

“Tá athruithe móra ann le
dhá bhliain anuas. Ar ndóigh,
táimid i gcúlú eacnamaíochta
agus sin an staid ag a bhfuil an
tír, ach chomh maith leis sin, tá

easpa smachta ar an tionscal
seo trí dírialáil, agus easpa
mian i dtaobh an rialtais agus
Aire Iompair chun glacadh go
dáiríre leis an tionscal. Is ionad
dumpála muid le haghaidh
gach rud agus gach duine. Tá
sé in am dóibh aird a thabhairt
orainn. “

Deir Kelly go bhfuil 32
tiománaí tacsaí i ndiaidh lámh
a chur ina mbás féin le 18 mí
anuas. 

“Sin tiománaí amháin as
gach 843 tiománaí tacsaí,” ar
sé. “Tá sé uafásach.”

Ar lean ar leathanach 3

Sargent
“an-sásta”
le Gormley
Feighan ag tacú le Kenny
Treasa Bhreathnach

“TÁ mé an-sásta le cean-
naireacht John Gormley agus
go bhfuil an neart agus an fuin-
neamh aige chun dul i ngleic
leis an dúshlán atá romhainn, is
é sin an mbeidh an Comhaon-
tas Glas ann in aon chor sa
chéad rialtas eile?”, a deir
Trevor Sargent faoi chean-
naireacht a pháirtí féin. 

“Dar liomsa tá gá go mbeidh
an Comhaontas Glas ann ar
mhaithe leis an tír.  Tá duine
faoi leith ag teastáil uainn chun
cur suas leis an méid
míshuaimhneas agus míshás-
tacht atá sa tír, gan aon locht ar
an gComhaontas Glas.  Cé go
bhfuil an aireacht againn,  tá
botún déanta ag an rialtas agus
tá daoine ag cur an milleán
orainne, níl aon dul as, agus ní

féidir a bheith ag suí ar an gclaí
nuair atá ceannaireacht de
dhíth sa tír.   Ní féidir a rá go
fóill an mbeidh daoine in ann
an t-idirdhealú a dhéanamh
idir botún an rialtas deireanach
agus polasaithe fiúntacha an
rialtas seo, mar shampla pola-
saithe an Comhaontas Glas i
leith cruthú fostaíochta, ” a
deir Sargent. 

Dúirt Trevor Sargent, nuair a
chuir mé ceist air an mbeadh sé
ag tabhairt aghaidh ar chean-
naireacht an pháirtí amach
anseo, “Níl aon bhearna ann
mar a deirtear, sin an seanrud a
bhíonn á rá, tuigim, ach is gá
polasaithe an Comhaontas Glas
a chur i bhfeidhm ar mhaithe
leis an tír, agus pé rud gur féidir
liom a dhéanamh chun é sin a
bhaint amach tá mé sásta é a
dhéanamh.”  

Níl sé i gceist ag an Stiúrthóir
Ionchúiseamh Poiblí (DPP), an
Garda a scaoil an litir a bhí mar
thoradh ar Trevor Sargent éirí
as a phost a chúiseamh.  

Ceistíodh an bangharda
faoin litir ó iarcheannaire an
Chomhaontais Ghlais go dtí an
tArd-Cheannfort mar gheall ar
dhuine dá vótálaithe ina
dháilcheantar.  Cé nach bhfuil
sé i gceist í a chúiseamh tá sí
curtha ar fionraí agus tá an baol
ann fós go gcuirfear bearta
inmheánacha  araíonachta i
bhfeidhm uirthi. 

Tá caint leanúnach ina
measc siúd atá i gcoinne chean-
naireacht Fhine Gael nach
bhfuil tacaíocht iomlán ag
ceannaire an pháirtí, Enda
Kenny, mar sin an bhfuil muid
chun an mhíshástacht chéanna
a fheiceáil i measc bhaill an
Chomhaontais Ghlais?  

Deir urlabhraí Gaeltachta
Fhine Gael, Frank Feighan, “Tá
feachtas ar bun ag na meáin i
gcoinne Enda Kenny le tamall
fada agus níl aon ghá leis i mo
thuairim.  Tá mo thacaíocht
iomlán ag Enda Kenny mar
cheannaire agus sílim gurbh é
an duine ceart don pháirtí agus
mar cheannaire na tíre.”

Cearta daonna inimirceach i mbaol
Treasa Bhreathnach 

BHÍ seacht ngrúpa glórach agus
feiceálach taobh amuigh den
Dáil ar an gCéadaoin chun a
míshástacht a léiriú i gcoinne
an Bhille um Inimirce, Cónaí
agus Cosaint 2010.  

Is é seo an tríú huair don
bhille a bheith os comhar na
Dála.   Deir Siobhán
O’Donoghue, stiúrthóir Ionad
Cearta Inimirceach Éireann, “Is
mar gheall go bhfuil an reach-
taíocht chomh lochtach gurbh
é seo an tríú huair dó dul os
comhair na Dála.”  

Is é an bhuairt is mó atá ar
Ionad Cearta Inimirceach Éire-
ann ná, dar le Siobhán, “go
bhfuil an bille seo ag tabhairt
níos mó cumhachta do na Gar-
daí sa chaoi is gur féidir leo
daoine a dhíbirt ón tír gan
réamhfhógra nó gan deis
achomharc a thabhairt dóibh.
Fiú más saoránach Éireannach
tú agus má tá tú gorm mar
shampla nó má tá blas each-
trannach agat agus má shíleann
na Gardaí nach bhfuil na
doiciméid chuí agat, is féidir leo
tú a dhíbirt ón tír.”

Deir sí chomh maith, “Tá an

rialtas ag tacú leis an mbille seo
cé go ndeir siad go bhfuil
inimircigh tábhachtach don tír
dár sochaí ach ar an lámh eile,
beidh an tionchar is mó ag an
dlí seo ar dhaoine
leochaileacha.”  

Cé go raibh Ionad Cearta
Inimirceach Éireann den tuair-
im go mbeadh an rialtas ag brú
an bhille seo tríd an Dáil go

sciobtha anois, is léir go bhfuil
roinnt de pháirtithe an
fhreasúra ag cur ina choinne,
Sinn Féin go háirithe.   

Faoi láthair tá 15 lá ag inimir-
cigh a gcás a dhéanamh don
Aire ar na fáthanna a síleann
siad gur cheart dóibh fanacht sa
tír.   Deir na hagóidithe i
gcoinne an bhille chomh maith
go bhfuil an bille seo in aghaidh

Choiste an Aontais Eorpaigh i
leith cearta daonna a deir gur
cheart d’Éirinn deireadh a chur
le haon chineál díbeartha.  

Táthar ag rá chomh maith go
bhfuil sé in aghaidh rialúcháin
na Cúirte Uachtaraí in 2008
nuair a leagadh síos roinnt
oibleagáidí go raibh dualgas ar
an rialtas cloí leo roimh
dhaoine a dhíbirt ón tír. 

100 duine óg curtha in aonaid shíciatracha do dhaoine fásta 
Meadhbh Ní Eadhra

OÍCHE Dé Céadaoin, d’eisigh
Feidhmeannacht na Seirbhíse
Sláinte (HSE) figiúirí a léiríonn
gur cuireadh os cionn 100 duine
óg in aonaid shíciatracha do
dhaoine fásta i mbliana. Bhí 43
páiste faoi bhun 17 agus 57 faoi
18 bliain d’aois in áiseanna síci-
atracha nach raibh oiriúnach
dóibh, ó mhí Eanáir 2010 go
deireadh mhí Lúnasa. Ní raibh
an HSE in ann a rá cé mhéad
páiste faoi bhun 16 a cuireadh
sna haonaid seo.

Deir an Dr Patrick Devitt,
cigire ar Sheirbhísí Meabhairsh-
láinte, gur “faillí gan leithscéal”
é páistí a chur chuig aonaid do
dhaoine fásta, agus go bhfuil sé
“frith-theiripeach” freisin.

“Cúram coinneála atá ann
beagnach go hiomlán,” ar sé.
“Cuireann foireann nach bhfuil
cáilithe ó thaobh síciatracht
pháistí maoirseacht chliniciúil
ar fáil dóibh.”

De réir cód cleachtais, a
tháinig i bhfeidhm i mí Iúil
2009, agus a dtacaíonn an HSE
leis, ní féidir páiste ar bith faoi
bhun 16 bliain a chur chuig aon-

aid shíciatracha do dhaoine
fásta. Ón gcéad lá de mhí na
Nollag 2010, beidh an cód
cleachtais seo ag clúdach páistí
17 bliain d’aois freisin, agus ó
mhí na Nollag 2011, clúdóidh sé
daoine óga ag aois 18 freisin.

Le cúpla lá anuas, cuireadh
déagóirí chomh hóg le 14 bliain
d’aois in aonad síciatrach do
dhaoine fásta i bPort Láirge,
aonaid nach bhfuil oiriúnach do
dhaoine óga. Tá an HSE ag
cosaint an méid atá ag tarlú, cé
nach bhfuil daoine óga in ainm
is a bheith á gcur chuig seirbhísí
meabhairshláinte do dhaoine
fásta, seachas nuair atá coin-
níollacha eisceachtúla i gceist.
Tá go leor ceisteanna curtha
faoin gceist seo ach go háirithe
le cúpla mí anuas agus tá aird
tarraingthe ar an easpa seirbhísí
meabhairshláinte atá ann sa tír
seo, ní hamháin do dhaoine óga
ach do dhaoine fásta freisin. In
Ospidéal Réigiúnach Phort
Láirge, tá aonad síciatrach le 44
leaba ann do dhaoine fásta agus
níl aonad cónaitheach ar bith
ann áit ar bith san oirdheisceart
do dhéagóirí a bhfuil fadhbanna
móra síciatracha acu. Cuireadh

ceathrar déagóir ó chontaetha
difriúla, beirt bhuachaill agus
beirt chailín, idir 14 agus 17 bli-
ain d’aois, chuig an aonad sícia-
trach do dhaoine fásta in
Ospidéal Phort Láirge. Tá siad á
gcoinneáil i seomraí éagsúla le
háiseanna en-suite ach crei-
dtear go bhfuil fadhbanna móra
ann maidir le heaspa banaltraí
agus dochtúirí. Go deimhin, ag
pointe amháin, bhí banaltra
amháin ag tabhairt aire d’os
cionn 30 othar, agus le haghaidh
tréimhse, bhí garda slándála
fostaithe le haire a thabhairt
don déagóir atá 14 bliain d’aois,
cé go bhfuil an HSE á shéanadh
sin. Deir an Comhlachas Altraí
Síciatracha (PNA) go bhfuil
foireann an ospidéil ag
déanamh a ndíchill ach go
bhfuil sé doghlactha go bhfuil sé
seo ag tarlú do dhaoine óga.
Deir an PNA go bhfuil sé ag tarlú
in áiteanna eile ar fud na tíre
freisin, ní hamháin i bPort
Láirge. Tá sé ráite ag an Roinn
Sláinte nár cheart dó seo a bhei-
th ag tarlú, ach go bhfuil gá leis
uaireanta mar nach bhfuil an
dara rogha ann do na daoine
óga. 

Treasa Bhreathnach

Tá feachtas seolta ag Argos
chun 700 fostaí páirtaim-
seartha a aimsiú do
thréimhse na Nollag.
Táthar ag lorg fostaithe i 39
dá gcuid siopaí ar fud na
tíre agus tá foirm iarratais
ar fáil ó do shiopa áitiúil nó
is féidir dul chuig
www.argoscareers.com/chr
istmas.   

Is sa tréimhse Nollag
agus Eanáir atáthar ag
cuardach na bhfostaithe
agus deir siad go bhfuil siad
ag ofráil uaireanta oibre
solúbtha chomh maith le
lascaine dá bhfostaithe.
D’oscail siad a gcéad siopa
in 1996 agus tháinig ardú
de faoi thrí ar a mbrabús
roimh cháin anuraidh ó
€5.4 milliún an bhliain
roimhe go €16.8 milliún
anuraidh.  Is é ainm an
fheachtais fostaíochta seo
ná ‘Bain Sult as Nollaig níos
Saibhre’, nó ‘Enjoy a Richer
Christmas’.  

Slua lasmuigh den Dáil Dé Céadaoin agus iad ag lorg cearta daonna d'inimircigh in Éirinn. PIC: MEAD-

HBH NÍ EADHRA.

Oireachtas
na Samhna

Oireachtas
na Samhna

Príomhfhéile na nGaelPríomhfhéile na nGael

Amhránaíocht ar an Sean-Nós
Damhsa ar an Sean-Nós

Lúibíní & Agallamh Beirte

Scéalaíocht & Dreas Cainte

Seisiúin & Seimineáir

Togha an cheoil agus an chomhluadair
Bí Linn! Beidh fáilte romhat!

Tabhair Aird!
Ar lean ó leathanach a haon

“Ceapaim go dtuigeann na
polaiteoirí céard atá á rá
againn agus go bhfuil siad
taobh thiar den Ghaeilge agus
den Ghaeltacht. Bhí iontas ar
go leor acu nuair a mhínigh
muid dóibh faoi na ciorruithe
ollmhóra atá beartaithe do
Roinn na Gaeltachta. Táimid
muiníneach go rachaidh siad
ar ais go dtí an Dáil anois chun
an cheist a phlé,” ar sé. “Ní hé
nach bhfuil an rialtas taobh
thiar den Ghaeilge. Tá, is iad
atá ag cur na straitéise le
chéile, ach tá an chuma air
nach bhfuil siad ag labhairt
leis an Roinn Airgeadais.
Caithfidh an dá roinn teacht le
chéile.”

Ní raibh an tAire Gaeltachta
Pat Carey i láthair ar an lá mar
gheall ar chruinnithe
réamhshocraithe, ach deir de
Spáinn go mbíonn cumarsáid
rialta eatarthu agus go mbíonn
siad ag bualadh le chéile go
rialta.

“Níl imní orainn, ar
bhealach áirithe, maidir le cé a
bheidh sa chéad rialtas eile,” a
deir de Spáinn. “Tá tacaíocht
traspháirtí ann do na moltaí ar
fad, agus d’fhéadfá a rá go
bhfuil siad go léir tar éis cean-

nach isteach sa rud. As seo
amach, beimid ag leanacht ar
aghaidh le stocaireacht ar
pholaiteoirí áirithe. Chomh
maith leis sin, beimid ag coin-
neáil brú ar na comhchoistí
Dála éagsúla, mar shampla
táimid ag iarraidh aitheantas
Gaelscolaíochta a phlé leis an
gcomhchoiste oideachais.”

Bhí Cathaoirleach Choiste
Bunaithe Ghaelscoil Rath Tó i
láthair agus í ag labhairt leis na
polaiteoirí, agus ag iarraidh
tuiscint a thabhairt dóibh ar
chás na scoile. Deis iontach a
bhí ann don phobal i gcoitinne
bualadh le polaiteoirí a raibh
ceisteanna acu dóibh nó a
raibh siad ag iarraidh nithe
áirithe a phlé leo.

Deir Aengus Ó Snodaigh as
Sinn Féin gur “feachtas ion-
tach” atá ar bun. “Tá sé go
maith go bhfuil Guth na
Gaeltachta agus Conradh na
Gaeilge agus grúpaí eile tar éis
tarraingt le chéile agus a chur
ina luí ar pholaiteoirí cé
chomh práinneach is atá sé
bogadh anois ó thaobh na
Gaeilge de. Tá Straitéis ann
agus an príomhrud anois ná
go mbeadh gníomh ann. Ní fiú
caint faoi,” ar sé. 

“An rud eile ó thaobh mo
pháirtí féin de ná nár cheart go

mbeadh aon chiorruithe ar
sheirbhísí poiblí sa Ghaeltacht
nó aon áit sa tír. Táimid tar éis
cíoradh a dhéanamh ar gach
rud a thagann ón Roinn
Airgeadais go dtí seo agus is
féidir teacht ar an airgead sin
gan ciorruithe a dhéanamh.”

Deir sé go bhforbródh Sinn
Féin pacáiste stimulus a
bheadh ag cruthú postanna sa
tír, ach go háirithe i gceantair
Ghaeltachta. 

“Ansin tá tú ag infheistiú sa
cheantar sin agus tiocfaidh an
t-airgead ar ais ó thaobh an
córas cánach mar bheadh
daoine ag obair, ní bheadh
siad ar an gcóras dól, agus
bheadh beocht nua i gceantair
Ghaeltachta. Ansin is féidir an
chuid eile den straitéis a
thógáil ar an mbeocht nua sin
sna ceantair Ghaeltachta. Aon-
taím leis na moltaí go léir,” ar
sé. 

Creideann sé gur cheart go
mbeadh Aire Gaeilge ann in áit
Aire Gaeltachta, agus faoi sin
ba cheart go mbeadh dualgaisí
don Ghaeltacht air siúd. 

“Sin a bhí ann nuair a
bunaíodh an stát. Ar an
mbealach sin, bheadh sé i
gceannas ar pholasaí iomlán i
dtaobh na Gaeilge de, ní
díreach sa Ghaeltacht,” ar sé.

Airí agus Seanadóirí curtha ar an eolas
faoi léigear an Údaráis agus na Roinne
Treasa Bhreathnach 

DÚIRT Éamonn Mac Niallais,
urlabhraí Ghuth na Gaeltachta,
ag an lá eolais a d’eagraigh siad
agus Conradh na Gaeilge an lá
úd mar, “Ceapann muid go
bunúsach go bhfuil an
Ghaeltacht i mbaol.” 

“Tháinig an staidéar teange-
olaíocht amach in 2007 agus
dúirt sé nach raibh ach 10
mbliana fágtha ag an
nGaeltacht, má leanann muid
ar aghaidh ag déanamh na
rudaí céanna a bhí muid ag
déanamh.  Tháinig an rialtas le
chéile, chuir siad straitéis le
chéile, ansin chuaigh an
straitéis sin faoi chúram
Comhchoiste Dála, chuaigh
muidne chuig an gComh-
choiste agus rinne muid
moltaí, ghlac an Comhchoiste
leis na moltaí sin.  Mar sin, tá
muidne,  grúpaí Gaeltachta
agus eagraíochtaí Gaeilge,
sásta leis an tuarascáil sin ón
gComhchoiste agus tá muid ag
iarraidh go nglacfaidh an rial-

tas leis na moltaí sin.”  
Síleann GnaG gurb iad

moltaí an Chomhchoiste i leith
Straitéis Fiche Bliain na
Gaeilge an plean is fearr chun
an Ghaeltacht a shábháil agus

chun an Ghaeilge a chur chun
cinn.   Síleann siad chomh
maith má ghlactar le moltaí na
Roinne Airgeadais chun 71.4%
de bhuiséad caipitil Roinn na
Gaeltachta a ghearradh go

mbeidh deireadh le hÚdarás
na Gaeltachta, COGG agus na
heagrais Ghaeilge agus
Ghaeltachta mar nach mbeidh
aon mhaoiniú ar fáil dóibh –
agus go mbeidh deireadh leis

an Ghaeltacht dá réir.  
Is é an bhuairt ollmhór

dóibh i leith mholtaí na Roinne
Airgeadais ná go bhfuil sé ag
teacht salach ar an Straitéis
agus go bhfuil dhá thaobh den
rialtas in éadan a chéile.  

Dar leis an Seanadóir
Labhrás Ó Murchú a bhí mar
chathaoirleach ar an gcomh-
choiste, “Cé gurb iad
Seanadóirí agus Airí a bhí ar an
chomhchoiste ní hiad a dtuair-
im, ach tuairimí ghluaiseacht
na Gaeilge, a bhí tábhachtach
chun na moltaí seo a chur le
chéile.”

Bhí níos mó na 60 Aire agus
Seanadóir i láthair ag an lá
eolais agus dar le hÉamonn
Mac Niallais bhí géarghá leis.
“Níor thuig lear mór de na
hAirí go bhfuil an tÚdarás agus
an Roinn faoi léigear faoi
láthair.  Táthar ag breathnú ar
mórphictiúir na tíre i leith na
hospidéil agus mar sin de, ach
den chuid is mó táthar báúil
don teanga.  Is é an cheist is
mó a iarrann na hAirí orainn

ná ‘Céard atá uait?’ agus tá sé
tábhachtach dúinn go bhfuil
guth soiléir aontaithe againn
agus sin é an fáth a bhfuil sé
tábhachtach go bhfuil
comhoibriú ann idir grúpaí
pobail agus na heagrais
Gaeilge.”

Deir an Seanadóir Ó
Murchú,  “Tá moltaí an comh-
choiste anois imithe chuig an
Aire Pat Carey agus beidh air
féin scrúdú a dhéanamh air.
Ní hamháin go mbeidh an
tAire ag déanamh scrúdú air
ach beidh air dul chuig na
Ranna eile chomh maith mar
go mbeidh baint ag na ranna
eile, oideachas, turasóireacht
agus fiontraíocht mar sham-
pla, leis na moltaí seo a chur i
bhfeidhm.” 

“Tá an tuarascáil ag dul
roimh choiste comh-aireachta
i lár na míosa seo agus cé go
bhfuil muid réalaíoch faoi
bhuiséad an rialtas ní chos-
nóidh na moltaí seo lear mór
airgead,” a deir Éamonn Mac
Niallais.  

Julian de Spáinn (Conradh na Gaeilge), Máire Uí Shíthigh, Tom Kitt TD (Cathaoirleach an Chomh-
choiste Oireachtais um Ghnóthaí Ealaíon, Spóirt, Turasóireachta, Pobail, Tuaithe agus Gaeltach-
ta), Pádraig Mac Fhearghusa (Conradh na Gaeilge) agus Éamonn Mac Niallais (Guth na Gaeltach-
ta) ag an lá eolais in Óstán Buswells Dé Luain.

Drochthús Elliott 
Anton Mac Cába

Bhí fíordhrochthús ag an
gceannaire nua ar Pháirtí Aon-
tachtach Uladh (UUP), Tom
Elliott. 

Bhí Elliott níos lú ná coicís
sa phost nuair a d’éirigh beirt
bhall sinsearach as an bpáirtí.
B’iad ná Trevor Ringland agus
Paula Bradshaw. Ba bheirt iad
a thug tacaíocht do Basil
McCrea. B’eisean a sheas in
éadan Elliott don chean-
naireacht.

Taobh amuigh den pháirtí,
ba bhuille trom é gur éirigh an
bheirt as. Taobh istigh, b’ar
leas Elliott sa ghearrthéarma
é. Níor dhuine mór taobh
istigh den pháirtí é Ringland.

Is iar-imreoir idirnáisiúnta
é Ringland. B’eisean a bhu-
naigh an feachtas ‘One Small
Step’, ar mhaithe le
caidreamh pobail. Amhar-
cann daoine sa UUP air mar
dhuine a bheadh níos oiriúnaí
do Pháirtí na Comhghuail-
líochta. 

Is duine é a bhíonn ar na
meáin go minic. D’éirigh sé as
an bpáirtí mar gur dhiúltaigh

Elliott a rá go ndéanfadh sé
(Elliott) freastal ar chluiche de
chuid an Chumainn Lúthch-
leas Gael. Dúirt Ringland, leis,
go raibh Elliott ag tabhairt an
pháirtí ‘i dtreo nach raibh sé
compordach leis.’ Sheas Ring-
land i mBéal Feirste Thoir san
olltoghchán, ach theip air. Is
dlíodóir é, nach bhfuil bain-
teach le cúrsaí ‘ar an talamh’.
Dúirt sé ar an bpreas gurbh
fhéidir go bpillfidh sé ar an
UUP amach anseo.

Bhí imeacht Bradshaw ina
bhuille níos troime don UUP.
Is oibrí pobail i ndeisceart
Bhéal Feirste í. Tá meas ar an
obair a rinne sí i gceantar an
Village (ceantar bocht Pro-
tastúnach ag tús an mhótarb-
healaigh M1). Is bean sna
luath 30í í, beirt pháiste óg
aici. Tá sí difriúil ón íomhá atá
ag an UUP, gur páirtí ag fir
mheán-aosta é. Níl bean ar
bith ina Comhalta den Tionól
Reachtach ag an UUP. 

Léirigh Bradshaw go bhfuil
sí cumasach. San olltoghchán
i mí na Bealtaine i mbliana,
fuair sí 17.3% den vóta i mBéal
Feirste Theas. B’shin ainneoin

brú bheith ar vóta an UUP de
bharr gan ach an t-aon iar-
rthóir náisiúnach a bheith
ann, an feisire Alasdair
McDonnell.

Níor ainmníodh mar iar-
rthóir don Tionól í. B’ar an
suíomh idirlín ‘Slugger
O’Toole’ a rinne sí an t-aon
ráiteas: “tá sé soiléir go bhfuil
mise agus an páirtí ag dul i
dtreonna difriúla.”

Baineann Elliott le heite
thraidisiúnta an UUP. Aith-
nítear mar fhear lách é. Aith-
níonn daoine sa pháirtí nár
láimhseáil sé ceisteanna go
maith, ceist CLG go háirithe.
“In ainm Dé, ní Aontachtach
liobrálach é Nelson McCaus-
land (an tAire Cultúir) agus
bhí seisean ábalta dul chuig
cluiche de chuid CLG,” a dúirt
ball sinsearach den DUP. 

Anna Lo ag brú féiniúlacht úr chun
tosaigh : Tuaisceart Éireannachas
Anton Mac Cába

TÁ rún ag an chomhalta den Tionól
Reachtach Anna Lo Gaeilge a fhogh-
laim. Is de bhunadh Hong Kong í an
Comhalta ó Pháirtí na Comhghuail-
líochta do Bhéal Feirste Theas. Tá sí
ar an aon duine amháin ón bpobal
Síneach i reachtas ar bith san Eoraip.

Ní bheifeá ag dúil le duine a deir
go bhfuil sí le Gaeilge a fhoghlaim a
bheith ag rá gur cheart don phobal ó
thuaidh féiniúlacht Tuaisceart Éire-
annach a ghlacadh. 

Ach mar sin féin, deir sí, “Más
maith le daoine Éireannaigh a thab-
hairt orthu féin, tá sin ceart go leor
agamsa.” 

Tugann sí sampla Mheiriceá, mar
a bhfuil gach saghas duine: “Is ar
scáth a chéile a mhaireann na
daoine. Tá daichead míle Polannach
agus deich míle Síneach ,” A deir sí i
dtaca leis an Tuaisceart de.

Bheadh an spórt agus an ceol
Gaelach mar chuid den fhéiniúlacht.
Molann sí Cumann Lúthchleas Gael
as fáilte a chur roimh Aontachtaithe
sa Chumann: “Creidim gur cheart sin
a aithint.”

Dar léi go bhfuil an Ghaeilge mar
chuid d’fhéiniúlacht Tuaisceart Éire-
annach. Is cuid den dúchas é, gur
cheart ceiliúradh a dhéanamh air. 

“Cad chuige nach dtig le páistí

léirthuiscint bheith acu ar chultúr
agus ealaín ó gach cearn den
domhan, Béarla agus Gaeilge ina
measc?”

Tá ceist Achta Gaeilge con-
spóideach ó thuaidh. Is fearr léi gan
seasamh cinnte a thógáil: “Is ceist
deacair anseo é. Tá argóint anseo
faoin gcostas. Thabharfainn
tacaíocht do mheas ar an Ghaeilge.
Tá sé tábhachtach an teanga, an

cultúr, a choinneáil beo. Is
oidhreacht é ag cuid mhór daoine
anseo.”

Ar ndóigh, ní daoine a thugann
Éireannaigh orthu féin amháin a
bheadh thíos leis an fhéiniúlacht
Tuaisceart Éireannach. Bheadh ar
dhaoine a thugann Briotánaigh orthu
féin sin a dhéanamh. Tá freagra sim-
plí ag Anna air sin: “Nach dtig leo sin
a dhéanamh? Seo Tuaisceart Éireann.

Tá cónaí orthu i gcuid d’Éirinn, Tuais-
ceart Éireann. Cad é atá cearr le bhei-
th Tuaisceart Éireannach?” 

Tá súil aici go mbeadh an 12 Iúil ina
fhéile: “Tá fhios agam go bhfuil an
tOrangefest ag dul go maith. Thioc-
fadh leis bheith cosúil leis an Notting
Hill Carnival, gach duine lena chéile,
in ionad bheith ag taobh amháin, gan
a bheith ag cur imeagla ar dhaoine.”

Admhaíonn sí go bhfeictear do

neart daoine sa phobal Caitliceach
gur bagairt agus ní féile na mórshiúl-
ta buí: “Creidim go bhfuil dearcadh
níos forásaí de dhíth ar an Ord Buí,
lena gcultúr a cheiliúradh, le bheith
níos cuimsithí.”

Dar léi nach leis an Tuaisceart
amháin a bhaineann na ceisteanna
seo . Bhí deacrachtaí sa stair ag cuid
mhór áiteanna ar domhan. Tá daoine
anois ábalta maireachtáil faoi
shíocháin: “Tá níos mó cosúlachtaí
ná difríochtaí idir muintir Thuaiscirt
Éireann, bíodh siad aontachtach nó
náisiúnach. Caithfimid maireachtáil
san aon chuid amháin den domhain.
Le dul ar aghaidh, caithfidh daoine
bród bheith orthu as a gcultúr féin,
meas ar chultúr daoine eile.

“D’fhás an cultúr thar na céadta
agus na mílte bliain. Nílimid ag rá gur
cheart fáil réidh leis. Caithfimid
socrú a dhéanamh. Cad chuige nach
dtéann Aontachtaithe le rud beag
Gaeilge a fhoghlaim, mar a fhogh-
laimíonn siad rud beag Fraincise. Na
daoine go bhfuil féiniúlacht Éirean-
nach acu, cad chuige nach dtéann
siad chun rud beag a fhoghlaim faoin
gcultúr Buí.”  

Tá Anna Lo anois ag freastal ar
rang le Mandairínis a fhoghlaim, an
teanga Shínise i dtuaisceart na Síne.
Tógfaidh sin thart ar bhliain, ansin
rún aici tabhairt faoin Ghaeilge. 

Trevor Ringland ag fáil an t-úd a bhuaigh an cluiche i gcoinne
Albain in ainneoin airde Iwan Tukalo i Murrayfield, 2 Feabhra
1985. ( PIC. RAY MCMACUS / SPORTSFILE)

Tiománaithe tacsaí
ar stailc ocrais 
lasmuigh den Dáil

Ar lean ó leathanach a haon
Déanann Comhairle Tac-

saithe na hÉireann ion-
adaíocht náisiúnta ar 29
eagraíocht áitiúil. Déanann
siad ionadaíocht ar thiomá-
naithe lánaimseartha
amháin, agus ní daoine a
bhfuil níos mó ná post
amháin acu, nó a fhaigheann
an dól ag an am céanna.

“Tá na Gardaí an-
chabhrach dúinn agus
déanann siad a ndícheall
cuidiú linn ach mar a deir
siad linn arís agus arís eile, níl
a ndóthain acmhainní acu
féin chun mórán difríochta a
dhéanamh. Nuair a sheol
muid an litir chuig an Aire
Iompair, bhí muid ag súil
nach n-éistfeadh sé linn agus
go dtí seo tá an ceart againn.
Táimid ag iarraidh suí síos
agus labhairt leis an Aire faoi
staid an tionscail, faoi phá
inbhuanaithe agus seirbhís

inbhuanaithe don phobal.”
Tá an tAire Iompair ar an

eolas go bhfuil an tUasal
Kelly ar stailc ocrais. Fuair sé
litir uathu, pléadh an cheist
sa Dáil Dé Máirt agus chomh
maith leis sin, tá TD Shinn
Féin, Aengus Ó Snodaigh, ag
glaoch ar an Aire Dempsey
bualadh leis na tiománaithe
tacsaí agus aghaidh a thab-
hairt ar an “staid uafásach”
ina bhfuil tionscal na dtac-
saithe in Éirinn faoi láthair.

“Tá sé seo ag éirí an-dáiríre
ar fad,” ar sé. “Tá sé doghlac-
tha go bhfuil an tAire
Dempsey ag diúltú bualadh
leis na tiománaithe tacsaí
chun an cheist shuntasach
seo a phlé.”

Agus Gaelscéal ag dul i
gcló, bhí Noel Kelly fós ar
stailc ocrais, agus ní raibh
cainteanna ar bith i ndiaidh
tarlú idir na tiománaithe agus
an tAire Iompair.

ANAILÍS

An Chóiré
Thuaidh ar
Thairseach 
Ré Nua?
Ian Lahiffe 
in Xián Jiaotong Da Xue, An tSín

IS cinnte go bhfuil an Chóiré
Thuaidh ar cheann de na
tíortha is contúirtí, is guagaí
agus is suimiúla ar domhan.  

Tá súile an domhain mhóir
ag díriú ar an tír, go háirithe le
déanaí, agus  muintir Kim i
mbun duine den tríú glúin den
deachtóireacht a chur in
aithne. Bhuail Cumann an
Lucht Oibre le chéile sa Chóiré
den chéad uair le tríocha bliain
anuas leis an aidhm seo a
chomhlíonadh.

Ach is cosúil nach bhfuil an
uasaicme sa Chóiré Thuaidh
aontaithe faoi láthair. Bhí an
chomhdháil le bheith ar siúl
coicís níos luaithe ach cuireadh
ar athló í. 

Ceapann roinnt daoine go
raibh baint ag an moill le
heasláinte an Uachtaráin agus
ceapann roinnt eile go raibh
teannas idir na polaiteoirí. 

Ar aon chaoi, cuireadh an
chéad deachtóir eile in aithne
ag an gcruinniú. Is é ‘an Comrá-
daí Iontach’ an t-ainm a thugtar
air. Cé go bhfuil ainm thar a
bheith álainn air, is beag an t-
eolas atá againn faoi Kim Jong
Un, an tríú mac de chuid Kim
Jong Il. Gan mórán taithí aige ar
chúrsaí an tsaoil, tá ardú céime
as cuimse tugtha dó san arm
agus i gCumann an Lucht
Oibre. 

Is fiú comparáid a dhéanamh
idir comharbas Kim Jong Un
agus comharbas a athar.
Cuireadh tús le comharbas Kim
Jong Il in 1980 ag comhdháil
inar tugadh poist tháb-
hachtacha dó, díreach mar a
tharla le déanaí i gcás a mhic. 

Ar ndóigh, bhí ceithre bliana
déag aige le dul i dtaithí ar
chúrsaí ceannaireachta agus
caidreamh a láidriú sula
ndeachaigh sé i gceannas ar an
tír. Chomh maith leis sin, bhí an
Cogadh Fuar ar siúl in 1980
agus bhí an Chóiré faoi
sciatháin na Rúise agus na Síne
agus iad in ann brath ar chú-

namh uathu. 
Ach anois, is í an Chóiré

Thuaidh an tír is scoite amach
sa phobal idirnáisiúnta. Tá
teannas le brath idir an Chóiré
Thuaidh agus an Chóiré Theas,
Meiriceá agus an tSeapáin. Ní
hamháin é sin ach tá smachtb-
hannaí ar an gCóiré Thuaidh
mar gheall ar a mianta ó thaobh
arm núicléach de.

Tá cúrsaí ag dul in olcas ó bhí
2008 ann nuair a bhuail stróc
ag Kim Jong Il, rud is cúis le
ceist an chomharbais sa tír faoi
láthair. Tá an rialtas i ndiaidh a
bheith an-ionsaitheach agus
maraíodh 46 duine ar long ón
gCóiré Theas in ionsaí
fíochmhar le deireanas. 

Léiríonn eachtra mar seo gur
cosúil nach bhfuil srian ar bith
ar chumhacht an airm i gcúrsaí
polaitíochta sa tír. 

Mar sin tá tábhacht ar leith ag
baint leis an gcaidreamh idir an
Chóiré Thuaidh agus an tSín,
an t-aon chomhghuaillí
cumhachtach atá ag an gCóiré.
Thug Kim Jong Il dhá chuairt ar
an tSín le sé mhí anuas agus is
cinnte go bhfuil tionchar nach
beag ag an tSín ar an gCóiré faoi
láthair. Ach is dúshlán ar leith é
an Chóiré Thuaidh ag an tSín. 

Scríobhadh san Economist le
déanaí, murach infheistíocht
na Síne, bheadh an tóin tite as
eacnamaíocht a comharsan.
Bheadh impleachtaí tubais-
teacha ann don cheantar uile
agus na milliúin de theifigh ar
thóir saol níos fearr i dtuais-
ceart na Síne. 

Ach is cinnte go bhfuil an
tSín ag baint leasa as an tion-
char atá acu leis an gcás seo a
sheachaint. 

Ceapann John Simpson ón
BBC go bhfuil an tSín ag
moladh go dtosóidh an Chóiré
Thuaidh ar leasú eacna-
maíochta a chur i bhfeidhm
cosúil leis an leasú a thosaigh sa
tSín in 1978. 

Ceapann Simpson go bhfuil
na comharthaí ann go gcuirfear
tús leis an leasú go gairid. Mar
shampla, tá níos mó saoirse ag
muintir na Cóiré Thuaidh rudaí
a dhíol ar na sráideanna gan na
gardaí a bheith ag cur isteach
orthu. Is mar sin a thosaigh an
leasú eacnamaíochta sa tSín
chomh maith. 

Gan amhras, is tréimhse thar
a bheith suntasach í seo i stair
na Cóiré Thuaidh. Ní bheidh 14
bliana ag Kim Jong Un, mar a
bhí ag a athair, sula rachaidh sé
i gceannas ar an tír. Ó thaobh
stair an fhichiú haois de, bhí
an-chuid deacrachtaí ag mac an
Rí oibriú ar a chonlán féin i
dtíortha mar an tSiria agus an
Iordáin mar bhí comhairleoirí a
n-aithreacha fós thart. Is mar
sin a bheidh sé sa Chóiré
Thuaidh chomh maith.  

Is beag duine a bheadh in éad
le Kim Jong Un.  Beidh sé thar a
bheith deacair air socracht pho-
laitiúil a chothú. Cé go bhfuil
formhór mhuintir an domhain
i bhfabhar athrú réimis sa
Chóiré Thuaidh, má dhéantar
machnamh ar na himpleachtaí
a bhainfeadh leis sin, is ábhar
mór imní é ceannaireacht na
tíre faoi láthair. 

Tá an baol ann go mbeidh
deighilt idir an t-arm agus
muintir Kim de bharr an chin-
nire óig atá ina measc. Samh-
laigh cogadh cathartha ann,
mar shampla.  

Ach le gach dea-ghuí éiríodh
leo dul i dtreo leasú eacna-
maíochta. Beidh an Chóiré
Thuaidh sna ceannlínte, ach
cén bóthar ar a mbeidh siad
nuair a rachaidh glúin nua i
gceannas ann?

Kim Jong-Un

Ar lean ó leathanach a haon
Níl móramh ag an rialtas

nua sa pharlaimint, ach tá
geallúint tugtha ag páirtí
frith-Ioslamach Geert
Wilders, an Páirtí don tSaoirse
(PVV) go dtabharfaidh sé
tacaíocht don rialtas gan páirt
ghníomhach a ghlacadh ann. 

Chiallaigh seo go raibh ar na
liobrálaigh agus ar na
Críostaithe Daonlathacha an-

chuid barántas a thabhairt do
pháirtí Geert Wilders, go
háirithe ó thaobh na hin-
imirce de.

Maidir leis an mbeartas
solúbtha drugaí a tharraing
clú agus cáil ar Amstardam
agus cathracha eile na tíre ó
na 1970í i leith, is cosúil go
bhfuil athruithe móra i ndán
dó. Tá sé i gceist ag an rialtas
nua ‘clubanna’ a dhéanamh as

na ‘siopaí caife’, clubanna a
mbeadh ar dhuine ballraíocht
a ghlacadh ann sular féidir
leis raithneach a cheannach
go dleathach. Teastóidh pas
Ollannach chun cárta ball-
raíochta a fháil, rud a chial-
lódh ceachtar de dhá rud:
deireadh leis an turasóireacht
drugaí, nó aistriú an tsoláthair
d’eachtrannaigh go dtí an
margadh dubh.

Raithneach in Amstardam? Pas Ollannach ag teastáil!

Creathadh Glas agus Babhta
Vótála Eile sa Bhrasaíl
Alex Hijmans 
in Salvador, sa Bhrasaíl

TÁ creathadh bainte ag iarrthóir
an Pháirtí Ghlais i dtoghchán
uachtaránachta na Brasaíle,
Marina Silva, as saol polaitiúil
na tíre.  Cé gur tháinig sí sa tríú
háit i dtoghchán an Domh-
naigh, d’éirigh léi 20% den vóta
iomlán a fháil agus oiread vótaí
a scuabadh ó na hiarrthóirí eile
go bhfuil gá anois leis an dara
babhta vótála, ar an 31 Deireadh
Fómhair.  Sa bhabhta seo beidh
an dá iarrthóir eile, Dilma
Rousseff ó Pháirtí na n-Oibrithe

(PT) agus José Serra ó Pháirtí an
Daonlathais Shóisialaigh
Bhrasaíligh (PSDB) ag tabhairt
aghaidh ar a chéile, féachaint cé
acu a thiocfaidh i gcomharbacht
ar an uachtarán reatha Lula.

Toisc gur éirigh le hiarrthóir
an Pháirtí Ghlais an cúigiú cuid
de na vótaí a fháil – agus seo
éacht i dtír i Meiriceá Theas – tá
cúrsaí timpeallachta anois ar
bharr an chláir phlé don chuid
eile den fheachtas, chomh
maith le sláinte, oideachas agus
sábháilteacht. 

As seo go deireadh na míosa,
beidh Dilma Rousseff agus José

Serra ar a míle dícheall vótóirí
glasa na Brasaíle a mhealladh.
Tá sé ráite ag an bPáirtí Glas féin
áfach nach ndéanfaidh siad cin-
neadh faoi thacaíocht a thab-
hairt d’fheachtais Rousseff nó
Serra don dara babhta vótála go
dtí go mbeidh comhdháil ag an
bpáirtí, i gceann seachtaine.

Toghadh baill nua don
tSeanad agus gobharnóirí do 26
bhallstát na tíre freisin Dé
Domhnaigh, inar threisigh Páirtí
na nOibrithe – páirtí Dilma
Rousseff agus an uachtaráin
reatha Lula – a chumhacht a
thuilleadh.

Dríodar dearg dainséarach
na hUngáire ag scaipeadh
Meadhbh Ní Eadhra

TÁ dríodar tocsaineach nó
nimhiúil, a scaoileadh as tais-
cumar de chomhlacht miotail
Ungárach níos luaithe an tseach-
tain seo, i ndiaidh dul chomh fada
leis an Danóib. Deir urlabhraí ó na
seirbhísí éigeandála sa cheantar,
Tibor Dobson, go bhfuil an drío-
dar dearg i ndiaidh an brainse
thiar den dara habhainn is mó san
Eoraip a shroicheadh anois. Tá
ceathrar marbh mar gheall ar an
dríodar seo agus tá os cionn 100
duine fágtha le dónna ceim-
iceacha mar gheall air ach maíonn
an t-urlabhraí nach bhfuil mórán
seans go ndéanfar tuilleadh
damáiste don timpeallacht de
thoradh an dríodair. Tharla an
doirteadh Dé Luain agus
scaoileadh an dríodar isteach in
aibhneacha áitiúla a théann
isteach i ngréasán uiscí atá cean-
gailte le hAbhainn na Danóibe. Tá
imní ar shaineolaithe anois mar
go bhfuil an t-uiscebhealach ar
fad i mbaol. Tá seicphointí
speisialta ann anois ar chúig
dhroichead ar Abhainn Marcal
chun an t-uisce a neodrú. Mar
gheall air seo tá leibhéal
alcaileachta  an uisce i ndiaidh
ísliú. 

An Spáinn: "Scian ar Scornach"
Tomás Mac Síomóin, sa Chatalóin 

29 Meán Fómhair, 18.15. Mé ag fanacht
le máirseáil cheardchumannach ar lá
seo na Stailce Móire ar an Via Laeitana,
ceann de shráideanna móra
Barcelona.

Tá fear ar mo chúl ag scríobh lena
spré-channa ar bhalla cheann de na
hóstáin ghalánta ar mo chúl. Is éard a
chiallaíonn a bhfuil á scríobh aige, "Is
scian iad na leasuithe ar scornach na n-
oibrithe." 

Céard iad féin mar leasuithe? Agus
tuige fearg á cothú acu?

Is seanscéal don Éireannach é! Tá
cóisir bhuile na tógála thart sa Spáinn.
Agus, fearacht chás na hÉireann, tá
poill dhubha dhoimhne fágtha in
acmhainní na mbanc dá réir. Is faoin
rialtas atá na fiacha úd a ghlanadh. Nó,
lena rá níos beaichte, is é an
gnáthshaoránach atá fágtha leis an
mbille. D'fhonn an t-airgead a theast-
aíonn chuige sin a bhailiú, d'fhógair an
Príomh-Aire Zapatero le deireanas
sraith de leasuithe atá le bheith curtha
i bhfeidhm go luath. Ina measc luaigh
sé ciorruithe ar thuarastail fostaithe
stáit, reo ar phinsin agus gearradh siar
suntasach ar sheirbhísí leasa
shóisialaigh. Dá gcuirfí leasú amháin a
luaigh an Príomh-Aire i bhfeidhm,
bheadh sé i bhfad ní b’éasca — agus ní
ba shaoire — d'fhostóirí oibrithe a
bhriseadh as a bpostanna. Airíonn oib-
rithe níos míshocra ná riamh.

Níor éirigh le cainteanna idir an rial-
tas agus na ceardchumainn na leasuit-
he seo a chasadh droim ar ais. Ní fhaca
na ceardchumainn go raibh freagairt ar
bith eile fágtha acu ach Stailc Mhór ar
fud na Spáinne a fhógairt. An tír uilig a
dhúnadh síos a bhí i gceist lena thais-
peáint don rialtas go raibh an teorainn
le fulaingt na ndaoine sroichte. 

Roghnaíodh 29 Meán Fómhair mar
dháta don ollstailc agóideach seo, an
chéad cheann dá leithéid sa Spáinn ó
2002 i leith. Thuig lucht a reáchtála go
raibh siad ag gabháil i bhfiontar, mar ní
bhaineann ach 20%, ar éigin, d'oib-
rithe na Spáinne le ceardchumainn.
An mbeadh oibrithe nach mbaineann
le ceardchumainn agus an pobal trí
chéile sásta treoir na gceardchumann a
leanacht?  

Mar a tharla, chuir an leibhéal
tacaíocha don ollstailc áthas ar na

ceardchumainn. Anseo sa gCatalóin,
ní dheachaigh 80% de na fostaithe ar
thuarastal chuig a gcuid oibre. Ghread
an tionsclaíocht agus na córais iompair
chun stad. Ní raibh cláracha teilifíse
ann. Bhí laghdú suntasach ar ídiú leic-
treachais. Bhí cuid mhór de na siopaí i
lár Barcelona druidte, fógra sna fuin-
neoga acu ag fógairt go raibh siad

"Dúnta don Stailc Mhór." Na hollstórais
a d'oscail—ar nós El Corte Inglés i
gcroílár Barcelona — cuireadh garda
tréan póilíní orthu. Níor fágadh ag fei-
dhmiú ach bunseirbhísí iompair agus
leighis na cathrach. 

Bhí suas le 400,000 duine páirteach
sna máirseálacha agóide in Barcelona.
Ní ceardchumannaithe a bhí iontu

siúd uilig, ba léir.  Bhíos ar feadh ala ar
an seastán óna labhródh ceannairí na
gceardchumann ar ball, ar an Passeig
de Gracia, ceann eile de
phríomhshráideanna na cathrach.
Shín na sluaite siar uaim chomh fada
le radharc na súl. Léirseoirí anamúla
ab ea iad, meirgí agus bratacha á
gcroitheadh acu, drumaí á mbualadh,

agus roscanna á gcanadh. Bratacha
shean-Phoblacht na Spáinne le feiceáil
thall is abhus. Bratacha scarúnaithe na
Catalóine go líonmhar. Agus gan
oiread is bratach Spáinneach amháin i
radharc.  Bhí Bialann Navarra ar an
Passeig fanta oscailte fós. Ag tabhairt
dúshlán lucht na stailce! Slua stail-
ceoirí taobh amuigh de ag iarraidh go
bagrach ar an bhfoireann an bhialann a
dhúnadh. Dúnadh na doirse faoi
dheoidh agus múchadh soilse na
bialainne. Chualathas gáir chathréime
ó na stailceoirí.   Níorbh aon díol ion-
tais gur éirigh chomh maith sin leis an
máirseáil. Is léir nach bhfuil ag éirí le
rialtas na Spáinne smacht a fháil ar an
ngéarchéim eacnamaíoch. An gnáth-
phobal atá thíos leis an teip seo agus
iad ag éirí cantalach dá réir.  Tá sé
admhaithe go hoifigiúil gur 20% an
ráta dífhostaíochta abhus, agus é ag
ardú i gcónaí.  50% an ráta —
uimhreacha oifigiúla anseo arís — do
dhaoine idir 18 agus 36 bliain d'aois.
Do phobal atá ag fulaingt mar seo
briseann leasuithe Zapatero ar a gcuid
foighde.   Ní raibh baint ar bith idir
círéibeacha in Barcelona a bhris amach
fad agus a bhí na ceardchumannaithe
ag léirsiú. Ach ba léiriú iad araon ar
mheath sóisialta nach beag abhus. Ba
léir ar na meirgí a bhí á n-iompar ag na
ceardchumannaithe agus ag a lucht
leanúna cá bhfeiceann siad an locht —
agus a leigheas. 

Samplaí: "An córas nua-liobrálach a
chinntíonn roinnt mhíchothrom ar an
maoin shóisialta". Agus an leigheas?
"Daonlathas Rannpháirtíoch in áit
Smacht an Mhargaidh!" "Déan-
túsaíocht in áit Seirbhísí!" "Leas na
nDaoine in Áit Leas an Bhrabúis!" 

"An fáth go bhfuil Zapatero a rá nach
féidir na leasuithe seo a mhaolú ná
nach bhfuil an tír á rialú aige siúd ná
againn ach an oiread," a dúirt léirseoir
amháin liom. "Tá sí á rialú ag an gcaip-
iteal idirnáisiúnta. Tá a fhios ag an saol
gur cuma sa tsioc le lucht rachmais
leas an phobail. Mura mbrisfear a
gceangal siúd orainn, anó gan teorainn
atá i ndán dúinn."

Bíodh sin mar atá, maíonn an tAire
Corbacho, atá freagrach as saothar
agus fostaíocht, go gcuirfear na lea-
suithe ina n-iomláine i bhfeidhm.
Dealraíonn sé go bhfuil tréimhse chor-
rach i ndán don Spáinn.

Fearg na nÓg in Barcelona
LÉIRÍONN líon mór na n-ógánach
dífhostaithe sa Spáinn — agus leib-
héal a gcuid frustrachais — fadhb
mhór eile atá ag an tsochaí abhus.
Bíonn ar na hógánaigh seo fanacht
ar lóistín bail a dtuistí. Nó, mura
mbíonn na tuistí in ann, ná i
bhfách, iad a chothú, bíonn orthu
na sráideanna a thabhairt orthu
féin. Cuireann go leor acu le chéile
i ngrúpaí a ghlacann seilbh ar
fhoirgintí tréigthe. Cuireann siad

fúthu iontu. Okupas a ghlaotar
orthu seo, nó frithchórasaigh, agus
is minic iad i ngleic leis na
húdaráis. 

Ar lá seo na Stailce Móire
dhíbrigh na póilíní frithléirsithe
okupas as foirgneamh mór ar an
Plaza de Catalunya i gcroí
Barcelona. Ar feadh an chuid eile
den lá bhí sé ina chath cathrach
idir breis agus leathmhíle okupas,
púicíní á gcaitheamh acu, agus na

póilíní. 
Agus urchair rubair á scaoileadh

go tiubh, chonaic mé siopa á
chreachadh, tóiteáin á lasadh ar na
sráideanna agus turasóirí i lár na
cathrach ag teicheadh faoi sceimh-
le ón ngleic shráide. Gortaíodh 62
duine sna gráscair seo, 28 póilín
ina measc.

As an 106 frithchórasach a gab-
hadh sa Spáinn an lá úd, tháinig 43
ón gCatalóin agus 36 ó Barcelona. 

Stad curtha le cainteanna idir Iosrael agus an Phalaistín 
Meadhbh Ní Eadhra

THOSAIGH cainteanna
díreacha ar an dara lá de mhí
Mheán Fómhair idir an Pha-
laistín agus Iosrael. Ba iad na
cainteanna sin na chéad chain-
teanna díreacha idir an dá
thaobh le dhá bhliain. 

I rith an tsamhraidh, rinne
Uachtarán na Stáit Aontaithe,
Barack Obama, iarracht cain-
teanna indíreacha a thosú
eatarthu ach bhris na caintean-

na sin síos i dtreo an deiridh. 
Ba é Príomh-Aire Iosrael,

Benjamin Netanyahu, agus
Uachtarán na Palaistíne, Mah-
moud Abbas, a bhí i mbun
cainteanna, in Iarúsailéim
agus san Éigipt. 

Bhuail siad lena chéile cei-
thre huaire ó thus mhí Mheán
Fómhair, ach ag an gceathrú
huair dóibh casadh le chéile,
chuaigh rudaí in olcas ar fad.
Níl an Phalaistín sásta leanúint
ar aghaidh leis na cainteanna

anois go dtí go n-aontaíonn
Iosrael stop a chur le tógáil na
lonnaíochtaí, nó na coilíneach-
ta í, ar an mBruach Thiar. 

Faoi láthair, tá foinsí laistigh
d’Iosrael féin ag maíomh nach
bhfuil Netanyahu sásta na
mórcheisteanna a phlé, go
háirithe an cheist faoin teo-
rainn idir Iosrael agus an Pha-
laistín. 

Tá amhras ann faoin
réiteach “dhá stát” atá ceaptha
bheith ag tarlú. 

De réir dealraimh, tá an
bhéim ar fad ar shlándáil Ios-
rael. Sular cuireadh tús leis na
cainteanna seo, gheall na cin-
nirí go mbeadh an teorainn idir
Iosrael agus an Phalaistín á plé
go cinnte agus gurb é sin a
bheadh mar thosaíocht sna
cainteanna, ach níl sé sin ag
tarlú.

Tá brú ar Barack Obama,
Uachtarán Mheiriceá, anois, go
háirithe mar go bhfuil sé bain-
teach leis na cainteanna le

cúpla mí anuas. An mbeidh sé
in ann tionchar a bheith aige ar
an méid atá ag tarlú, agus
cuidiú leis an dá thaobh teacht
ar réiteach?

Tá go leor ag brath ar an
deireadh seachtaine seo. Tá
dearcadh agus mian na
bPalaistíneach i leith ceistean-
na móra ar nós teorainneacha,
oirthear Iarúsailéim,
coilíneachtaí Iosrael, acmhain-
ní agus teifigh Palaistíneacha,
curtha in iúl ag Abbas do

Netanyahu, ach níl Prío-Aire
Iosrael i ndiaidh amhlaidh a
dhéanamh óna thaobhsa de. 

Tá an Éigipt ag tacú leis an
bPalaistín agus aontaíonn siad
leis an gcinneadh atá déanta
acu stop a chur le cainteanna
go dtí go stopann Iosrael ag
tógáil ar an mbruach thiar nó
go dtí go nglacann siad páirt
sna cainteanna i gceart. 

Tá Iosrael ag diúltú go fóill
dul i mbun cainte le Hamas, an
rialtas tofa in Gaza. 

Cearta agus 
Ceiliúradh!
Beidh “Cearta agus Ceiliúradh”, ócáid
Ghaeilge atá á reáchtáil ag Pobal, ar siúl
ar an Domhnach beag seo, 10 Deireadh
Fómhair, óna 1-5in in Aonach Naomh
Seoirse, Béal Feirste.

Meadhbh Ní Eadhra

“TÁ Gaeilgeoirí ó chóngar is
ó chéin ag dúil le bheith ran-
npháirteach ann, agus is cin-
nte go mbeidh lá Gaeilge den
scoth againn – le siamsaíocht,
imeachtaí, ealaíona agus
teachtaireacht dáiríre chomh
maith – is mithid Acht na
Gaeilge a thabhairt isteach,” a
deir Janet Muller,
Príomhfheidhmeannach
POBAL. 

“Is léir go mbeidh an ócáid
seo ollmhór, agus tá muid ar
bís. Beidh Gaeil ann ó gach
cearn den tír, mar ag Cearta
agus Ceiliúradh, tugann
POBAL deis do ghrúpaí
Gaeilge obair s’acu féin a
cheiliúradh agus a chur i
láthair lucht féachana
ollmhór. Ar 10.10.10 is féidir
le gach duine tacaíocht a léir-
iú don teanga - is cuma an
cainteoir líofa nó fogh-
laimeoir tú, is cuma mura
bhfuil Gaeilge agat - beidh
rud éigin ann do gach duine.”

Agus tá liosta na n-imeach-
taí ag síor-fhás. Ar bharr an
chláir, tá oll-eachtraí Shorcas
Bhéal Feirste agus an seó
mire is déanaí de chuid na
nDeartháireacha Fanzini,
beirt fhear grinn ó Ghaeltacht
‘Corcaigh na hIodáile’! 

Beidh an scríbhneoir
clúiteach, Séamas Mac
Annaidh, i mbun ceardlanna
scéalaíochta; treoróidh an
staraí agus bunaitheoir
Ghaeltacht Seoighe, Brighid
Mhic Sheáin, cuairt ghairid
staire sa cheantar; beidh hip-
hop agus b’fhéidir amhrán nó
dhó de chuid Mumford and
Sons agus a leithéid ann, as
Gaeilge dar ndóigh; ina
theannta sin ar fad beidh
ceardlann drámaíochta do
pháistí, ealaíona, cluichí agus
deis le fuaimeanna dalba a
dhéanamh le feadáin
phíobaireachta. 

An bua is déanaí atá le
fógairt ag POBAL: mar Fhear
a’ Tí, ag cur i láthair oll-each-
traí sorcais, ceol, damhsa
agus a lán eile ón mhórardán,
beidh Tony Devlin, aisteoir
iomráiteach scannán, amhar-
clainne agus teilifíse. Ar na
mallaibh, léirigh Tony an
dráma gradamach rathúil,
‘Oíche le George’, agus is
minic go raibh rólanna Holly-
wood agus teilifíse aige,
‘Hart’s War’, ‘Breakfast on
Pluto’, ‘H3’, ‘Titanic Town’,
‘Band of Brothers’, ‘Marú’,
‘Adharca Fada’ agus ‘Observe
the Sons of Ulster’ uilig san
áireamh. Dar ndóigh, feictear
go minic é chomh maith i
bhfógraí teilifíse do chomh-
lacht inaitheanta beorach!

“Is suíomh iontach é
Aonach Naomh Seoirse, níl
eagla orainn roimh
dhrochaimsir agus tá go leor
fairsinge ann le beocht, le
héagsúlacht agus le fuin-
neamh phobal na Gaeilge a
léiriú,” a deir Janet Muller. 

“Is as an phobal beo a
fhásann éileamh maidir le
hAcht na Gaeilge. 

Tá obair mhór mhaith á
déanamh ag grúpaí Gaeilge
fud fad na tíre agus go
háirithe ó thuaidh, an t-aon
áit amháin ar na hoileáin seo
nach bhfuil cosaint reach-
taíochta ann don
phríomhtheanga
dhúchasach. Ar 10.10.10,
beidh sé ceithre bliana ó thug
rialtas na Breataine geall-
tanas maidir le hAcht na
Gaeilge, agus le Cearta agus
Ceiliúradh, beidh deis ag
Gaeil na tíre an teanga a chur
i lár an aonaigh arís eile.”

Más maith le duine ar bith
seastán a chur in áirithe nó
páirt a ghlacadh sna
himeachtaí, déan teagmháil
le POBAL, +44 (0)28 90
438132, eolas@pobal.org

“Tá an Ghaeltacht chóir 
a bheith marbh”: Doherty 
Seán Ó Loingsigh

TÁ “cinneadh pearsanta” le
déanamh ag an bpobal maidir
le hathbheochan na Gaeltach-
ta dár leis an Seanadóir Piaras
Ó Dochartaigh.

Bhí seanadóir Shinn Féin ag
labhairt le linn díospóireachta
faoi thodhchaí na Gaeltachta
ag Scoil Fómhair na Poblachta
a reáchtáladh i mBaile
Bhúirne.

“Tá an Ghaeltacht chóir a
bheith marbh agus is cinneadh
pearsanta é do phobal na tíre,
pobal na Gaeltachta an bhfuil
siad ag iarraidh é a thabhairt ar
ais agus é a bheith beo
bríomhar,” a dúirt an
Seanadóir Ó Dochartaigh.

Bhí an Seanadóir den dtuair-
im muRa dtuigtear go bhfuil
an Ghaeltacht “chóir a bheith
marbh” nach mbeifear ábalta
aon rud a dhéanamh mar
gheall air.

“Ní féidir leis an nGaeilge a
bheith againn mar theanga
bheo bríomhar mura bhfuil
Gaeltacht agat – mura bhfuil
pobal agat a bheidh ag labhairt
na teanga sin,” a dúirt sé.

Chuir sé i gcuimhne don 60
duine a bhí i láthair ag an
ndíospóireacht dátheangach

in ionad an Mhúsaeim sa
Mhuileann gur léirigh an
Staidéar Teangeolaíoch ar
Úsáid na Gaeilge sa Ghaeltacht
a foilsíodh trí bliana ó shin
nach raibh ach 15 bliain fágtha
ag an nGaeilge mar theanga
theaghlaigh sna ceantair
Ghaeltachta ba láidre, agus
dúirt sé go raibh lucht
bunúsach i (ndréacht) straitéis
20 bliain an rialtais (don
Ghaeilge) mar nach
ndéileálann sé leis an bpoínte
sin. Rinne an t-iománaí Dónal
Óg Cusack tagairt don
Ghaeilge agus don Ghaeltacht
chomh maith níos déanaí agus
é mar aoichainteoir ag
príomhdhíospóireacht na
Scoile Fómhair, díospóireacht
dár teideal ‘Cén saghas Éirinn
atá uainn’.

Bhí cúl báire fhoireann
iomána Chorcaí ag cur síos ar
an ngéarchéim atá sa tír faoi
láthair nuair a dúirt sé as
Gaeilge gur thuig sé na “dúsh-
láin faoi leith” a bhí roimh
mhuintir na Gaeltachta.

Cé nach raibh sé i láthair ag
an ndióspóireacht faoi Thod-
hchaí na Gaeltachta níos
luaithe, bhí caint Uí Chíosóig
mar mhacalla i mBeár an
Mhúsaeim ar an méid a bhí

ráite ag Piaras Ó Dochartaigh
cúpla uair a’chloig roimhe sin.

“Beatha teanga í a labhairt
agus beatha na tíre an Ghaeilge
a labhairt,” dúirt Dónal Óg.

Mheas fear Chluain go raibh
“nasc tábhachtach idir féin-
mhuinnín na ndaoine agus ár
gcultúr agus ár dteanga”.

Is fear é Dónal Óg Cusack go
bhfuil taithí aige ar dúshláin,
ceann a bhí aige féin maidir
lena chuid collaíochta (sexual-
ity) a luaigh sé ina óráid,
chomh maith le ceann eile gur
chuir sé síos air maidir le bunú
eagraíocht chearta na n-
imreoirí Gaelacha an GPA.
Chuir sé bunú an GPA i gcom-
práid leis an ndúshlán atá
roimh mhuintir na tíre faoi
láthair – tabhairt faoin
gceartchreideamh (orthodoxy)
atá tar éis an tír a bhriseadh.
Dúirt sé go raibh na daoine ba
ghlóraí a bhí ag cur i leith lucht
an GPA go rabhadar santach,
báite “suas go dtín a súile” i
gcultúr an Tíogair Cheiltigh.

Mheas an Cíosógach go
raibh fadhbanna an lae inniu
“ag stracadh an chroí as an
náisiún” agus thagair sé dos na
deacrachtaí uafásacha atá ag
daoine féinfhostaithe, mórán
acu atá i measc a chairde féin

ina cheantar dúchais.
D’aithris an t-iománaí

véarsaí den amhrán Dark
Horse on the Wind a chum an t-
amhránaí Liam Weldon nuair a
bhí comóradh 50 bliain Éirí
Amach 1916 ar bun in 1966,
amhrán a chuir síos ar teip an
stáit maidir leis an
mbochtanas agus an imirce a
bhí ann go tréan an uair úd,
agus atá tagtha chun cinn arís
agus sinn i ngiorracht
chomóradh 100 bliain na hÉirí
Amach – “in the ashes of our
broken dreams we’ve lost sight
of our goal,” a d’aithris cúl báire
Chorcaí.

Chuaigh caint Dhónail Óig i
bhfeidhm chomh mór sin ar an
lucht éisteachta, ionadaithe
agus lucht tacaíochta de chuid
pháirtí Sinn Féin ó cheantair
éagsúla ar fud na tíre, gur iarr
Comhairleoir Chontae Chiarraí
Toiréasa Ferris air ón urlár an
mbeadh suim aige seasamh
don pháirtí in olltoghchán,
moladh a tharraing gártha
agus bualadh bos ón slua.
Thug an Corcaíoch le fios nach
raibh sé mar bhall de pháirtí ar
bith, agus cé go raibh suim aige
i gcúrsaí reatha, mhínigh sé go
mbeadh drogall air páirt a
ghlacadh sa chluiche sin.

Dalta Ardteiste nua – Frank Feighan
Meadhbh Ní Eadhra

NUAIR a fiafraíodh de Frank
Feighan le déanaí an mbeadh
sé sásta an Ghaeilge a
dhéanamh mar ábhar
Ardteiste arís, dúirt sé go
mbeadh. 

Tuairiscíodh sna meáin go
mbeadh sé ag déanamh na
hArdteiste i mbliana ach,
agus é ag caint le Gaelscéal an
tseachtain seo, dúirt sé go
mbeadh sé ag tabhairt faoin
gcúrsa i gceart agus mar sin
go mbeadh an scrúdú féin á
dhéanamh aige in 2012. 

“Beidh na toghcháin ar siúl
go luath agus táim fíorgh-
nóthach, mar a bheifeá ag
súil,” ar sé. “Mar sin is dócha
gur fearr dom gan an scrúdú
Gaeilge a dhéanamh ró-luath,
nó é a dheifriú.”

Maidir leis an nGaeilge mar
ábhar Ardteiste, deir Feighan
go raibh sé ag labhairt le cuid
mhór daoine sna pobail
Ghaeltachta agus ar fud na
tíre a bhí ag ardú ceisteanna
leis féin faoin mbealach nach
bhfuil Fine Gael ag iarraidh
go mbeadh sí mar ábhar
riachtanach Ardteiste.

“Níor thuig mé roimhe seo

go bhfuil an oiread sin fearg
agus imní ar dhaoine faoin
bpolasaí atá againn i leith na
Gaeilge,” ar sé. 

“Táim ag eagrú cruinniú le
Enda Kenny chun an cheist a
phlé agus chun dearcadh an
phobail a chur in iúl dó.”

Táthar siúd ann ata
amhrasach faoi cé chomh
dáiríre agus atá Feighan faoin
scrúdú a dhéanamh, ach go
dtí seo tá sé i ndiaidh cloí leis
an bplean a bhí aige nuair a
toghadh ar dtús é mar Aire
Gaeltachta, agus ranganna

Gaeilge a thógáil chomh
maith le dul timpeall na tíre
ag bualadh le grúpaí Gaeilge
agus le muintir na Gaeltach-
ta.  Bhí sé i láthair freisin ag
an Lá Eolais a bhí ar siúl in
Óstán Buswells i mBaile Átha
Cliath Dé Céadaoin. 

Dinny McGinley TD, Julian de Spáinn (Conradh na Gaeilge) agus Frank Feighan, Ulrabhraí
Gaeltachta Fhine Gael, ag Lá Eolais in Óstán Buswells i mBaile Átha Cliath Dé Céadaoin.



Rogha ollmhór
seónna ar súil i
bhFéile Babaró 
Treasa Bhreathnach

SEO an 14ú Féile Babaró Idirnáisiún-
ta Ealaíon do Pháistí agus deir Lali
Morris, stiúrthóir chlár na féile,
“Tosaíonn muid ag eagrú na féile
chomh luath agus atá an fhéile
dheireanach críochnaithe.  Bím ag
taisteal ar fud an domhain chuig
féilte do dhaoine óga chun compán-
tais d’ardchaighdeán a aimsiú chun
clár den scoth a chúr le chéile.”  

Tosaíodh an fhéile an chéad lá
riamh chun freastal ar pháistí nach
mbeadh a dtuismitheoirí in ann nó
ag iarraidh iad a thabhairt chuig
féilte agus seónna ealaíon.  

Bíonn suas le 60% de lucht
féachana seónna Babaró ag teacht ó
scoileanna agus tá ardú ar an méid
teaghlach atá ag freastal ar sheónna
na féile i mbliana go 40%.  Táthar ag
cur 34 seó ar siúl ag amanna oiriú-
nach do lucht féachana scoileanna
agus 33 acu a bheidh oiriúnach do
theaghlaigh.  

Deir Lali, “Tá sé tábhachtach go
bhfuil stiúrthóirí cláir na bhféilte
ealaíon do dhaoine óga na tíre ag
obair le chéile mar ab fhéidir linn seó
idirnáisiúnta a thabhairt anseo ar
féidir a thaispeáint ag roinnt féilte
timpeall na tíre agus na costais taistil
agus a leithéid a roinnt eadrainn.  Tá
10 bhféile eile do dhaoine óga ar siúl
ar fud na tíre i mí na Samhna agus
oibríonn muid uile le chéile chun
taispeántais den scoth a chur ar fáil
do pháistí na tíre.  Níl muid chomh
‘precious’ agus a bheadh féilte do
dhaoine fásta sa chaoi is nach
gcuireann sé isteach orainn má
bhíonn an seó céanna ar siúl ag roin-
nt féilte ar fud na tíre.  Is lucht
féachana nua atá á fháil acu agus an

deis ag páistí na tíre seónna den
scoth a fheiceáil, nach mbeadh an
deis sin acu dá uireasa.”

Tá roinnt seónna Gaeilge ar siúl
mar chuid d’fhéile na bliana seo ach
deir Lali gur féidir leo tógáil ar an
méid seónna atá mar chuid den chlár
má tá rogha de chaighdeán seó sách
ard acu.  “Tá comhlachtaí iontacha
ann cosúil le Branar, Fíbín agus
Moonfish agus iad ar fad ag
déanamh obair den scoth nach
mbraitheann ar theanga ar bith.  Is
iontach an rud é go bhfuil siad mar
chuid den fhéile, ní hamháin don
fhéile féin ach dóibh féin mar go
dtabharfaidh sé os comhair lucht
féachana idirnáisiúnta iad.”  

Cosnaíonn an fhéile timpeall air
€500,000 le heagrú ach is féile é
nach bhfuil tiomanta ag brabús.
Bíonn costas de €6.50 ar thicéad do
dhaoine óga agus costas de €25 ar
thicéad clainne, “ach” deir Lali, “is é
an rud nach dtuigeann daoine ná go
gcosnaíonn gach suíochán san fhéile
€22 ar Bhabaró.”  Cuirfear tús leis an
bhféile ar an Luan seo chugainn agus
leanfaidh sé ar aghaidh go dtí an
Domhnach dar gcionn.  Téigh chuig
babaro.ie chun tuilleadh eolais a
fháil. 

“Is é an 
t-oideachas an
tseirbhís is 
tábhachtaí don
Ghaeilge”
Dearbhaile Flynn

LAbhróidh an saineolaí iomráiteach
mionteangacha, an Dr. Daniel Bour-
geois, ó Nua-Bhrunsuic, Ceanada, ag
seimineár poiblí atá á eagrú ag
Údarás na Gaeltachta i gcomhar le
hAcadamh na hOllscolaíochta
Gaeilge ar bhainistiú an chórais
oideachais do mhionlaigh teanga.
Beidh an seimineár, atá oscailte don
phobal, ar siúl in Óstán na Páirce, An
Spidéal, Déardaoin 14 Deireadh
Fómhair 2010 ag a hocht a chlog. 

Díreoidh caint an Dr. Bourgeois ar
riachtanais agus ar bhainistiú an
oideachais do mhionlaigh teanga
agus ar na impleachtaí atá ag pola-
saithe stáit ar sheasmhacht na
dteangacha mionlaigh. 

Dr. Daniel Bourgeois ina chean-
nasaí ar Institiúid Taighde
Beaubassin, Moncton, Nua-Bhrun-
suic, Ceanada. I measc a chuid
foilseachán tá The Canadian Bilin-
gual Districts (2007). Is iomaí tion-
scadal taighde atá curtha i gcrích
aige ar na riachtanais oideachais
agus institiúideacha a theastaíonn ó
mhionlaigh teanga ina gcomhthéac-

sanna casta dátheangacha agus
ilteangacha. Is saineolaí iomráiteach
é ar impleachtaí na bpolasaithe stáit
agus réigiúnacha atá dírithe ar
mhionlaigh teanga, go háirithe i
réimse an oideachais

Deir Dr. Bourgeois gurb é “an t-
oideachas an tseirbhís is tábhachtaí
is féidir le stát a chur ar fáil do
theaghlaigh agus do phobail mhion-
laigh atá ag iarraidh a dteanga a
chaomhnú. Ba chóir díriú ar na pola-
saithe agus na gníomhaíochtaí a
chleachtar sna scoileanna dá bharr
seo agus ba chríonna an mhaise don
stát Bord Oideachais a bhunú, a
mbeadh lámh ag tuismitheoirí agus
baill an phobail ina riaradh, le bainis-
tiú a dhéanamh ar oideachas an
mhionlaigh teanga.”

Chomh maith leis an seimineár
poiblí sa Spidéal, le linn a chuairt,
beidh an Dr. Bourgeois ag tabhairt
léacht  in Ollscoill na hÉireann, Gail-
limh, ag freastal ar sheoladh saothar
taighde a réitigh sé don Chomhairle
um Oideachas Gaeltachta agus
Gaelscolaíochta -  I dtreo Lánbhain-
istíocht Scoileanna Fraincise i dTim-
peallacht Mhionlaigh, agus ag lab-
hairt ag Seimineár Fhondúireacht na
Gaeilge: Féiniúlacht, Cultúr agus
Teanga i Ré an Domhandaithe i
mBaile Átha Cliath.

Díríonn taighde Dr. Bourgeois go
speisialta ar thábhacht an leanú-
nachais maidir leis na tacaíochtaí
agus leis an soláthar institiúideach a
chuirtear ar fáil do mhionlaigh tean-
ga. 

Leagann a thaighde béim ar na
riachtanais a bhaineann le hidir-
chaidreamh éifeachtach bisiúil a
chothú idir pobal teanga agus a
chuid foras agus institiúidí, go
háirithe iad siúd a bhaineann le forás
agus teacht in inmhe an duine óig i
bpobal mionteanga. 

Déanfar plé ar an ábhar seo i
gcomhthéacs na Gaeilge sa chóras
oideachais le linn na léachta agus ag
seisiún oscailte ina dhiaidh ar an 14
Deireadh Fómhair sa Spidéal.

Ag Cuimhneamh
ar Shaol Manuela
Dearbhaile Flynn

TRÍ bliana ó shin dúnmharaíodh
cailín álainn Eilvéiseach nach raibh
ach seacht mbliana déag d’aois i
gcathair na Gaillimhe. Manuela
Riedo an t-ainm a bhí uirthi. 

Anois tá muintir na Gaillimhe tar
éis teacht le chéile ionas nach mbei-
dh dearmad déanta go deo ar shaol
Manuela agus chun rud éigin dear-
fach agus léaró dóchais a bhaint
amach as an tragóid choscrach seo. 

Comórfar cothram an lae a fuair
Manuela bás ar 8 Deireadh Fómhair
2010 ag a seacht a chlog, le

2 NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

Tá duais de thicéid teaghlaigh á
thairiscint againn do léitheoirí

Gaelscéal chun freastal ar do 
rogha imeacht de fhéile Barbaró

(féach www.gaelsceal.ie chun seó roghnú) 

Ceist: Cé as iad Helios Theater an comhlacht a
dhéanaigh léiriú ar Holzklopfen ( Woodbeat).

Seol do freagra ainm, agus sonraí teagmhála chuig 
fograi@gaelsceal.ie 

nó seol téacs chuig 086 0234251 
roimh an Luan an 11 Deireadh Fómhar, 2010

Uachtarán OÉ Gaillimh, James J Browne, Sarah Bassiouni, mac léinn d’Ionad
Éireannach do Chearta Daonna OÉ Gaillimh agus an léachtóir William Sch-
abas, Stiúrthóir Ionad Éireannach do Chearta Daonna OÉ Gaillimh. Cuirfidh
Institiúid Idir-Ollscoile Eorpach um Chearta an Duine agus Daonlathú trách-
tas Sarah Bassiouni i gcló, ceann de chúig cinn a chuirfidh siad i gcló. Pio-
cadh tráchtas Sarah ag searmanas sa Veinéis ar an 26ú Meán Fómhair 2010.
Pléann an tráchtas, dar teideal ‘Our Progressive Nature: The Environment &
the Right to Enjoy the Benefits of Scientific Progress and its Applications’
leis an gceart daonna a bhfuil faillí déanta air le fada an lá, chun buntáistí
eolaíochta a bhaint amach ó thaobh chaomhnú na timpeallachta. 



scaoileadh balúin ar Thrá na mBan,
Bóthar na Trá, Gaillimh.  Ansin
beidh oíche speisialta, ceol agus
damhsa in Óstán Bhóthar na Trá ar
a hocht a chlog. Beidh réimse ion-
tach de shárghníomhaithe
páirteach san oíche, Mary Cough-
lan, Trad on the Prom, Máirtín O’
Connor, The Mulkerrin Brothers,
Frank Naughton, Sean Costello,
Lucia Evans agus Justin Kelly san
áireamh. Beidh na fáltais ar fad ar
mhaithe le hIonad Éigeandála um
Éigniú na Gaillimhe. 

Míníonn Fiona Neary, stiúrthóir
feidhmiúcháin an Líonra Éige-
andála um Éigniú, an aidhm atá ag
an eagraíocht – stad a chur le hion-
saithe gnéis agus cúnamh a chur ar
fáil d’íospartaigh. Dar léi tá na hIon-
aid Éigeandála um Éigniú timpeall
na tíre ag streachailt chun seirbhísí
a chur ar fáil.

Léiríonn Aoibheann McCann,
stiúrthóir feidhmiúcháin Ionad
Éigeandála um Éigniú na Gaillimhe,
an tábhacht  a bhaineann leis an
ócáid seo, "In 2009, ní raibh muid
in ann ceardlanna a chur ar fáil sna
scoileanna mar gheall ar easpa
maoinithe. 

I mbliana, leis an airgead a rin-
neadh ag an gceolchoirm do
Manuela anuraidh, bhí muid in ann
dul amach go dtí na scoileanna arís.
Agus sa samhradh chuir muid
grúpa tacaíochta ar fáil, do
dhéagóirí a ndearnadh ionsaí gnéis
orthu, leis an airgead ón gceol-
choirm do Manuela”.

Beidh tuismitheoirí Manuela,
Hans Peter agus Arlette, i láthair ag
an ócáid. Dar le Shane Lennon,
ceann de na heagraithe, faigheann
Hans Peter agus Arlette misneach
agus neart as an tacaíocht a thais-
peánann muintir na Gaillimhe agus
muintir na hÉireann dóibh.

Tá na ticéid don eachtra ar fáil ar-
line ar www.galwayrcc.org, nó ó
Zhivago Records, Óstán Bhóthar na
Trá, Ionad Siopadóireachta na Gail-
limhe, O’Connels Bar na Faiche
Móire, agus an tÓstán Forster Court
ar chostas €20.

Arm Nua sa
Chogadh in
Éadan na hAilse
Dearbhaile Flynn

OSCLAÍODH Aonad tiomnaithe
Colpascópachta inOspidéal
Choláiste na hOllscoile, Gaillimh ar
an gcéad lá de Dheireadh Fómhair.
Cuirfidh an Clinic seirbhísí ar fáil do
mhná a bhfuil imscrúdú breise
uathu tar éis tástáil smearaidh. Is é
aidhm an Chlinic ná cosc a chur ar
ailse cheirbheacs trí chóireáil shim-
plí éifeachtach a chur ar fáil ar bonn
othar seachtrach.

Dar le Michael O’Leary, Gínéiceo-
laí Cnáimhseoir
Comhairleach,Ospidéal Choláiste
na hOllscoille, Gaillimh, “Cuireann
an Clinic seo seirbhís bheathúil ar
fáil do mhná iarthar na tíre. In
éineacht le CervicalCheck agus an
fógra vacsaínithe HPV, cabhróidh
sé  go gearrthéarmach agus go
fadthéarmach le galar ceirbheac-
sach réamh-urchóideach a bhainis-
tiú agus tarlú ailse ceirbheacsach a
laghdú.”

Athchóiríodh an tAonad le
hairgead a chuir an National Cancer
Screening Service ar fáil tríd an gclár
Cervical Check ar chostas €165,000. 

Táille Nua ag
Aerfort na 
Gaillimhe
Dearbhaile Flynn

FÓGRAÍODH ar an gceathrú lá de
Mhéan Fómhair go mbeidh táille
nua á thabhairt isteach ag Aerfort
na Gaillimhe. “Táille Áiseanna an
Aerfoirt” an t-ainm atá ar an
íocaíocht seo agus is éard atá i
gceist leis ná go mbeidh ar gach uile

dhuine, os cionn dhá bhliain déag
d’aois, a bheidh ag imeacht ó Aer-
fort na Gaillimhe deich euro a íoc. 

Dar le ráiteas ó bhainistíocht an
Aerfoirt, beidh an táille riachtanach
chun todhchaí an Aerfoirt a chur
faoi urrús, chun freastal ar na gátair
leantacha a bhaineann le
hoibríochtaí an Aerfoirt, agus chun
ardcaighdeán sábháilteachta agus
slandála a choimeád. 

Go dtí seo, tugadh tacaíocht
airgeadais d'Aerfort na Gaillimhe i
gcruth an “Public Service Obliga-
tion” – deontas a tháinig ón rialtas.
Ach creidtear go mbeidh an rialtas
ag baint an PSO  de na haersheirb-
hísí idir Gaillimh agus Baile Átha
Cliath. 

Ciallaíonn an caillteanas seo, go
háirithe i gcomhthéacs na
géarchéime eacnamaíochta, go
bhfuil tionscnamh cosúil leis an
táille nua seo riachtanach chun
Aerfort na Gaillimhe a choinneáil ag
feidhmiú.

Molann Paul Shelley, Uachtarán
Chomhlachas Tráchtála na Gail-
limhe, an t-aerfort agus an tábhacht
a bhaineann leis do ghnóthaí áitiúla
na Gaillimhe. Maíonn sé gur toisc
tarraingthe a bhí san aerfort
d'fhostóirí móra cosúil le Boston
Scientific, Hewlett Packard,
Medtronic, APC, Cisco agus Nortel.
Mar sin, dar leis, tá an t-aerfort frea-
grach, go hindíreach, as níos mó ná
12,000 post sa cheantar. 

Aithníonn Joe Walshe, Stiúrthóir
Bainistíochta Aerfort na Gaillimhe,
go mbíonn cruatan agus deacrach-
taí faoi láthair ag na paisinéirí agus
na gnóthaí a fhreastalaíonn ar Aer-
fort na Gaillimhe agus cuireann sé
in iúl nach gan mórán machnamh a
rinneadh an cinneadh an táille a
thabhairt isteach. 

Ach, dar leis, tá an táille seo,
chomh maith le tacaíocht an rial-
tais, riachtanach ionas go mbeidh
an t-aerfort ag leanúint ar aghaidh
amach anseo. 

Tiocfaidh Táille Áiseanna an Aer-
foirt i bhfeidhm ar an aonú lá de
Shamhain.

Ráth Chairn

Éigse Dharach Uí
Chatháin
CUIRFEAR tús le hÉigse Dharach Uí
Chatháin na bliana seo i nGaeltacht
Ráth Chairn anocht ar 7:30in le hAif-
reann na hÉigse  i Séipéal Ráth
Chairn.

Ag 8.30in beidh oscailt oifigiúil
ann le Joe Connolly, captaen bua-
cach na Gaillimhe in 1980 agus ag
9.00in beidh ceolchoirm ann le John
Beag Ó Flatharta agus na hAncairí. 

Is féile amhránaíochta ar an sean-
nós í an Éigse a dhéanann ceiliúradh
ar shaol agus ar shaothar an amhrá-
naí chlúitigh, Darach Ó Catháin.
Bíonn scoth na gceoltóirí, na n-
amhránaithe agus na rinceoirí i
láthair ag an bhféile seo gach bliain.

Ba sa Mháimín i gCeantar na
nOileán i gConamara, Contae na
Gaillimhe a rugadh Darach Ó
Catháin sa bhliain 1922.  Ach sna
tríochaidí bhog a mhuintir, chomh
maith le go leor teaghlach eile ag an
am, suas go Gaeltacht Ráth Chairn
mar chuid de scéim talún a bhí
curtha ar bun ag Coimisiún na Talún
i gContae na Mí.

Is féidir tuilleadh eolais a fháil ar
rathchairn.net.

Baile Átha Cliath
Seoladh leabhair 
Meadhbh Ní Eadhra 

BEIDH cnuasach nua filíochta de
chuid Thomáis Mhic Shíomóin á
lainseáil ar an gCéadaoin an triú lá
déag de mhí Dheireadh Fómhair ag
6.30in, san Instituto Cervantes i
mBaile Átha Cliath. 21 dán poemes
poemas teideal an leabhair. Is éard
atá ann ná dánta i nGaeilge chomh
maith le leaganacha de na dánta
céanna i Spáinnis agus i gCatalóinis.
Beidh an t-aistritheoir clúiteach,
Colm de Búrca, ag déanamh na
hoscailte oifigiúla. 

Bíodh is go n-aithníonn Tomás
Mac Síomóin traidisiún liteartha na
Gaeilge ina chuid saothar, tá sé ráite
go gcuireann a chuid filíochta meon
comhaimseartha Eorpach in iúl

chomh maith. Seo file a bhfuil ceann
de na teangacha is ársa san Eoraip
roghnaithe aige mar mheán
cumarsáide, ach tá a shúile oscailte i
dtreo teangacha eile chomh maith.
Fáilte roimh gach éinne!

Agóid Roimh
Chuairt Batt
O’Keeffe go
Tamhlacht
Ciarán Mac Fhearghusa

D’FHÁG mic léinn Institiúid Teicne-
olaíochta Thamhlachta léachtaí agus
leabhair ar leataobh an Chéadaoin
seo le dul i mbun agóide maidir le
cuairt an Aire Fiontar, Trádála agus
Nuálaíochta, Batt O’Keeffe, ar an
gcoláiste.

Tá fearg ar mhic léinn timpeall na
tíre i ngeall ar theip an Aire O’Keeffe
le dul i ngleic leis an ardú suntasach
atá tagtha ar an leibhéal
dífhostaíochta agus eisimirce i
measc céimithe. Tugann staitisticí
Institiúid Teicneolaíochta Thamh-
lachta le fios go bhfuil 19% de
chéimithe na bliana seo dífhostaithe
fiú sé mhí tar éis dóibh an chéim a
fháil.

Thug Uachtarán Aontas na Mac
Léinn san Institiúid, Marc Mac an
Bhaird, le fios do Gaelscéal go bhfuil
‘mic léinn an choláiste ar buile le
neamhshuim an Rialtais sa
ghéarchéim seo. Tá súil againn go n-
osclóidh an agóid súile an Aire roimh
an líon mór céimithe atá ag fágáil na
tíre nó atá ag dul i gcleachtadh ar
nósmhaireachtaí an Oifig Leasa
Shóisialta áitiúil.’

D’fhoilsigh AMLÉ (Aontas na Mac
Léinn in Éirinn) doiciméad de
mholtaí ar na mallaibh le dul i ngleic
leis an ngéarchéim dífhostaíochta i
measc céimithe agus le lasair a chur i
mbarrach an ‘Smart Economy’.  

Tugann sé le fios go bhfuil nach
mór 100,000 céimí dífhostaithe
anois agus go mbeidh méadú le
teacht ar an bhfigiúr mura
ngníomhaíonn an Rialtas ar an gceist
seo láithreach. Ach tuigtear gur
éalaigh an tAire trí chúldoras an
fhoirgnimh sula raibh deis ag na mic
léinn cóip de na moltaí a bhronnadh
air. 

Tá AMLÉ agus mic léinn fud fad na
tíre á n-ullmhú féin anois le
haghaidh léirsiú ollmhór a bheith
taobh amuigh de Dháil Éireann, ar
an 3 Mí na Samhna, le cur ina luí ar
an Rialtas an tábhacht a bhaineann
le céimithe a choinneáil sa tír agus a
fhostú ar mhaithe le geilleagar agus
todhchaí na tíre.

Céilí Briotánach i
mBaile Átha
Cliath
Dearbhaile Flynn

AR an ochtú lá de Dheireadh
Fómhair ag a hocht a chlog beidh

Debbie McNeil agus Gemma Brook ón Choláiste Doiminiceach (Dominican College), an Bóthar Ard, Co. na Gail-
limhe i rith lá oscailte OÉ Gaillimh in éineacht leis an Dr Ciara Hackett, Scoil an Dlí, OÉ Gaillimh agus an Dr Pádraic
Kenna, léachtóir dlí, OÉ Gaillimh. Bhí níos mó ná 8,000 mac léinn agus tuismitheoir ó cheann ceann na tíre i
láthair ar an deireadh seachtaine.

Fest Noz (Céilí Briotánach) eagraithe
ag BreizhEire, i gClub Conradh na
Gailge, Sráid Fhearchair, Baile Átha
Cliath 2, ag a hocht a chlog. Beidh
ceoltóirí agus amhránaithe den
scoth páirteach i gclár na hoíche –
ina measc an t-aoi speisialta, an
cairdíneoir aithnidiúil, Yann Fanch
Perroches ón Skolvan. Cuirfear an
Céilí ar siúl mar chuid den Lá
Amhránaíocht na Briotánaigh a
bheidh ag tarlú i mBaile Átha Cliath
an Lá ar fad.

Tosóidh an Lá leis an chomhdháil
“Ag Cur Amhránaíocht na Briotá-
naigh agus Kan Ha Diskan i Láthair”
ag a haon déag a chlog ar maidin.
Agus is féidir páirt a glacadh i
gceardlann amhránaíochta na
Briotánaigh le  Brigitte agus Katell
Kloareg ag a dhó a chlog.  

Is í BreizhEire ná eagraíocht
chultúrtha bunaithe in Éirinn a
chuireann eachtraí éagsúla ar fáil
timpeall na tíre do Bhriotánaigh in
Éirinn nó dhaoine a bhfuil suim i
gcultúr na Briotánaigh acu. 

Riarfar pancóg Fhrancach an
oíche ar fad agus níl táile iontrála ach
5 euro ann.

Ceatharlach
Daltaí Gaelscoile
Sárchumasacha
Roghnaithe do
Thogra úrnua
Meadhbh Ní Eadhra

ROGHNAÍODH grúpa daltaí sárchu-
masacha de chuid gaelscoile i
gCeatharlach le húsáid a bhaint as
teicneolaíocht nua do dhomhan
samhalta, a thugann an deis dóibh a
bheith ag foghlaim i dtimpeallacht
3D. Gaelscoil Eoghain Uí Thuairisc

ata i gceist agus tá sé d’aidhm ag an
togra seo de chuid ICT Éire tacaíocht
a thabhairt do dhaltaí atá iontach
cumasach ar fad. Seo an chéad uair
riamh go mbeidh teicneolaíocht
domhan samhalta in úsáid in Éirinn
chun cuid de churaclam na scoile a
mhúineadh. 

D’fhorbair Daynuv, an chéad
chomhlacht Forbartha Domhan
Samhalta in Éirinn, agus
Giftedkids.ie, suíomh a thacaíonn le
tuimsitheoirí agus múinteoirí páistí
ardghnóthachtálaithe, an clár píoló-
tach seo.

Is eagraíochtaí iad seo atá
maoinithe ag fiontraithe sóisialta na
hÉireann. Is í Bríd Uí Mhaoluala,
múinteoir tacaíochta foghlama, atá
ina maoirsitheoir ar an togra.

Chuir Daynuv domhan samhalta
príobháideach agus sábháilte ar fáil
do chúigear daltaí gaelscoile, agus
ansin bhí orthu an domhan sin a
fhorbairt. I ndiaidh roinnt traenála
roimh ré, thosaigh an cúigear ag
obair ar struchtúir a mhúnlú óna
dtimpeallacht áitiúil féin.

Deir Bríd Uí Mhaoluala gur chaith
siad am ag obair ar an togra seo ag
dhá am éagsúil ar scoil, ach gur lean
na páistí ar aghaidh ag obair air sa
bhaile.

“Bhí sé iontach go bhfuair siad an
deis a bheith ag obair ar rud éigin a
thaitin leo agus rud éigin iontach
dúshlánach,” ar sí. “Ní techno-wiz-
ard mé, níl ECDL agam fiú, agus trí
thabhairt faoi seo, is féidir liom a rá
le múinteoir ar bith gur féidir leo an
rud céanna a dhéanamh.”

Deir James Corbett ó Daynuv go
bhfuil plean acu an plean seo a leath-
nú amach go 20 scoil ar fud na tíre
don bhliain acadúil seo.

“Tá múinteoirí ar mhuin na muice
faoi na torthaí dearfacha agus
cheana féin tá éileamh ollmhór ar an
togra. Ach caithfimid urraíocht cor-
paráideach a fháil chun a chinntiú
gur féidir leis tarlú agus forbairt
uaidh seo,” ar sé.

Oirialla
Róisín Ní Éalaí

Ciorcal Comhrá
Dhún Dealgan
BEIDH teacht le chéile Ciorcal
Comhrá Dhún Dealgan ar siúl ar an
gCéadaoin an 6 Deireadh Fómhair.
Reáchtálfar an ócáid sa teach táb-
hairne ‘Bartender’ ar Shráid na
Páirce i nDún Dealgan. Tosóidh an
ócáid ag 8.00in.

Tagann lucht na Gaeilge i nDún
Dealgan le chéile sa teach tábhairne
sin go seachtainiúil ag an am
thuasluaite. Is é Séamus Crossan a
bhí i láthair an tseachtain seo chun
ábhar díospóireacht a chur i láthair

agus caint a spreagadh. Is é téama an
comhrá a bhí ann ná “An bhfuil
ceangal mór idir an Cultúr, Fos-
taíocht agus feabhas eacna-
maíochta?”

Macalla na 
hÉireann i nDún
Dealgan
BEIDH Macalla na hÉireann, ar
thuras Comhaltas na tíre ar siúl san
Ionad Oiriall, Príosún Dhún Dealgan
ar an Máirt an 12 Deireadh Fómhair
ag a 8.00. Glacfaidh meascán
ceoltóirí, amhránaithe agus damh-
sóirí páirt i ‘Macalla na hÉireann’.
Feicfear an t-amhránaí Róisín Ryan,
na damhsóirí Ros Casserly, Audrey

Murphy agus Avril Murphy, na
ceoltóirí Fionn Morrison,
Bernadette Nic Aoidh agus go leor
eile ar an oíche.

Bunaíodh Comhaltas Ceoltóirí
Éireann in 1951 chun ceol, amhrá-
naíocht, rince agus teanga na nGael

a chur chun cinn. Faoi láthair tá
breis agus 415 craobh CCÉ in Éirinn
agus ar fud an domhain.

Freastalaíonn breis agus 2
mhilliún daoine ar imeachtaí an
Chomhaltais gach bliain.

Cosnóidh na ticéid €12 do dhuine
fásta agus  €25 do chlann, caithfear
na ticéid a chur in áireamh roimh
ré.

Beidh an seó ar siúl i mBaile Átha
Cliath agus Cill Dara freisin ar an 10-
11 Deireadh Fómhair. 

Tá clár iomlán an turas ar fáil ar
shuíomh Comhaltas. www.comhal-
tas.ie.

D’fhreastail na sluaite ar an Fhéile Cheilteach i gCill Chainnigh an deireadh seachtain seo caite. Déanann an fhéile
ceiliúradh ar chultúr na hÉireann agus ar chultúr náisiúnta ceilteach eile.

Dairíne Ní Bheinéid, Pádraig Schaler, Isabelle Kehoe, an tAire Mary Hanafin, Lisa Nic Mhathúna, Jen Ní Mhathúna i
rith seachtain na bhFreshers i gColáiste na Tríonóide. Tógadh an pictiúir nuair a tháinig an tAire Mary Hanafin le
ballraíocht a ghlacadh sa Chumann Gaelach le déanaí.

An tAthar Seosamh Mallin ar an gcláirseach. Beidh an tAthair Seosamh
Mallin, 97, ag labhairt faoina athair, Michael Mallin, duine de cheannairí 1916
a maraíodh i gCill Mhaighneán i ndiaidh seachtain na cásca. Labhróidh sé
faoin oíche dheireanach a athar sular cuireadh chun báis é. Craolfar an clár
raidió “An tAthair Seosamh Mallin – Páiste na Réabhlóide” ar Raidió na Life
106.4 FM ar an Luan, 11ú Deireadh Fómhair ag 6 i.n.



Gaeltacht na Rinne
Imní agus buairt
ar mhuintir na
nDéise
Róisín Ní Éalaí

TÁ imní agus buairt ar mhuintir na
nDéise, Comhlucht Forbartha na
nDéise go háirithe, i leith na gcior-
ruithe de níos mó ná 71% atá molta
ag an Roinn Airgeadais maidir leis an
Roinn Gnóthaí Pobail, Comhionan-
nais agus Gaeltachta.

“Táimid thar a bheith buartha, má
tá 80% den chaiteachas imithe ní
bheidh aon Údarás na Gaeltachta
ann go praiticiúil agus thug siad an t-
uafás cabhrach do ghnóthaí sa
cheantar seo feidhmiú,” a deir
Cabríní De Barra, Bainisteoir For-
bartha, Comhlucht Forbartha na
nDéise. 

Ag cruinniú de bhord Comhlucht
Forbartha na nDéise ar an 14 Meán
Fómhair 2010, glacadh leis an rún
seo a leanas:

“Tá Comhlacht Forbartha na
nDéise thar a bheith míshásta leis na
ciorruithe de níos mó ná 71% atá
molta ag an Roinn Airgeadais maidir
leis an Roinn Gnóthaí Pobail,
Comhionannais agus Gaeltachta. Má
ghlactar lena bhfuil molta, beidh
deireadh go praiticiúil le hÚdarás na
Gaeltachta. Cuireann sé seo mór-
imní orainn mar phobal Gaeltachta.
Molaimid go láidir go mbeadh gach
moladh atá déanta insan Straitéis 20
Bliana don Teangan aontaithe agus
curtha i bhfeidhm ag an Rialtas gan
mhoill. Seachas é, níl aon todhchaí
againn mar Ghaeltacht. Impimíd ar
an Aire Pádraig Ó Ciardha seasamh
láidir a thógaint chun cás Gaeltachta
a throid.” Bhí Oifigeach Gaeilge
Chontae Phort Láirge, Máire Seo-
saimhín Bhreathnach, Cathaoirleach
an Chomhluchta, Tadhg Ó
Maoileoin, an Cisteoir Clíona Mhic
Ghiolla Chuda, agus eile ag tacú leis
an rún seo. 

Faoi láthair, tá duine amháin fos-
taithe go lánaimseartha i gComh-
lucht Forbartha na nDéise, is í sin,
Cabríní De Barra, Bainisteoir For-
bartha, agus tá sí freagrach as go leor
oibre a bhíonn ar siúl maidir le dul
chun cinn na Gaeilge sa cheantar. 

Dar le Cabríní, ní fhéadfadh an
obair leanúnach a bhíonn ar siúl aici
féin agus na daoine atá ag obair sa
cheantar, leanúint ar aghaidh ar
bhonn deonach agus gan tacaíocht
ón Údarás.  Ní mórán dóchais atá acu
i leith thodhchaí Ghaeltacht na
nDéise má ghlacann an Rialtas le
moltaí na Roinne Airgeadais. In ain-
neoin thorthaí maithe Ghaeltacht na
Rinne i Scéim Labhairt na Gaeilge i
mbliana, trí scór agus cúig theagh-
lach ag tuilleamh an deontais iom-
láin,  ní labhraíonn ach 50% den
cheantar Gaeilge.  “Tá muid lag mar
Ghaeltacht.” a deir sí. “Táimid ag iar-
raidh go bhfágfar an caiteachas atá
ann faoi láthair mar atá.”

Dar le Cabríní De Barra,
cabhraíonn an tÚdarás go mór sa
cheantar maidir le forbairt phobail le
deontas reatha. Ní fheiceann sí cén
chaoi a mbeidh an ceantar in ann fei-
dhmiú as Gaeilge agus a fhorbairt
agus a fhás gan Údarás na Gaeilge.
“Ní fhéadfaimis leanúint ar
aghaidh,” a deir sí.

Múscraí
Ceathrar
ceoltóirí le
hainm triúir ag
teacht go Baile
Bhúirne
Seán Ó Loingsigh

WE Banjo 3 is ainm dóibh agus
ceathrar ceoltóirí atá i gceist gan
amhras, ag leanúint an nóis a chuir
an grúpa Corcaíoch The Four Star
Trio ar bun lena ngrúpa tamall de
bhlianta ó shin.

Beidh na seinnteoirí bainseo Enda
Scahill, Leon Hunt agus na
deartháireacha Martin agus David
Howley ag teacht go Baile Bhúirne
chun seinnt i gceolchoirm san Ionad
Cultúrtha an tseachtain seo

chugainn, an 15 Deireadh Fómhair.
Tá na Howleys go maith mar do

mhúin Enda Scahill an bainseo
dóibh, agus chuaigh an bheirt ar
aghaidh chun Craobh na hÉireann a
bhuachaint ar an uirlis ceithre shre-
ang, gradam atá buaite ag Scahill
féin chomh maith. Anois tá
Sasanach tagtha as Bath le sreang
eile ar a bhainseo, agus de réir an
cheoltóra Bríd Cranitch atá i
bhfeighil an Ionaid Chultúrtha, tá
buaite ag an gceathrar a chloígh le
hainm an triúir. Táthar sa tóir ar
Hunt gach aon áit mar deirtear go
bhfuil sé ar cheann des na sein-
nteoirí is fearr dá bhfuil ann ar an
mbainseo cúig shreang, agus i
ndáiríre tá Enda Scahill ag barr an
liosta mar cheoltóir traidisiúnta den
scoth. Bí ann gan teip agus gan téip
chun an triúr Gaillimheach agus an
Sasanach a chloisint i gceolchoirm
spleodrach san Ionad Cultúrtha
oíche Dé hAoine seo chugainn ar a
8.30.

Port Láirge

Típí agus Tomás
Ó Ríordáin ag
Tionól an
Fhómhair 
Róisín Ní Éalaí

BEIDH Tionól an Fhómhair ar siúl i
mbliana i mBaile Dubh, in iarthuais-
ceart Chontae Phort Láirge, ón 15-17
Deireadh Fómhair. Osclóidh Irial
Mac Murchú, stiúrthóir an chomh-
lachta léiriúcháin, Nemeton TV sa
Rinn, an Tionól go hoifigiúil ar an
Aoine an 15 Deireadh Fómhair i
Leabharlann Carnegie. 

Is é a bheidh i gceist leis an tionól
ná ceiliúradh ar oidhreacht
chultúrtha agus cheoil an Bhaile
Dhuibh agus iarthuaisceart Phort
Láirge. Tá clár cainteanna, taispeán-
tas, ceardlanna, ceoil, amhrá-
naíochta agus rince eagraithe agus
reáchtálfar na himeachtaí sa Leab-
harlann Carnegie agus i Halla
Naomh Micheál ann. Seo í an t-ochtú
bliain do Chomhairle Contae Phort
Láirge an tionól a reáchtáil.

Tabharfaidh Pól Ruiséal ó Ionad
na Gaeilge Labhartha, Coláiste na
hOllscoile, Corcaigh eochair-léacht
an Tionóil, ar an téama “Tomás Ó
Ríordáin, ‘An Chaist’ – an fear, a scéal
agus a theanga Dhéiseach.” Seanchaí
as Paróiste Chill Uird agus Airglinne
ba ea Tomás Ó Ríordáin. 

I measc imeachtaí an tSathairn,
beidh an Druid Chef, Ruairí Ó
Moracháin, i mbun taispeántas
cócaireachta do dhaoine fásta agus
ceardlann chócaireachta do pháistí.
Beidh ceardlanna san amhránaíocht,
sa cheol, sa rince ar an sean-nós, sa
scéalaíocht agus san ealaín ar siúl do
gach aois chomh maith. 

Feicfear Típí ag an Tionól agus
beidh deis ag daoine cuairt a thab-
hairt ar an típí i rith an lae ar an
Satharn chun féachaint ar dhéantús
obair cheardaíochta i leathair, feilt
agus olann. Beidh Aifreann an

Tionóil ar siúl maidin Domhnaigh,
chomh maith le siúlóid threoraithe
mórthimpeall an pharóiste le
staraithe áitiúla. Chomh maith leis
sin, beidh ceardlanna i bpeil agus
san iomáint do dhaoine óga leis an
iománaí idirchontae Stephen
Molumphy, agus leis an bpeileadóir
idirchontae, Michelle Ryan.

Tuilleadh eolais ar fáil ar
http://www.waterfordcoco.ie. 

Chorca Dhuibhne 
Breandán Mac Gearailt

Plaic
NOCHT an tAire Rialtais Éamon Ó
Cuív TD,  plaic ar thaobh Ché Bhéal
Bán i gCorca Dhuibhne an Domh-
nach seo caite i gcuimhne triúr ias-
cairí ó pharóiste an Fheirtéaraigh a
bádh amach as an gcé, i gCuan Ard
na Caithne ar 3 Deireadh Fómhair sa
bhliain 1959. B’iad an triúr ná Diar-
maid Ó Flatharta ó Chlochar Beag,
Maidhcín Beag Búdhlaeir agus Peats
Dhónaill Óig Ó Dubháin, ó Ard na
Caithne. Fuarthas an naomhóg bun
os cionn sa chuan, ach ní bhfuarthas
tásc ná tuairisc ar aon bhall coirp den
triúr riamh ó shin. Ag iascach
maicréal a bhíodar.

Bhí Diarmaid Ó Flatharta tar éis fil-
leadh ó Bhaile Átha Cliath mar ar
fhreastail sé ar Chraobhchluiche Sin-
sear Caide na hÉireann, mar a
bhuaigh Ciarraí ar an nGaillimh (3-7
le 1-4) ar 27 Meán Fómhair. Dhein
Gael Linn taifeadadh ar amhráin dá
chuid fad agus a bhí sé i mBaile Átha
Cliath, é féin agus Seán de hÓra ó
Chlochar agus eisíodh ceirnín dá
gcuid ar ball. 

Iascairí go raibh ard-taithí ar an
bhfarraige acu ab ea Maidhcín agus
Peats, ach níl fios cruinn ceart ag aon
duine conas a bádh iad. Bhí
naomhóg eile amuigh ón gcé chéan-
na, ach nuair a d’éirigh stoirm gan
choinne thugadar fén gcé i bhfothain
na haille. 

Is iad Tomás Ó Dubháin agus
Dónal Mac Síthigh a dhein na réitigh
don ócáid agus bheannaigh an
sagart paróiste, an tAthair Eoghan Ó
Cadhla, an phlaic agus an fharraige
timpeall agus chuir paidreacha le
hanamacha an triúir agus le gach a
fuair bás ar an bhfarraige mar iad, i
gcomhar leis an iarshagart paróiste,
an tAthair Tomás Ó hIcí . Chas cailín
óg de mhuintir Dhubháin ó Chontae
an Dúin agus Muiris Ó Scanláin
amhráin agus chan Pádraig Ó Gairb-
hí iomann. 

Mhol an tAire an  meon láidir
pobail daonachtúil, a mhaireann fós
i dtuath Éireann ina gcuimhnítear
orthu siúd ar sciob an fharraige iad.

Bia
LABHAIR an Teachta Eorpach
Máiréad McGuinness sa Daingean an
Aoine seo caite fén tábhacht a
bhaineann le forbairt a dhéanamh ar
mhargaí bia áitiúil. Dar léi go bhfuil
pobail anseo agus ansiúd ar fud na
hEorpa ag cur suime i dtáirgí  bia
áitiúil, rud a thugann misneach do
na daoine sin agus a thaitníonn go
mór le turasoirí. Luaigh sí ceantar

Na filí Liam Ó Muirthile, Gabriel Rosenstock and Nuala Ní Dhomhnall ag
oscailt “Perspectives: Into Sound” in áiléar Glucksman, i gColáiste na
hOllscoile Corcaigh i rith na seachtaine. Tá sé eagraithe ag Comhairle
Chathrach Chorcaí, beidh filíocht, ceol, agus taispeántais ar siúl in áiléar
Glucksman gach tráthnóna i nDeireadh Fómhair. (Pic. Diane Cusack)



Iarratas Pleanála
do Scoil Náisiúnta
nua Ghort a’
Choirce
Judy Ní Ógáin

TÁ sé deimhnithe ag Feisire de Phar-
laimint na hEorpa, Pat the Cope Ó
Gallchóir, go mbeidh an Roinn
Oideachais ag cur iarratas pleanála
isteach go luath do scoil náisiúnta
nua ar shuíomh nua i nGort a'
Choirce. 

Beidh cúig sheomra ranga,
spásanna do mhúineadh tacaíochta
agus cóiríocht choimhdeach, le
hachar iomlán urláir de 972.73
méadar cearnach i gceist leis an
bhfoirgneamh. Beidh forbairt ar
bhealach isteach nua, cosáin, carrch-
lós, spásanna súgartha, cóireáil teo-
rann nua, tírdhreachú agus láthair
thuirlingthe carr i gceist leis na
hoibreacha suímh.

Chuir an tUasal Ó Gallchóir fáilte
roimh an chéim seo den fhorbairt,
agus tá súil aige nach dtógfaidh sé i
bhfad go mbeidh cinneadh fabhrach
eisithe ina leith.

Ghlac sé buíochas leis an Tánaiste

Máire Ní Chochláin de bharr a cuid
tacaíochta, ach go mór mór ó
toghadh í mar Aire Oideachais agus
dúirt gur fada leis go mbeidh sé ag
obair léi ar an tionscadal seo chun é a
bhrú chun cinn, tar éis an cinneadh
pleanála a bheith eisithe. 

Dheimhnigh sé chomh maith go
bhfuil maoiniú ceadaithe faoi scéim
Ceaduithe Teagmhasacha 2010
d’athchóiriú oifige agus póirse i Scoil
Náisiúnta Chaiseal na gCorr. 

Beidh Aonad Tógála na Roinne i
dteagmháil le húdaráis na scoile go
luath. 

Muineachán
Scoth an cheoil
ag Scoil Cheoil
na Botha
Roisín Ní Éalaí

TOSÓIDH Scoil Cheoil na Botha ar 15
Deireadh Fómhair i mBaile an Sco-
taigh, Contae Mhuineacháin, agus
leanfaidh sé ar aghaidh go dtí 17
Deireadh Fómhair. Seo í an ceathrú
bliain a bheidh an Scoil Cheoil ar
siúl. I measc na n-imeachtaí a bheidh
ar siúl, múinfear ceardlanna ceoil
agus beidh an fhidil, an bainseó, an
fheadóg mhór, an chláirseach, an
pianóchairdín, an consairtín agus an
amhránaíocht á dteagasc ann. 

Múinfidh Paul Finn, June Mc Cor-
mack, Fionnuala Rooney, Michael
Rooney, Oisín Mac Diarmada,
Damien Mc Geehan, Shane Greene,
Conor Mc Cague, Martin Mc Corma-
ck, Shauna Mullin agus Michael
McCague ceol ag Scoil na Botha.
Tosóidh na ceardlanna ar an Satharn
ag 11.00 ar maidin. 

Beidh neart ceoil le cloisteáil i gce-
olchoirmeacha agus ag seisiúin
cheoil ann. Reáchtálfar seisiún ceoil
Dé hAoine 15 Deireadh Fómhair ag
9.30i.n i dteach tábhairne McCagues
i mBaile an Scotaigh. Cloisfear tea-
gascóirí na Scoile i gceolchoirm
oíche Dé Sathairn ag 9.30i.n i Halla
Iorball Seannaigh agus ar an Domh-
nach, feicfear an Innisfree Céilí Band

mór san Ostair mar a bhfuil an-
bhéim ar an mbia áitiúil sna bialan-
na.  Fad agus a bhí Máiréad i gCorca
Dhuibhne thug sí cuairt ar roinnt
tionscnamh bia mar ‘Arán Fionn
Trá’ a chuireann muintir Fhian-
nachta Bhaile an Chóta ar an mar-
gadh, agus bainne agus táirgí
bainne a chuireann muintir Bhríc ó
Bhaile Ghainín Beag ar fáil.

Bhí Máiréad  den tuairim go raibh
obair fhónta ar bun le cosa a chur fé
mheon, forbairt an dea-tháirge
áitiúil. 

Nuair a d’iarr sí orthu siúd a
d’fhreastail ar a léacht sa Díseart sa
Daingean an raibh ceisteanna acu,
ba léir go raibh daoine áirithe an-
bhuartha fén gcur chuige a dúradh
atá ag cigirí na Roinne
Talamhaíochta i leith feirmeoirí.
Dúirt urlabhraí de chuid Chumann
Feirmeoirí Éireann, Pádraig Ó Sé,
go raibh feirmeoirí áirithe scan-
raithe ag an meon a léiríonn cuid de
na cigirí, a ghearrann pionóis thro-
ma airgid de thoradh botún i
bpáipéarachas nó i gcóiríocht ar a
gcuid ainmhithe. Luaigh sé an líon
daoine a chuireann lámh ina mbás
féin agus nach aon chabhair lámh
láidir chigirí áirithe. Dar leis gur
cheart go mbeadh na cigirí seo
cabhrach tuisceanach agus gur
cheart dóibh cuidiú leo siúd a
bhíonn in aimhréidh, seachas iad a
chéasadh le fíneálacha troma.

Labhair Máiréad McCarthy, ó
Bhord Bia, chomh maith ar an táb-
hacht a bhaineann le táirgí bia
áitiúil bheith ar ardchaighdeán. 

Labhair Seán Ó Conchúir ó Chill
Orglan, a chaill a shuíochán sa
chomhairle contae sa toghchán
deireanach, féna ghnó táirge cáise a
bhunaigh sé féin agus a bhean
chéile, Whilma, roinnt blianta ó
shin.Tá ag éirí go geal leo, dúirt sé. 

Ba iad Siobhán Nic Uidhir agus
Aidín Ní Shé a d’eagraigh an ócáid.
Is beirt iad atá gníomhach i gcur
chun cinn tograí fónta bia áitiúil i
measc an phobail agus bhíodar an-
sásta leis an meon dearfach a bhí le
brath, ní hamháin ag an léacht sa
Díseart, ach le tamall anuas sa
phobal áitiúil.

Féasta
AR an Satharn agus ar an Domh-
nach seo caite bhí baile an Daingin
i gCorca Dhuibhne, dubh le daoine
ó gach aird. Bhíodar ann le ‘Féile
Bia an Daingin’ a bhlas agus cuid
acu ag súil le haitheantas nó duais
a ghnóthú as a gcuid saothair. Ach
is iad lucht na blaisínteachta is mó
a bhí ag baint sásaimh as an
bhFéile mar go raibh gach duine
acu siúd a tharla orm an-sásta go
raibh raidhse mór seastán agus
táirgí den scoth ar taispeáint agus
le blaiseadh.

Dar le hÁine Uí Cheallaigh ó
Thrá Lí, a bhí i tagtha le beirt dá
clann, buachaillí 9 agus 11 bliana,
go raibh an caighdeán bia ard,
‘agus tá scata ann, an-bhlasta’.

Is baolach, más fíor, go raibh na
táirgí chomh blasta, na sluaite
chomh líonmhar agus an aimsir
chomh breá, go raibh sé á rá go
raibh roinnt tábhairneoirí ar an
mbeagán bia sara raibh an Fhéile
críochnaithe de thoradh éilimh.   

Ómós
BHÍ slua mór i láthair in Óstán
Cheann Sibéal i mBaile an
Fheirtéaraigh Oíche Dé Sathairn
seo caite. Bhí baill ó chraobh
Chonradh na Gaolainne Thrá Lí ar
thuras caradais go dtí a gcomhgh-
leacaithe in Iarthar Duibhneach. 

Bhí ardoíche cheoil, amhrán
agus spóirt ann, mar aon le
‘Ómós’ agus bronnadh, ar an
bhfile, staraí agus foilsitheoir,
Pádraig Ó Snodaigh. Is é
Cathaoirleach Chumann Ceart
Sibhialta Ghaeltacht Chorca
Dhuibhne agus cisteoir na craoib-
he áitiúla, Seosamh Ó Conchúir a
dhein an bronnadh. 

Dhein Uachtarán Oireachtas na
Gaeilge, Mícheál de Mórdha, agus
ball den chraobh áitiúil, bron-
nadh ar Uachtarán an Chonartha,
Pádraig Mac Fhearghusa, agus
dhein Máire Uí Shíthigh, Rúnaí na

Craoibhe, bronnadh ar Mhícheál
‘Toose’ Mac Gearailt.

Seoladh leabhrán suimiúil,
‘Stráitéis don Ghaeilge san
Ardteistiméireacht’, ó pheann
Mhaolsheachlainn Uí Chaollaí,
iar-Uachtarán den Chonradh. Sca-
gann sé beartas rialtas na
Breataine an caitheamh, a bhí, ar
scoláirí sa scrúdú GCSE teanga
Eorpach a bheith acu, é sin a bhei-
th roghnach. Le rogha gan iachall
bheadh gean acu do theangacha
agus bheadh breis acu sásta iad a
fhoghlaim, dúradh. Ach mar a
thuigfeadh Gaeil, is síos atá an
líon scoileanna agus daltaí a rogh-
naíonn teanga Eorpach sa scrúdú
GCSE (14-16 bliana) dar le Ó Caol-
laí. Ní mór stádas agus tacaíocht
láidir a bheith ar fáil le go
mbláthódh aon teanga, dar leis an
údar. 

Ba thubaist thar meon dá
scaoilfí le sruth na teanga scríofa
náisiúnta is ársa san Eoraip, a deir
sé. Is ábhar mór díomá é, dar leis,
go mbeadh an port céanna ag
Enda Kenny, ceannaire pháirtí
Fhine Gael, a dúirt nach mbeadh
iachall ar dhaltaí an Ghaeilge a
bheith mar ábhar don Ardteis-
timéireacht, dá mbeadh sé i
gcumhacht, mar go raibh
“hunch” aige  dá mbeadh rogha
gan iachall ag na mic léinn go
ndéanfadh níos mó acu staidéar
ar an teanga don Ardteis-
timéireacht le teann grá dá dtean-
ga dhúchais. 

Ba é seo go díreach an port a bhí
sa Bhreatain fé theangacha Eor-
pacha, port atá ag scrios pé fonn a
bhí ar scoláirí ansin teanga eile a
bheith acu le cois Béarla amháin,
a deir Maolsheachlainn.

Scoireadh an dualgas Gaeilge ar
státsheirbhísigh sa bhliain 1974
agus níl anois ach 1-3% inniúil sa
Ghaeilge sa Roinn Oideachais, dar
le Ó Caollaí.  Tá go leor figiúirí
suimiúla ón mBreatain go Ceana-
da curtha ar fáil. Mheas a raibh i
láthair gur leabhrán fíortháb-
hachtach é.

Coiscéim a d’fhoilsigh agus 5
Euro an costas atá air. 

ULAIDH
NUACHT

Seoltar scéalta chuig:
nuacht@gaelsceal.ie

Teagascóirí Scoil Cheoil na Botha June McCormack agus Michael Rooney as
Draíocht 

Pat Carey, Aire Gnóthaí Pobail, Comhionannais agus Gaeltachta ag oscailt oifigiúil chinn bhliana Na Naíonraí
Gaelacha a bhí ar siúl in Inis, Co. Clár, ar an deireadh seachtaine. Máire Uí Mhurchú, Máire Uí Bhriain cathaoir-
leach Na Naíonraí Gaelacha, Máire Ní Choileáin Rúnaí NNG, Mairéad Mhic Ghabhann, Eibhlín Nic Pharthalain,
Nóra Anne Luck, agus Tony Killeen An tAire Costanta.



agus Gerard Butler ag an gcéilí ann ó
3.00-6.00i.n.

Caithfidh daltaí a n-uirlisí féin a
thabhairt leo chomh maith le peann,
páipéar agus gléas taifeadta.

Tuilleadh eolais ar fáil ar
www.anbhoth.ie.

Tír Chonaill
Aonad nua 
Cór Tráchta 
lonnaithe i
nGaoth Dobhair
Judy Ní Ógáin

TÁ aonad nua de chuid an Chóir
Thráchta tar éis lonnú i gceantar
Ghaoth Dobhair, ach níl mórán fáilte
curtha ag roinnt Comhairleoirí ná ag
an bpobal roimh an aonad. 

Ó lonnaigh an t-aonad i nGaoth
Dobhair ar an 5 Lúnasa, tá Gardaí ón
aonad ag tógáil seilbhe ar charranna
gan cháin atá cláraithe sa mBreatain
agus feithiclí atá ath-chóirithe go
dainséarach, de réir mar a dúirt
duine áitiúil amháin.

Dúirt dhá chomhairleoir áitiúla,
Pádraig Ó Dochartaigh agus Marie
Therese Ní Ghallchóir, nach raibh
dada le rá acu agus go raibh sé
‘neamhaibí’ ráiteas a dhéanamh ar
rath an aonaid nua nó a mhalairt.

Dheimhnigh urlabhraí ó phrea-
soifig na nGardaí gur cuireadh tús le
haonad tráchta, le sáirsint amháin
agus ceithre gharda, ar an mBun
Beag ar an 5 Lúnasa agus go mbeadh
an t-aonad freagrach d’Oifigeach na
Roinne, Dún na nGall, do Chigire

Tráchta na Roinne agus d’Oifigeach
Ceantair an Gharda Síochána sna
Gleannta.

Ag Briseadh Baic - 
Stiogma Meab-
hairshláinte
Dearbhaile Flynn

IS clár úr náisiúnta é See Change atá
ag obair le dearcadh agus iompar
sóisialta an phobail a athrú go dear-
fach sa dóigh go laghdófar an stiog-
ma agus an leithcheal a bhaineann le
fadhbanna meabhairshláinte, lena
chinntiú go mbíonn na cearta céan-
na ag gach aon duine ar bhonn
comhionann. 

Anois tá See Change, i gcomhar le
Fóram Pobail Dhún na nGall, le cru-
inniú poiblí a reáchtáil faoi stiogma
meabhairshláinte agus cad é a thig a
dhéanamh lena laghdú, in Amhar-
clann Balor, An Phríomhshráid,
Bealach Féich, Dé Luain an t-aonú lá
déag de Dheireadh Fómhair ar 8.00 a
chlog. Is é seo an tríú cruinniú as
sraith chruinnithe poiblí a bheas á
reáchtáil ag See Change agus ag
fóraim phobail ar fud na tíre

Tabharfaidh an tUas. Seán Ó
Maolomhnaigh TD, An tAire Míchu-
mais agus Meabhairshláinte, agus
ionadaí de chuid See Change, aithisc
ag an chruinniú. Seolfaidh Seán Ó
hAodha, Bainisteoir Oibríochtaí
Ceantair san FFS Eolaire Tacaíochtaí
agus Seirbhísí, a chuir an Comhaon-
tas Meabhairshláinte i dtoll a chéile,
ar an oíche agus éascóidh Create-a-
link dráma gairid a scrúdóidh stiog-
ma meabhairshláinte. 

Míníonn John Saunders,
Stiúrthóir le See Change, na
deachrachtaí a bhíonn ag daoine a
bhfuil fadhbanna meabhairshláinte
acu, “Chan amháin go gcaithfidh
said cur suas leis an tinneas é féin,
ach caithfidh siad cur suas fosta leis
an stiogma a bhaineann le fadhban-
na meabhairshláinte, a mbíonn tion-
char aige ar gach gné dá saol, ón lei-
thcheal a chleachtann fostóirí go dtí

an tionchar a bhíonn aige ar a
ngréasánú sóisialta agus ar a gcaird-
eas le daoine eile. Tá sé tábhachtach
go mbeimis uilig in ann labhairt
faoinár gcuid fadhbanna meabhair-
shláinte agus is ar an dóigh sin a
sárófar an bac ar an cheist a phlé
agus a ndéanfar daoine a spreagadh
chun sláinte arís.”

Is é a dúirt Paula Ní Loinín,
cathaoirleach an Fhóraim Pobail

Chontae Dhún na nGall “Baineann
an mheabhairshláinte le gach duine
againn agus tá lúcháir orainn an
ócáid seo a reáchtáil i gcomhar le See
Change”.

Tá an cruinniú saor in aisce, agus
beidh fáilte roimh gach uile duine.

Le tuilleadh eolais a fháil téigh
chuig www.seechange.ie 

Doire
£14,000 do
Ghaelscoil an
tSeanchaí
Meadhbh Ní Eadhra

BRONNADH £14,000 ar Ghaelscoil
an tSeanchaí i nDoire an tseachtain
seo, ag ócáid a d’eagraigh Scoil
Samhraidh Mhic Reachtain agus Ion-
taobhas na Gaelscolaíochta. Is mór
an cúnamh a bheidh anseo don scoil
agus don naíscoil. Bunaíodh an
Ghaelscoil in 2009 gan mhaoiniú ón
Roinn Oideachais. 

I mbliana, d’éirigh leo an chritéir
atá de dhíth chun maoiniú a fháil, a
shásamh. Bhí an tAire Oideachais
Caitríona Ruane mar aoi ar an oíche
agus bhí ceol curtha ar fáil ag Banna
Céilí Pháidí Uí Shé. 

Feargal Mac Ionnrachtaigh agus bail de Chumann Gaelach Coláiste Feirste. D’éirigh thar cinn le seoladh an Chu-
mainn Gaelach an tseachtain seo caite. Bhí níos mó na 100 duine i láthair agus meascán de dhaltaí agus iardhaltaí,
daoine ón Chumann Ghaelach agus grúpaí teanga agus tuismitheoirí. D'oscail Coláiste Feirste an oíche le meascán
de cheol agus damhsa ó Emmet Ó Garmáile ar an fheadóg stáin, Niamh Táilliúr ag damhsa agus ceol nua-Éireannach
ó Seán Ó Coinn and Róisín Ní Dhuifín.   

Bronnadh duais slán i gcomhar bia
ar dhaltaí na hidirbhliain as
Pobalscoil na Rosann, An Clochán
Liath, Dún na nGall, le déanaí. Sa
phictiúr tá Jemma Ferry, Mary as
An Clochán Liath 2010 agus
Bernadette Brennan,
comhordaitheoir na
hidirbhliana.(PIC. MARIE MC GARVEY)

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Daoine óga ag ligean a scíthe ar ché Chaladh Thaidhg tar éis páirt a ghlacadh i dtrí-atlan timpeall na Ceathrún Rua, Co na Gaillimhe
Dé Domhnaigh, 3 Deireadh Fomhair, 2010 ar son Chumann Rugbaí na Gaeltachta (PIC. SEÁN Ó MAINNÍN)

Réamonn Ó Ciaráin (Gael Linn) agus Christine Ní Shé ó
Phobalscoil Loreto i mBaile na nGallóglach i dTír Chonaill, an
cainteoir ab fhearr as Éirinn ag Rí Chéile 2010. Tháinig déagóirí
na hÉireann, ón tuaisceart agus ón deisceart, agus ó Albain le
chéile ar Eilean Sgitheanach, in Albain chun a bheith páirteach i
bhféile an Rí Chéile, féile a reáchtálann Gael Linn agus Comunn
na Gáidhlig, Albain go bliantúil le hurraíocht ón eagras COLM-
CILLE. Bhí na daltaí seo páirteach i Rí Chéile toisc a mbua i
gCraobh na hÉireann de Chomórtais Díospóireachta Gael Linn
2010, Díospóireachtaí na hAlban á reáchtáil ag Comunn na
Gàidhlig agus Abair/Barúil, comórtas cainte poiblí a
reáchtálann Gael Linn i gCúige Uladh.

Gabriel Rosenstock agus Celia de Fréine i Liúibleána
na Slóivéine ag ócáid chun an díolaim DVA a cheil-
iúradh, díolaim de nualitríocht na Slóivéine aistrithe
ag meitheal aistritheoirí go Gaeilge, in eagar ag
Eoghan Mac Aogáin agus Gabriel Rosenstock, foil-
sithe ag Coiscéim.

Mic léinn Acadamh na hOllscolaíochta Gaeilge, Sinéad Nic Cormaic, Sor-
cha de Búrca, Eoghan Ó Loideáin agus Sinéad Hughes i rith oíche shóisialta
le déanaí i dTigh an Táilliúra, an Cheathrú Rua, Co. na Gaillimhe.

Deirfiúracha Katie agus Aoife Doyle, Saoirse Ní Fhearraigh agus
Nóirín Woods – ar fad an-sásta tar éis a n-aghaidh a fháil péin-
teáilte le linn Lá Teaghlaigh eagraithe ag Pobal le Chéile a bhí ar
siúl ar an Fhál Carrach le gairid. (Pic : Judy Ní Ógáin)

Bhailigh daoine, grúpaí agus comhlachtaí
£14,000 i gcomhair Bhunscoil Mhachaire
Fíolta, Co. Dhoire, Gaelscoil an tSeanchaí,
ag ócáid a d’eagraigh Scoil Samhraidh Mac-
Cracken (McCracken Summer Schools)
agus Iontaobhas na Gaelscolaíochta ag din-
néar bliantúil a dhúnann na scoileanna
samhraidh gach bliain. Bhí neart
siamsaíochta ar fáil don oíche le ceol ó
Pháidí Ó Sé Céilí Band agus an tAire
Oideachais, Caitríona Ruane, mar aoichain-
teoir. Bunaíodh an scoil in 2009 gan aon
chistiú ach bhain siad critéir na Roinne
Oideachais amach ó thaobh cistiú de. Bron-
nadh an seic ar Philib Ó Ruanaí, InaG,
Maighréad Ní Chonghaile, Scoil Samhraidh
MacCracken, Graeme Clarke, Cathaoirleach
Ghaelscoil an tSeanchaí agus Máirtín Mac
Cathmhaoil, Scoil Samhraidh MacCracken.  

4 TUAIRIMÍ
Scáth an Tua agus Scéim Labhairt na Gaeilge 

Concubhar Ó Liatháin 

Tá scáth na tua le feiscint i
ngort na Gaeilge/na
Gaeltachta agus caint ann
go bhfógrófar sceanairt
fhuilteach sna seachtainí

romhainn ar leithéidí Údarás na
Gaeltachta agus go leor scéimeanna a
bhfuil beatha na Gaeltachta ag brath
orthu.

San aeráid sin, déarfá go raibh blas
osréalaíoch ar dhíospóireacht faoi
Scéim Labhairt na Gaeilge, ceann de na
scéimeanna sin a leagann béim ar
‘dhifríocht’ idir cainteoirí Gaeilge sa
Ghaeltacht agus daoine sa chuid eile
den tír.   Is é an difríocht seo nach bhfuil
bunús leis níos mó, dar leis an eacna-
maí Colm McCarthy agus é ag scríobh i
dtuairisc mhíchlúiteach an Bhoird Snip
Nua a foilsíodh anuraidh.   

Má cheapamar go raibh an tuairisc
sin agus na moltaí sceanairteacha ann
imithe ó chlár oibre an rialtais, tá dul
amú orainn nó luaigh Pat Carey, an
tAire Gnóthaí Pobail, Comhionannais
agus Gaeltachta, moltaí na tuairisce seo
agus é ag caint ar The Week In Politics
ag tús na seachtaine seo.  Thug mé sun-
tas don tagairt sin nó ní thaitníonn sé le
turcaithe bheith ag caint i dtaobh na
Nollag....

Má tá aon cheacht le foghlaim sa
ghéarchéim seo is é go gcaithfear
aghaidh a thabhairt ar fhadhbanna go
luath agus teacht ar réiteach orthu

seachas ligean orainn nach ann do na
fadhbanna ar chor ar bith. 

Nuair a fógraíodh torthaí Scéim Lab-
hairt na Gaeilge don bhliain seo caite le
déanaí, bhí an gloine ag líonadh leis ag
cuid againn. 

I Múscraí, an ceantar ina bhfuilim
féin ag obair, léiríodh céim eile i bhfás
an líon teaghlach a fuair an deontas
iomlán.   Feabhas é seo atá mar thoradh
ar obair fhiúntach sna scoileanna is na
hógchlubanna sa cheantar agus,
chomh maith leis sin, sa bhaile mar go
bhfuil tuismitheoirí níos airdeallaí ar
cheist na teanga de bharr na cainte go
léir faoi stádas Gaeltachta pobail ar nós
Mhúscraí bheith i mbaol. 

Ina alt anailíse sa nuachtán seo b’é
conclúid Dhonncha Uí Éallaithe – agus
an ceannlíne ar an nuachtán seo –  nach
raibh  an gloine ach aon trian lán agus
ag sileadh leis i gcónaí. Is é sin nach
raibh Gaeilge ach ag 30% de pháistí na
Gaeltachta. 

De réir an staidéir a rinne an
gníomhaí teanga agus staitisticeoir ar
líon na dteaghlach le páistí in aois scoile
sna ceantair Ghaeltachta sa
daonáireamh in 2006, agus an chom-
paráid idir sin agus líon na dteaghlach a
chur isteach ar an scéim i mbliana,
d’fhógair sé go raibh dhá thrian de
theaghlaigh na Gaeltachta nach raibh
ag cur isteach ar an scéim ar chor ar
bith.  Rinne sé talamh tirim de gurb é
an chúis a bhí leis an easnamh mór seo
go raibh na teaghlaigh nár chuir iarratas
isteach sa scéim den tuairim nárbh fhiú
cur isteach ar an scéim. 

Níl a fhios agam an bhfuil sin iomlán
fíor – ní dóigh liom go bhfuil a fhios ag
aon duine mar níl staidéar ar bith déan-
ta ar an gceist sin go neamhspleách is
go heolaíoch.   

D’fhéadfainn a rá go bhfuil athrú mór
tagtha ar chomhdhéanamh dhaonra
Mhúscraí ón uair go raibh an
daonáireamh dheireanach ann in 2006
– go bhfuil teaghlaigh imithe ón gcean-
tar agus teaghlaigh eile ón iasacht
tagtha ina n-áit.  

B’fhéidir nach bhfuil a fhios acu gurb
ann don scéim seo? 

B’fhéidir nach dteastaíonn uatha
bheith ag cur isteach ar dheontas ar son
labhairt na Gaeilge mar gurb í an
Ghaeilge a teanga go nádúrtha.  

Tá daoine ann a chreideann nach
bhfuil gá le deontas chun an Ghaeilge a
labhairt gach lá, creid nó ná creid.

É sin ráite, ní féidir linn an dubh a
chur ina gheal orainn féin.  Tá fadhban-
na le labhairt na Gaeilge i ngach
Gaeltacht agus níl réiteach na bhfad-
hbanna sin i Scéim Labhairt na Gaeilge.
Deir lucht tacaíochta na scéime go
bhfuil tomhas leanúnach ar shláinte na
Gaeilge sa Ghaeltacht ag na hudaráis ón
scéim.  

Deirimse go gcaithfidh go bhfuil
modhanna níos fearr chun tomhas a
dhéanamh ar an gceist seo. 

Tá ceisteanna eile agam: más deon-
tas don teaghlach atá i gceist, cén fáth
gur ar na páistí amháin a chuirtear an
scrúdú? 

Agus cén fáth gur sa scoil – seachas sa
bhaile – a dhéantar an scrúdú seo a
reáchtáil?  

Tá tuairim agam go bhfuil sé níos
áisiúla don Roinn é seo a dhéanamh –
agus nach bhfuil aon rún ag an Roinn
nósmhaireacht na mblianta a athrú fiú
má tá lúb ar lár idir an  rud atá an scéim
ag iarraidh a scrúdú agus an rud atá ag
titim amach de bharr an tslí atá an
Scéim á reáchtáil.  Sa scrúdú a chuirtear
ar na páistí, leagtar béim ar a gcumas sa
teanga. Ach tugann an scrúdú seo an
chluas bhodhar is an tsúil dhall don
fhírinne atá ós ár gcomhair.  

Is léir go bhfuil daltaí i scoileanna
Gaeltachta ar fud na tíre ag labhairt le
chéile i mBéarla taobh amuigh den
seomra ranga – in ainneoin na n-iar-
rachtaí is fearr atá á ndéanamh ag tui-
smitheoirí agus múinteoirí.   

Ní féidir an locht a chur ar na páistí
ach an oiread – tá siad beo i ré ina bhfuil
an Béarla in uachtar ina measc mar

gheall ar chomh fhorleathan is atá an
teanga sin ar an teilifís, ar an idirlíon
agus timpeall orthu i ngach áit.  

Anuraidh d’fhógair Foras na Gaeilge
beartas idirlín don aos óg – ach ní
thugaim faoi deara go bhfuil aon dul
chun cinn déanta ar chur i bhfeidhm an
bheartais sin.   Cá bhfuil na tairsigh
idirlín do na haoisghrúpaí éagsúla a
gealladh sa tuairisc sin?  

Nuair a bhí mé óg agus ag saothrú an
deontais seo mé féin, ba £10 a bhí i
gceist.  Anois is €260 a fhaigheann an
chlann a thuileann an deontas iomlán.
Má thagann deontas €10 – nó €1 fánach
féin – slán ón mBuiséad, beidh an t-ádh
leis na páistí atá ag teacht inár ndiaidh.
Sa chás nach gcuirtear deireadh leis an
scéim seo, beidh gá le hathruithe
bunúsacha ar mhodhanna reáchtála na
scéime.   

Athrú amháin a mholfainn go ndíre-
ofar an t-airgead a thugtar amach mar
dheontas ar áis phoiblí a chur ar fáil don
phobal ar fad. Áiseanna ar nós Cultúr-
lann i ngach pobal Gaeltachta, seirbhísí
ar nós Cumann Iarscoile nó Cuairteoirí
Baile, ba mhó a leas don teanga agus
don phobal ná na híocaíochtaí fánacha
atá á ndéanamh le gach teaghlach
anois. Sa tslí seo feicfidh an pobal ar fad
an buntáiste atá ann dóibh mar phobal
ó labhairt na Gaeilge.  Pé rud a thar-
laíonn sa Bhuiséad, níl an ‘status quo’
ar leas na Gaeltachta.

Iar eagarthóir ar Lá Nua é Concubhar
Ó Liatháin. Bionn sé ag blagáil ar a
shuíomh, iGaeilge. Is é an bainisteoir ar
Chomharchumann Forbartha
Mhúscraí. Is iad seo a thuairimí
phearsanta.  D’fhógair an Rialtas a
cheapachán ina ionadaí  phoiblí ar
Bhórd TG4 an tseachtain seo. 

“Má bhí fonn riamh orm seasamh i dtoghchán
ba mar gheall ar chúrsaí leighis é”

Bernie Ní Fhlatharta

Má bhí fonn riamh orm
seasamh i dtoghchán
ba mar gheall ar chúr-
saí leighis é nó ar
easpa airgid do

sheirbhísí sláinte é.

Ní thuigim cén chaoi ar tugadh
cead do rudaí a bheith chomh dona.
Cheapfá go mbeadh seirbhísí sláinte
pobail fíorthábhachtach ar fad agus
go mbeadh ár dTeachtaí Dála ag
déanamh gach uile rud ar a gcumas le
caighdeán na seirbhísí seo a choin-
neáil suas.

Is cosúil anois go bhfuil an iomarca
béime á cur ar chúram sláinte príob-
háidí agus gur fhulaing ár seirbhísí
poiblí. Is mór an náire é go bhfuil imní
ar sheandaoine faoi chostas dochtúirí
- tá costas nua tagtha isteach anois ar
oideas sláinte dóibh. Cúpla cent ach

don duine aosta, níl aon cent le
spáráil. Tá an scéal chomh dona sin
gur mór an t-ionadh nach ndúntar
síos ar fad cúpla ospidéal, mar is
cosúil nach bhfuil aon suim ag an HSE
i ndaoine ná i gcúrsaí leighis.

Is mó caint atá anois ag cruinnithe
an HSE faoi chúrsaí airgid ná faoi aire
a thabhairt d’othair. Is olc an scéal é.

Cuimhním  nuair a bhí m’athair (go
ndéanaí Dia grásta air) san ospidéal os
cionn 10 mbliana ó shin nár thaitin go
leor liom faoin gcúram a fuair sé san
ospidéal agus go raibh faitíos orainn
ag an am aon cheo a rá ar fhaitíos go

ndéanfaí éagaoine air. Bhí tús ag an
am leis an maolú ach ní raibh sé
chomh dona agus atá sé anois.

Ag an am sin bhí an oiread oilc orm
ach bhí mé thar a bheith sásta nuair a
sheas cúpla duine san olltoghchán ar
fheachtas amháin - feabhas a chur ar
chúram sláinte phoiblí.

Ach ní dhearna sé aon difríocht ar
chor ar bith. Níl aon mhaith seasamh i
dtoghcháin ghinearálta ar aon
fheachtas amháin mar ní oibríonn sé -
go deimhin níl mórán le feiceáil
againn ón Rialtas go dtí seo ach
drochscéala. Is cosúil nuair a bhí an

Rialtas crógach ag plé le
hinfheistíocht agus ag díriú ar
thógálaithe go ndearna siad dearmad
ar chúrsaí sláinte.

Tá an tír imithe i dtí diabhail. Níor
cheart go mbeadh daoine ag fanacht i
scuaine le hobráidí atá ag teastáil go
géar uathu. 

Cheapfá dá mbeifeá i do bhall de
Rialtas na tíre go mbeadh náire ort go
bhfuil staid an chúraim leighis chomh
dona sin sa tír. Cheapfá nach mbeadh
siad in ann seasamh os comhair an
phobail mar gur lig siad síos muid,
ach is é a mhalairt atá ann

Príomhshráid Bhaile Mhic Ire.

Cuir faoi ghlas iad – anois!
Eoghan Ó Néill

Samhail é. Toicí, glas
láimhe air, á threorú ag
Gardaí tríd an scaifte ag
an Lárionad Seirbhísí
Airgeadais Idirnáisiúnta,

agus á chur isteach i veain i
gcuideachta na n-andúileach dru-
gaí lena dtabhairt go príosún.

Cén uair a fheicfimid a leithéid in
Éirinn?

An ‘Perp Walk’ a fheictear ar
bhonn rialta ar Sráid Bhalla Nua
Eabhrac agus sa cheathrú
airgeadais máguaird.

Cad chuige nach bhfuil a leithéid
feicthe againn ar shráideanna
Bhaile Átha Cliath cheana féin?

An é nach bhfuil coiriúlacht an
bhóna bhán ann in Éirinn?

Nó an é nach féidir teacht ar fhi-
anaise?

Nó an é nach bhfuil gur leasc le
polaiteoirí dian-scrúdú a bheith
déanta ar an caidreamh a bhí idir
iad agus a gcairde sna bancanna, sa
tionscail tógála, sna hinstitiúidí
airgeadais?

Cibé is cúis leis ní féidir muinín
in earnáil airgeadais na hÉireann a
athchruthú gan sciathán ceart
póilíneachta a bheith ann don
earnáil airgeadais. 

Gan an ‘Perp Walk’ a bheith ina
chuid de shaol ghnó na hÉireann
agus CAB an Ghnó a bheith ag dul
sa tóir ar lucht coiriúlachta an
bhóna bhán.

Sa tír seo sna 1990í, nuair nár
oibrigh gnáthmhodhanna chun
lucht drugaí a smachtú, cuireadh
an CAB ar bun.

Agus is é an CAB an uirlis is
éifeachtaí dá bhfuil anois ag an stát
chun plé le coiriúlacht drugaí.

An t-am nár oibrigh gnáthmhod-
hanna chun plé le cléir a bhí ag ion-
saí páistí cuireadh eagrais nua ar
bun a raibh cumhachtaí as an
ghnách acu le ciontóirí a thabhairt
os comhair cúirte.

Ach cé gur léir nach bhfuil na
gnáthmhodhanna ag obair san
earnáil airgeadais tá an rialtas ag
diúltú CAB nua a bhunú.

Go bog socair san earnáil
airgeadais a deir siad. 

Ach don chuid eile againn?
An tseachtain seo thug Tesco

fear os comhair na cúirte as a bhei-
th ag goid buidéal fíona ó stóras dá
gcuid i nGaillimh.

Tá gnónna beaga ag dul as gnó
gach seachtain cionn is nach bhfuil
bancanna sásta faoiseamh ar aisíoc
iasachtaí a cheadú.

Agus gach uile lá sna cúirteanna
tá comhlachtaí morgáiste ag tógáil
seilbh ar thithe cónaí na ndaoine
sin nach dtiocfadh leo a riaráistí a
ghlanadh.

Tá dlí amháin don phobal ach dlí
eile do na maithe móra.

Agus is gá don rialtas plé leis an
éagóir sin má tá siad leis an phobal
a choinneáil ar bord san iarracht
chun teacht slán ón ghéarchéim
eacnamaíochta.  

Níl gach duine le maoin frea-
grach as an tubaiste a tharla sa tír
seo.

Ach tá cuid acu.
Agus ba cheart dóibh a bheith

freagrach don dlí cosúil le gach
duine eile againn. 

Gan sciathán ceart póilíneachta
don earnáil airgeadais ní féidir
muinín an phobail idirnáisiúnta a
athchruthú.

Ná muinín an phobail sa bhaile.  
CAB agus ‘Perp Walk’ a Bhriain. 
Dá luaithe is fearr. 
Táthar ag dáileadh amach

duaiseanna Nobel an mhí seo.
Agus nach iontach é an rud a

bhíonn ar bun ag na daoine ón
taobh seo domhain a bhain an
Dhuais Síochána Nobel san am a
d’imigh.  

Tá David Trimble in Iosrael ag
iarraidh cuidiú leo siúd cuma a
chur ar an slad a rinne saighdiúirí
Iosrael ar an long Mavi Marmara.

Ar an taobh eile den scéal tá iar-
bhuaiteoir eile an Duais Nobel,
Mairéad Maguire, ag déanamh a

dícheall chun aird an phobail
domhanda a tharraingt ar an chos
ar bholg atá Iosrael ag imirt ar an
phobal Palaistíneach.

Bhí sí sa chró cúirte in Iosrael an
tseachtain seo agus rialaigh na
cúirteanna gur namhad don stát í.

Ar na daoine a rinne Iosrael a
dhíbirt cionn is nach dtaitníonn a
dtuairimí leo tá an teangeolaí
Noam Chomsky, an t-intleachtóir
Meiriceánach Norman Finkelstein
agus an fear grinn is aitheanta sa
Spáinn, Ivan Prado!

Sea, nuair a thuirling Ivan Prado
ag aerfort Ben-Gurion i mí Beal-
taine bhí an Shin Beit ag fanacht
leis agus i ndiaidh sé uair a chloig
de cheistiú díbríodh ó Iosrael é mar
“namhad an stáit.”

A leithéid de jóc!
Dála an Chóiré Thuaidh is an

tSiombáib scanraíonn fir grinn Ios-
rael. 

Nó is stát é Iosrael nach
gceadaíonn cáineadh.

Tá an aicme sin d’Iosraelaigh atá
oscailte ina ndearcadh, atá lio-
brálach, a thuigeann a mhímhorál-
ta is atá a rialtas ag caitheamh leis
na Palaistínigh, tá na daoine sin á
n-imeallú.

Is lú agus is lú a dtionchar in Ios-
rael na saolta seo.

Tá Iosrael ag iompú ina stát
bradach a ghoideann pásanna o
thíortha eile agus a dhéanann dún-
mharú sa bhaile agus i gcéin beag
beann ar an dlí idirnáisiúnta. 

Bhí an ceart ar fad ag Mairead
Maguire nuair a dúirt sí sa chúirt
gur stát cinedheighilteach anois í
Iosrael.

Agus is maith an rud go bhfuil an
tír seo agus pobal na tíre seo, don
mhórchuid, ag tógáil seasamh
láidir i gcoinne nua-stát na cined-
heighilte. 

Go bog socair san earnáil
airgeadais a deir siad. Ach
don chuid eile againn? An
tseachtain seo thug Tesco
fear os comhair na cúirte
as a bheith ag goid buidéal
fíona ó stóras dá gcuid i
nGaillimh.

Ach an bhfeicfimid a leithéid in Éirinn?

Agus seo fear ar mhaith leis a
bheith san Áras thar do cheannsa!

Páidí Ó Lionáird

Táim cinnte go bhfuil sé
feicthe agaibh um an
dtaca seo. Muna bhfuil,
seo cur síos air. Fógra
teilifíse a léiríonn an tIar-

Thaoiseach, Bertie Ahern, i measc
“mionréaltaí” eile ata ag scríobh
don nuachtán News Of The World. 

Is iad na “mionréaltaí” eile ná
Claudine Keane, bean chéile an
imreoir sacair agus captaen na
hÉireann, Robbie Keane, a scríob-
hann colún dar teideal “Fabulous”,
pé rud a chiallaíonn sé sin. 

Tá Paul Williams ann – an té a
cheapann gurb ionann iriseoireacht
choiriúlachta agus scríobh script
scannáin. 

Freisin, tá Eoin Murphy ann, é i
mbun cúrsaí siamsaíochta. Is ea,
b’shin a cheapas féin - níl clue agam
cé hé féin. 

Ach cad faoi a mbeidh polaiteoir
ár linne, Bertie, ag scríobh? Cúrsaí
reatha b’fhéidir? Ní hea.
Polaitíocht? Ní hea. Cúrsaí síochá-
na? Ní hea. Is éard a bheidh idir
caibidil go seachtainiúil ag Bertie
Ahern, TD ná spórt. Is ea, spórt. 

Tá cur amach nach beag aige ar
Manchester United agus ar pheil
Bhaile Átha Cliath, mar sin más é an
focal scoir atá uait ar aon spórt eile,
níor mhór duit foinsí eile a léamh.
Agus is ea, arís, chonaic sibh na
cinnlitreacha diamhra sin i ndiaidh
a ainm – TD. 

Is Teachta Dála fós é agus é fós ag
déanamh a thréan díchill thar
ceann a mhuintire i nDroim Chon-
rach agus i mBaile Átha Cliath Láir i
gcoitinne. 

Ar ndóigh níl sé i mbun na hoibre
seo gan cúiteamh a fháil ar a son.
Íoctar €92,000 sa bhliain leis móide
a chuid costas – agus é de nós aige
costais mhóra a chnuasach in ain-
neoin go gceapfá go mbeadh
formhór mór a chuid oibre dírithe
ar thuaisceart chathair Bhaile Átha
Cliath. 

Gan trácht ar a thuarastal
flaithiúil agus a chostais, tá gluais-
teán agus tiománaí saor in aisce ar
fáil dó ceithre huaire fichead in
aghaidh an lae, gach lá go deireadh
a shaoil, mar aon le garda cosanta
ag geata a thí. Idir an dá linn, nuair
a chinnfidh sé ar éirí as an obair,
beidh sé in ann saol an mhadaidh
bháin a bheith aige mar beidh pin-
sean thar a bheith flaithiúil aige –
go maith os cionn €125,000 sa bhli-
ain.

Tá sé tábhachtach go dtabharfaí

aire fíor-mhaith d’iar-Thaoisigh na
tíre. Caithfear a chinntiú nach
mbeadh siad ar an ngannchuid
agus go mbeadh siad slán sábháilte
ó aon bhagairt fuadaigh agus mar
sin de. Agus bheadh baol fuadaigh i
gcónaí ann nuair a bhíonn an dá
thréith aitheanta sin luaite le duine
den ghradam seo – airgead agus
mór is fiú, dhá bhunábhar atá go

tréan ag Bertie. 
Agus bhíodar i gcónaí aige. D’ain-

neoin go gcuireann sé féin chun
cinn mar dhuine den chosmhuintir
i measc an tslua, ag ól pionta lena
chairde i dteach Fagan nó ar a
laethanta saoire i gCiarraí, bhí
Bertie i gcónaí ag seasamh ar ardán.
Agus nach é seo an fear a lorg, agus
a fuair, díolúine ealaíne chánach ó
na Coimisinéirí Ioncaim dá dhírb-
heathaisnéis? 

Smaoinigh, faigheann údair fic-
sin agus ealaíontóirí an díolúine
seo. Mar sin is léir gur saothar
ealaíne agus ficsean a bhí sa leab-
har – is cuma cé acu cúrsaí síochána
an Tuaiscirt nó cúrsaí airgeadais na
tíre atá idir clúdaigh an leabhair, ní
féidir glacadh leo mar aon ní eile
seachas ficsean, áibhéil, finscéalta. 

I gcomhthéacs an dóigh gur
láimhseáil sé cúrsaí airgeadais,
nuair ba Thaoiseach é - i gceannas
ar Charlie McCreevey agus Brian
Cowen ar ndóigh - ní fhéadfaí aon
ní eile seachas miotas agus ficsean
a thabhairt orthu. Nach é féin a
dúirt le héinne nár cheap go raibh
geilleagar na hÉireann i mbarr a
shláinte agus ar fónamh iad féin a
mharú?

Fiú má fhágaimid é sin ar fad as
an áireamh agus díriú ar Bhertie
Ahern mar Theachta Dála agus mar
iar-Thaoiseach, nach bhfuil an dílu-
acháil céanna á dhéanamh ag Bertie
dá shuíochán sa Dáil agus atá déan-
ta ar luach bhannaí na hÉireann?

Nílim ina measc siúd a cheapann
nár chóir go mbeadh duine i dteide-
al an oiread oibre agus a theast-
aíonn uaidh a dhéanamh, a
dhéanamh. Nach bhfuilim féin ag
brath ar an iliomad pámháistrí? Ní
mar a chéile muid áfach. 

Ní haon rún é gur mhian le Bertie
Ahern a bheith ina Uachtarán ar
Éirinn. Tá obair le déanamh aige
má tá sé leis an oifig eile is airde sa
tír a bhaint amach. 

Tá cúpla mí aige, ar a mhéid, le
dul i gcion ar cheannasaíocht Fhi-
anna Fáil d’fhonn ainmniúchán a
fháil chun seasamh. Tá bliain
amháin aige le dul i gcion ar mhuin-
tir na hÉireann agus iad a bhreith
leis má tá sé le bheith insealbhaithe
mar an naoú Uachtarán ar Éirinn.
Ná bíodh aon cheist faoi, tá an fear
seo cumasach i mbun stocaireachta
agus tá cáil bainte amach ag a
fhoireann, “Mafia Dhroim Chon-
rach,” mar a thugtar orthu. 

Ní bheadh fonn ormsa an gradam
seo a bhronnadh air, níor mhaith
liom é a bheith ag fáiltiú roimh
mhór-uaisle idirnáisiúnta nó ag dul
ar cuairt ar thíortha eile thar mo
cheann ach oiread. 

Dá n-éireodh leis, d’inseodh sé
níos mó fúinne, na toghchóirí, ná
mar a d’inseodh sé faoi Bhertie
Ahern. 

I gcomhthéacs an dóigh gur láimhseáil sé cúrsaí
airgeadais, nuair ba Thaoiseach é - i gceannas ar 
Charlie McCreevey agus Brian Cowen ar ndóigh - ní
fhéadfaí aon ní eile seachas miotas agus ficsean a
thabhairt orthu. Nach é féin a dúirt le héinne nár cheap
go raibh geilleagar na hÉireann i mbarr a shláinte agus
ar fónamh iad féin a mharú?

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

“Titanic Confession”
A Eagarthóir, 
Tá os cionn 450 míle duine as
obair ins An Tír seo faoi láthair.
Cháil leath de na daoine sin a
jabanna ó chuaigh Brian Cowan
isteach ina Thaoiseach 

Dúirt Brian Cowan le gairid go
mbeadh an tír seo ag fáil 300
míle jab nua as seo go ceann
chúig bhliana, ‘Joke of the Cen-
tury’ é sin mar b’fhéidir gur

200,000 duine eile a bheadh
fágtha gan post.

Tá cáinfháisnéis uafásach
geallta aige dhúinn roimh an
Nollaig, agus arís is iad na daoine
is bochta, no is tinne a bhéas
thíos leis. Ach ní hiad na daoine
bochta a d’fhág an tír seo mar atá
sí anois. Tá barda dá dhúnadh i
nGaillimh gach seachtain ag
ospidéal na hOllscoile, Merlin
Park agus is dócha arís gur bé an
tIarthar is measa a thiocfaidh as.
Tá sé ráite freisin go mbeidh ar
cuid de na hothair fánach chúig
bhliana le obráid a fháil déanta.
Seo cúis mhór imní don phobal
agus b’fhéidir cúis bháis freisin.

Tá an oiread airgid curtha amú
ag an Rialtas Fianna Fáil le fiche
bliain agus tá siad dá dhéanamh
sin fós tar éis an cúlú eacna-

maíochta. Caitheadh na billiúin
ar an Tribunal, na billiúin ar
chaimiléireacht agus bancanna
Agus níor ciontaíodh aon duine
riamh. Tá an Taoiseach ag fáil
níos mo pá ná Uachtarán
Mheiriceá agus é fhéin agus a
chuid Airí ag imeacht ar fud an
Domhain Mhóir seachtain na
Féile Pádraic ag cuartha postan-
na ná jabanna d’Éirinn.

Ach is beag jabanna a tháinig
go dtí an tír seo de bharr na
turais chostasach sin le dhá bhli-
ain anuas. Ba cheart deireadh a
chur le turais lá Fhéile Phádraic
as seo amach

Ba cheart uilig Dáil Éireann a
chaitheadh i dtrapáisí, mar tá an
iomarca caimiléireacht ann, an
iomarca Teachtaí Dála,
Seanadóirí, agus an iomarca
airgead ag dul amú agus an
iomarca Gealltanais roimh lá an
toghcháin Mar a dúirt mé chean-
na, an méid airgid atá curtha
amú ag Rialtas Fhianna Fáil le
fiche bliain. Dhéanfadh sé
Ospidéil chomh mór le Pháirc an
Chrócaigh amuigh i lár Chuan
Chasla i gConamara

Is mise, Liam Ó Fiontáin
An Cheathrú Rua

Gaeleagras
A Eagarthóir, a chara,
Fuair mé amach le déanaí gur
chuir an Roinn Airgeadais
deireadh tobann le Gaeleagras -
aonad faoi leith laistigh den
Roinn Airgeadais a chuir an
Ghaeilge chun cinn sa Státseirb-
hís trí turasanna Gaeltachta,
ranganna Gaeilge agus triail
inniúlachta a eagrú chuile bhli-
ain. 

Ag an am chéanna tá Aonad
na dTeangacha Iasachta fós ag
feidhmiú sa Státseirbhís i
dTeach Lansdúin. 

Anois is féidir leat Fraincis nó
Gearmánais a fhoghlaim sa Stát-
seirbhís ach ní féidir leat Gaeilge
a fhoghlaim a thuilleadh! Is ísliú
céime é seo go háirid agus an
Rialtas ag iarraidh Stráitéis
Fiche Bhliain a chur i bhfeidhm. 

Ba chóir náire a bheith orthu
agus má tá ciorruithe de dhíth
fáil réidh le hAonad na Tean-
gacha seachas ár dteanga
dúchais.

Is mise le meas,
Liam O Briain
Lios na Groí
Co.Luimnigh

CEIST na Seachtaine

NÍ RAIBH 74%

BHÍ 15%

IDIR DHÁ CHOMHAIRLE 11%

Ní raibh an ceart ag gníomhairí
cearta ainmhithe na mílte minc
a scaoileadh saor as feirm i dTír
Chonaill: Lucht Léite Gaelscéal
Róisín Ní Éalaí

DAR le léitheoirí a chaith vóta ar
shuíomh Gaelscéal an tseachtain seo, ní
raibh an ceart ag gníomhairí cearta ain-
mhithe na mílte minc a scaoileadh saor
as feirm i dTír Chonaill. Cheap an
formhór acu, 74%, nár cheart é sin a
dhéanamh. Shíl 15% go raibh an ceart ag
na gníomhairí cearta ainmhithe agus
bhí 11% de léitheoirí Gaelscéal idir dhá
chomhairle. 

Dar le tuairisc Eoin Mac Garvey in
Gaelscéal na hAoine seo caite, chuir an
grúpa um Chearta Ainmhithe fáilte
roimh na minceanna a bheith scaoilte
saor agus dúirt go ndearnadh an beart

díreach in am, sula ndéanfaí na
minceanna a mharú. 

Is léir go bhfuil an formhór de
léitheoirí Gaelscéal a chaith vóta ag
aontú leis na hiascairí. “Tá iascairí sa
chontae dubh tinn díobh mar go minic
cuireann siad as do chúrsaí iascaireach-
ta, ar lochanna agus in aibhneacha.” a
deir sé ina alt. 

Ceist na seachtaine seo: Ar cheart do
Fhine Gael agus Páirtí an Lucht Oibre
teacht ar chomhaontú maidir lena
gcuid beartas eacnamaíochta roimh an
gcéad toghchán eile chun go mbeidh a
fhios ag an toghlach cad atá i ndán
dóibh sa chéad rialtas eile

Glúin úr de dhíth

TÁ a mhór, a bharraíocht fiú, á dhéanamh
as ‘taighde’ a rinne Ollscoil Learphoill a
“léiríonn” go bhfuil “sympathy for the
reasons”  taobh thiar den RIRA agus den
CIRA ag 14% den phobal náisiúnach ó
thuaidh.

Seafóid atá sa taighde agus seafóid atá
sa clúdach air sna meáin Bhéarla sa Tuais-

ceart. 
Sa chéad dul síos, is mionlach beag é

14%. 
Sa dara dul síos, ní ionann tuiscint, bá

nó trua agus tacaíocht bhéil nó tacaíocht
ghníomhach. 

B’amaideach an cheist é sa chéad dul
síos.

Ar ndóigh, aontaíonn gach náisiúnach
beo sa Tuaisceart le príomhaidhm na
ngrúpaí seo, Éire Aontaithe Neamh-
spleách a bhaint amach. Ní ionann sin
agus tacaíocht do ghnímh armtha.

Fiú ó thaobh feachtasaíocht armtha de,
is cinnte go gcreideann líon suntasach
náisiúntóirí go bhfuil ceart ag daoine dul i

mbun airm i gcoinne riail na Breataine ach
ní ionann é sin in aon chor agus go gcrei-
deann na daoine céanna go bhfuil an ceart
ag daoine dul i mbun foréigin i láthair na
huaire nó go bhfuil ciall ar bith lena lei-
théid. 

Ní raibh aon chiall leis an cheist ná leis
an taighde seo fiú.  

TÁ an-dochar déanta ag polaiteoirí ár
linne do gheilleagar na hÉireann, do pho-
laitíocht na hÉireann agus do dhaon-
lathas na hÉireann. 

Tá dóchas, misneach agus muinín
caillte ag cuid mhór daoine in Éirinn sa
pholaitíocht agus i bpolaiteoirí mar aon. 

Ní nach ionadh.
Mar sin féin, is dócha nach mbeadh

mórán tacaíochta ann do pholaiteoirí siar

in 2006 a mholfadh polasaithe chun
smacht a chur ar an fhás rábach con-
túirteach neamh-inbhuanaithe sa mhar-
gadh tithe agus talún. 

Ní dócha go mbeadh mórán tacaíochta
ann ach an oiread do pháirtithe a mhol-
fadh méadú ar cháin chorparáide in
Éirinn, mar iarracht chun airgead a chur
ar leataobh don todhchaí.

Ach cheana, b’fhéidir go mbeidh muid

mar náisiún níos aibí anois agus níos ábal-
ta chun plé lenár saibhreas go ciallmhar
sa todhchaí. 

Ní hé seo an t-am don aos óg chun an
pholaitíocht a thréigean áfach. A mhalairt
atá fíor. 

Tá glúin úr de dhíth i bpolaitíocht na
hÉireann. Ba cheart do ghlúin úr smacht
a ghlacadh ar an pholaitíocht agus ar na
páirtithe polaitiúla. 

Tá polaiteoirí óga neamh-smálaithe de
dhíth orainn, tá glúin úr de dhíth chun an
tír a atógáil in athuair. 

Taobh amuigh de Pháirtí an Lucht
Oibre atá ar muin na muice faoi láthair
sna pobalbhreitheanna ar a laghad, ní
féidir a mhaíomh go bhfuil ag éirí go
maith le páirtí ar bith. Bheadh fuil úr ar
leas gach páirtí in Éirinn. 

Ní ionann tuiscint agus tacaíocht

Inniu 

Nuachtán
Náisiúnta na
nGael 
15 Méan Fómhair 1978.

BHÍ an priosún i bPort Laoise ar
an bpríosún sa deisceart is mó a
bhíodh i mbéal an phobail tamall
ó shin, ach is cosúil go bhfuil feab-
has as cuimse air ó tháinig

Gearóid Ó Coileáin i gcumhacht
mar Aire, cé gur áit ghránna i gcó-
naí é, mar phríosún agus cé go
bhfuil diansmacht agus rialacha
dochta slándála i bhfeidhm ann
fós agus gan trácht ar éalú nó iar-
rachtaí éalaithe.

Ach taobh istigh den bhuntu-
iscint sin – gurb é dualgas lucht
príosúin daoine a choinneáil faoi
ghlas – tá feabhas mór ar chúrsaí,
idir nósanna imeachtais agus
chaidreamh daonna.

Tá feabhas ach go háirithe ar an
mbealach a gcaitear le gaolta na
bpríosúnach, agus ní chaitear a

thuilleadh le gach éinne a
thugann cuairt ar phríosúnach
faoi mar a bheifí ag plé le coirpigh
eile.

Rud le thugann le tuiscint gur
féidir le Aire a thoil agus blas a
dhearcaidh féin a chur abhaile ar
na hoifigigh ach cur chuige?

Nó an é go bhfuil an ceart ag an
dream a deir gurbh é an Coileá-
nach an chéad Aire Dlí is Cirt le
fada an lá a chuir a thoil féin i
bhfeidhm sa Roinn, agus a bhris
an smacht a bhíodh, mhaítí, ag
cuid den bhuanstátseirbhís, ar
bhlas uilig an chórais roimhe seo?

An t-iar Aire
AINNEOIN na bpointí glice a
scríobh an t-iar-Aire Pádraig Ó Cua-
naigh ina chonspóid le Séan Ó
Drisceoil, Rúnaí Choiste Cearta
Chonradh na Gaeilge, ar an Sunday
Press le gairid, níl scéal Phort
Laoise faoi réimeas an Chomhrial-
tais réitithe go fóill. 

Mar má bhí cúrsaí chomh dona
agus a maíodh agus nár éirigh leis
an gCuanach aon ní a dhéanamh
fúthú, bainfear ceachtar de dhá
bhrí as: bhí a fhios ag an Aire agus
níor éirigh leis a thoil a chur i bhfei-

dhm ar an gcóras chun feabhais a
bhaint amach, sin, nó bhí an
dianchóras á chur i bhfeidhm mar
gur thuig na hoifigigh gurbh é seo
toil an Aire agus an rialtais. 

Dála an scéil, cuid mhór de na
pointí a luaigh an Cuanach sa Sun-
day Press agus a dúirt sé nach
bhféadí a ghéilleadh i ngeall ar an
tslandáil dhian, tá siad géillte ag an
gCoileánach ó shin. 

Níór éalaigh éinne as an bpríosún
de bharr – rud nach féidir a rá faoin
tréimhse nuair a bhí dianchóras i
bhfeidhm faoi réimeas an Chomhri-
altais. 

SÚIL SIAR na Seachtaine

Cogadh Cathartha idir an earnáil phoiblí
agus an earnáil phríobháideach?

Conall Ó Móráin 

Bhí cogadh cathartha na
hÉireann gránna, nimh-
neach. Maraíodh suas le
ceithre mhíle duine lena
linn – figiúr atá rídheacair

a chinntiú, rud atá spéisiúil ann féin,
mar fós nach maith le roinnt daoine
na huafáis a tharla a phlé. Is cuimhin
liom féin fiú agus mé ag staidéir le
haghaidh céime sa pholaitíocht sa
Choláiste Ollscoile, Baile Átha Cliath
gur chuir mé ceist ar m’athair agus
mo mháthair faoin mhéid a thit
amach i rith na n-amantaí sin. 

Níor chóir dom a leithéid a
dhéanamh. Bhí clann m’athar ar
thaobh amháin don achrann agus
muintir mo mháthar ar an taobh eile.
Is cuma cén taobh a bhí acu beirt
anois ach fiú mise ag cur na ceiste,
thosaigh an t-easaontas arís. B’shin
beagnach seasca bliain i ndiaidh an
tsosa cogaidh. 

Buíochas le Dia nach bhfuil an sórt
céanna nimhe sa tír seo fós. Deir mé
‘fós’ mar tá fíoreagla orm go
mb’fhéidir gurb é sin an chéad
chasadh eile i scéal eacnamaíochta
na tíre.  Tuigim cén fáth go mbeadh
ceannlínte sna nuachtáin ag cur
tréasa i leith roinnt des na hainm-
neacha móra a bhí páirteach i gcúrsaí
Anglo Irish Bank agus Irish Nation-
wide. Tá fonn crochadh ar dhaoine
ach ar ndóigh seafóid iomlán atá sa
mhéid sin. 

Ní ainmhithe muid agus má
d’fhoghlaim muid dhá cheacht ón
gcogadh cathartha úd, seo iad: is
muidne féin a ritheann ár gcuid
cúirteanna agus an córas dlí.  Mura

bhfuil sé maith go leor is fúinne é
d’athrú. An dara rud, rud nach bhfuil
formhór na ndaoine tagtha chun réit-
igh leis fós, ná gur chuir an-chuid
againn ár lámha féin isteach i mbia
na muc nuair a cheap muid nach
bhféadfadh praghas árasáin i

mBratislava nó ait éigin eile nach
raibh clú againn cá raibh siad fiú,
titim. 

Tá an-chuid daoine sa tír atá ar
buile leo féin de bharr a gcuid airgid a
chur amú ach in áit an milleán a ghla-
cadh orthu féin tá fonn orthu, cosúil

le páiste a thiteann de bharr
neamhaird a dhéanamh, an milleán a
chur ar dhuine nó rud éigin eile.
Mura n-aontaíonn tú liom éist aon lá,
aon lá in aon chor, le Joe Duffy ar
chlár Liveline (nó MoanLine mar a
thugtar air istigh in RTÉ) agus gach
glaoch a fhaigheann sé ag cur
milleáin ar dhuine éigin eile. Níl fonn
orainn breathnú mórán orainn féin.

An cogadh cathartha go bhfuil
imní orm faoi ná an deighlt atá ag fás
in aghaidh an lae idir an dá earnáil
san eacnamaíocht, an earnáil phoiblí
agus an earnáil phríobháideach. Tá
iachall ar Shay Cody, ceannasaí an
cheardchumainn IMPACT le 65,000
ball – státseirbhísigh a bhformhór –
cás bhaill an cheardchumainn a chur
chun cinn. Bhí an fear céanna ar RTÉ
roinnt laethanta ó shin agus
comhaontú Pháirc an Chrócaigh dá
phlé aige ar an gclár Morning Ireland.
“Tá ceathair déag faoin gcéad dá
gcuid ioncaim caillte ag mo chuid
ball”, a dúirt sé. B’ait an uimhir an
ceathair déag faoin gcéad sin mar sin
díreach líon na ndaoine go bhfuil tar
éis iomlán a gcuid ioncaim a chail-
liúint mar go bhfuil siad dífhostaithe.
Níor luaigh sé dada fúthu siúd, ní
nach ionadh.  Arís tuigim don Uasal
Cody go bhfuil a ghnó féin le rith aige
siúd. Is iad a chuid ball a dhíolann a
thuarastal, ní dhíolann daoine sna
scuainí dífhostaíochta síntiúis
cheardchumainn agus dá réir cén
fáth go dtabharfadh Cody et al aon
aird orthu? 

I rith ré an Tíogair Cheiltigh chur
mé spéis i gcónaí sa mhéid a bhí le rá
ag  Eagraíocht Náisiúnta na hÉireann
do Dhaoine Dífhostaithe (an INOU)
mar bhí am ann, mar a deiridís sna
finscéalta fadó, nuair nach raibh aon
duine, go teoiriciúil, díomhaoin sa
tír.  Conas a chruthaigh an eagraíocht
seo obair dóibh féin sa tráth úd?
Rinne siad sin ar bhealach éigin agus
a nguth i gcónaí le cloisteáil ar Morn-

ing Ireland. Níor cuireadh an cheist
riamh orthu ar cé go díreach go raibh
siad ag déanamh ionadaíochta ar a
son? Cén áit go díreach go raibh an
dream mór dífhostaithe seo go raibh
gá a nglór a chloisteáil?

Tá gar do 500,000 duine gan phost
anois. Saol crua atá in ndán dóibh
siúd. De bharr na géarchéime
airgeadais atá sroichte ag an tír (fiche
míle milliún Euro sa bhreis ar airgead
nach bhfuil i gciste an Stáit dá
chaitheamh ag an dtír ar sheirbhísí
Stáit in aghaidh na bliana) beidh
laghduithe is léir ar íocaíochtaí leasa
shóisialaigh sa mbuiséad atá
romhainn. Níl an t-airgead againn
leanúint ar aghaidh mar atá muid.
Caithfidh muid scaoileadh le rud
éigin. Níl IMPACT sásta gurb iad a
mbaill féin a scaoilfear leo ach mura
scaoilfear leo is iad siúd atá
dífhostaithe a bheidh thíos leis fiú
níos measa. 

Seo an imní atá orm. Is gnáthd-
haoine, daoine a bhí san earnáil
phríobháideach amháin, atá sna
scuainí dífhostaithe. Dá mbeadh
buntáiste ann do dhuine, b’fhéidir
duine go bhfuil fonn air nó uirthi dul
leis an bpolaitíocht, d’fhéadfadh siad
ladhar mór a shíneadh i dtreo Cody
agus a chairde agus milleán de shórt
a chur ar IMPACT agus ICTU. Bheadh
sé seo míchóir ach i dtír go bhfuil
fonn crochadh ar mhuintir na tíre
d’fhéadfadh sé tarlú. Is cuma cé na
leithscéalta a thugann Cody dá
bhaill, beidh orthu a thuiscint go
mbeidh ar suas le 30,000 duine san
earnáil phoiblí a bpost a chailliúint
sula mbeidh seans ag buiséad na tíre
teacht i gcothromas. Mura
ndéanann, déanfaidh an IMF slad
níos mó má bhíonn orthu siúd teacht
isteach chun an tír a shábháil.

Caithfidh muid bheith an-chúra-
mach nach dtosaíonn muid cogadh
cathartha eile a mhairfidh linn go
ceann seasca bliain eile ina dhiaidh.

Shay Cody, rúnaí ginéaralta
an cheardchunainn IMPACT.

5 CÚRSAÍ SAOIL

‘The Phoenix Project   

Treasa Bhreathnach 

Is mar fhreagra ar an
ngéarchéim náisiúnta agus
idirnáisiúnta a bunaíodh ‘The
Phoenix Project New Begin-
nings’ agus iad ag iarraidh

ionad tacaíochta a bhunú chun
teacht i gcabhair orthu siúd atá i
gcruachás airgeadais timpeall na
tíre. 

Tá taithí phearsanta ag duine de
na stiúrthóirí, iarchathaoirleach
contae Tom Jacob, ar an mbriseadh
croí is féidir le fadhbanna airgid a
chruthú mar gur chuir a iníon lámh
ina bás féin de bharr fadhbanna
airgeadais.  

Deir Tom, “Dá mbeadh an méid
céanna eolais agam ag an am sin
agus atá anois agam, nó dá mbeinn
in ann léamh idir na línte...ach, bhí
an gortú agus an crá croí a fágadh sa
chlann iomlán uafásach.  Tá sé an-
deacair don chlann uile déileáil leis
an mbriseadh croí seo ach tá a lán de
na tragóidí seo amuigh ansin agus is
féidir leis na himpleachtaí a bheith
mór millteach.  Ní go mbuaileann sé
tú a thuigeann tú i gceart.”

Tá níos mó teaghlach i gcruachás
ná mar a bhí riamh cheana faoi
láthair. Tá os cionn 110,000 teagh-
lach i gcruachás agus iad ag iarraidh
a mbillí leictreachais a íoc, 36,000
duine i riaráistí agus iad ag iarraidh
a morgáistí a íoc agus beagnach
leathmhilliún dífhostaithe sa tír.
Dóibh siúd atá i gcruachás, céard is
féidir leo a dhéanamh?

Chláraigh ‘The Phoenix Project
New Beginnings’ mar chomhlacht i
mí na Samhna seo caite agus is i mí
Mheán Fómhair na bliana seo a fuair
siad a dteastas carthanachta,
próiseas sách mall ar cuireadh níos
mó moille air de bharr an ‘go slow’ a
bhí ar bun san earnáil phoiblí, i
measc fáthanna eile.  

Tá fios a ngnó agus taithí na faid-
hbe ag an triúr stiúrthóir atá taobh
thiar den togra.  Is tógálaí é Liam
Mac Mahon as Cúil an tSúdaire i

gContae Uíbh Fhailí agus is eisean a
thug an ceap oifigí don togra saor ó
chíos ar feadh bliana.  

Is iarfheirmeoir agus ceantálaí é
William Prior agus is iar-oibrí le
Bord Soláthair an Leictreachais é
Tom.   

Tháinig siad ar fad le chéile chun
iarracht a dhéanamh teacht ar
phlean chun teacht i gcabhair ar
dhaoine a bhfuil faitíos an domhain
orthu roimh dhéileáil le creidiú-
naithe.  

Deir Tom, “Chuaigh muid i
dteagmháil le gnólacht dlíodóirí
John O’Donoghue i gContae Phort
Láirge, an cuntasóir Brendan Dooley
i dTulach Mhór, agus an comhair-
leoir leighis Brendan Carroll.  

Mar sin tá tús iontach déanta
againn agus tá súil againn go dtab-
harfaidh muid an pobal linn.  Tá
muid ann chun tacaíocht agus
comhairle a chur ar fáil ar bhonn
pearsanta.  

Tá muid ann chun labhairt amach
ar son daoine i gcruachás, agus más
féidir, chun plean a aontú lena gcrei-
diúnaithe chun síneadh ama a fháil
ar aisíoc iasachta nó chun dul leo
chuig na Coimisinéirí Ioncaim nó
díreach le cinntiú nach n-aireoidh
siad ina n-aonar.  

Tá sé tábhachtach dúinn nach n-
aireoidh daoine go bhfuil muid ag
déanamh a bheag díobh nó dá gcuid
fadhbanna agus go dtuigfidh siad
nach mbeidh muid á dtachtú le
figiúirí.”

Cé go bhfuil seirbhísí mar an
Biúró Comhairle Saoránach (Citi-
zens’ Advice Bureau) agus an tSeirb-
hís Bhuiséadta agus Chomhairle Air-
gid (MABS) ann cheana féin, síleann
‘The Phoenix Project New Begin-
nings’ go bhfuil seirbhís dhifriúil á
tairiscint acu.  

Deir Tom, “Cé go bhfuil an tseirb-
hís seo ann chun insint duit céard is
féidir leat a dhéanamh má tá tú i
bponc, is é an difríocht shuntasach
idir muidne agus na seirbhísí eile ná
go ndéanann muidne níos mó ná
insint duit céard is féidir leat a
dhéanamh – déanfaidh muid leat é.” 

Tá an rialtas ag maíomh dúinn go
mbeidh siad ag lorg ciorruithe
ollmhóra, níos mó ná an €3 bhilliún
a rabhamar ag súil leis, sa chéad
bhuiséad eile.   Níl aon bhall dár

sochaí slán ó na ciorruithe a fhad
agus atá an rialtas ag iarraidh muid a
thabhairt amach as an bponc inar
chuireadar muid agus tá gach seans
ann go mbeidh níos mó agus níos
mó daoine i gcruachás agus iad ag
iarraidh dul i ngleic le costais arda
maireachtála na tíre.  

Go dtí seo tá ‘The Phoenix Project
New Beginnings’ tar éis cruinnithe a
bheith acu le roinnt mhaith Airí Stáit
chun iad a chur ar an eolas faoin
togra agus chun a gcuid tacaíochta a
lorg.   Chas siad go dtí seo le hAirí na
Roinne Sláinte agus Leanaí Mary
Harney agus John Moloney agus leis
an Aire Coimirce Sóisialaí Éamon Ó
Cuív.  

Cé go raibh lán tacaíochta á gheal-
ladh ag an triúr Aire dóibh ní raibh
siad in ann tacaíocht airgeadais a
ghealladh dóibh, rud a deir Tom a
chaithfidh siad a thuiscint agus a

bheith réalaíoch faoi sa lá atá inniu
ann.  Is i gCúil an tSúdaire a bheidh
an Taoiseach Brian Cowen inniu
agus é ag tabhairt cuairte ar oifigí
‘The Phoenix Project New Beginnings’
agus is é an chéad bhuiséad eile a
bheidh á ardú acu leis.  Ní hamháin
go mbeidh siad ag casadh le
Taoiseach na tíre, ach beidh siad ag
casadh le ceannaire an fhreasúra
Enda Kenny ar an gCéadaoin seo
chugainn chomh maith i nDáil Éire-
ann.    

“Níl muid ach díreach tosaithe
amach ar an mbóthar seo”, deir Tom
Jacobs, “ach go dtí seo tá sé dochrei-
dte an méid daoine atá tar éis teacht
ar ais chugainn le rá go bhfuil siad
anois in ann codladh na hoíche a
fháil agus is sásamh ollmhór é sin
domsa gur féidir linn fiú saol amháin
a shábháil agus go dtuigeann daoine
nach bhfuil gach doras dúnta dóibh.” 

Tá ‘The Phoenix Project New Begin-
nings’ i mbun feachtasaíochta do
thacaíocht faoi láthair agus cuireann
siad fáilte chroíúil roimh dheontas ar
bith agus níl le déanamh ach dul
chuig an suíomh idirlín
www.phoenixproject.ie nó úsáid a
bhaint as na sonraí bainc thíos . Má
tá tú i gcruachás agus ag cuardach
cúnaimh nó comhairle is féidir dul
chuig an suíomh céanna chun
teagmhálacha a fháil chun gach cab-
hair, cúnamh agus comhairle
phraiticiúil a fháil má aithníonn tú
tú féin sna leathnaigh seo. Is iad son-
raí bainc an charthanais ná, Banc na
hÉireann, Cúil an tSúdaire, Co. Uíbh
Fhailí, Cód Sórtála 90-18-61 , Uimhir
Cuntais  62023638 (Uimhir
charthanais CHY19269)

D’oibrigh Dearbhaile Flynn ar an
alt seo freisin.

Ionad tacaíochta airgid á bhunú
chun teacht i gcabhair ar mhuintir
na tíre atá i gcruachás.   

  New Beginnings’ 

“Gan iad, bheinn sa phríosún”
Treasa Bhreathnach 

Is in 2008 a bhí taom croí ag
William Ryan de thoradh strus
agus imní mar gheall ar a chuid
fiacha a bhí timpeall ar
€400,000.  

Thosaigh sé féin agus a bhean an
comhlacht WR Timber Harvestering
Ltd in 1998 agus bhí gach rud ag dul
mar a bhí siad ag súil leis ar dtús,
tháinig fás agus borradh ar an ngnó
go dtí gur fhás siad ina gcomhlacht
mór.  

Sa deireadh thiar thall d’fhásadar
ina gcomhlacht a bhí rómhór.  

I mbarr a réime bhí 11 duine ag

obair acu sa chomhlacht ach le
teacht an ghéarchéim eacna-
maíochta d’athraigh an scéal dóibh.  

Bhí fiacha de bheagnach leath-
mhilliún ag an chomhlacht, bhí
William díreach i ndiaidh taom croí
agus fadhbanna sláinte lena dhroim
agus ní raibh aon obair ann don
chomhlacht mar gheall ar an mhéid
oibre a bhí Coillte ag déanamh tim-
peall na háite.  

Mar sin de, ní raibh a fhios ag
William cén áit le dul chun cúnamh a
fháil.  

“Dúirt mé liom féin mura
ndéanaim rud éigin faoi seo, beidh
taom croí eile agam.  Ní raibh a fhios

agam cén áit a gcríochnódh mé suas,
gach seans gur sa phríosún a bheadh
mé.  

“Chuala mé faoin ‘Phoenix Project’
tríd cara le Tom Jacob, Elizabeth
Quinn, agus chuaigh mé chucu.”  

Is é an chéad chéim a thóg saineo-
laithe an ‘Phoenix Project’ nuair a
tháinig William isteach chucu ná dul
trína chuid billí agus páipéarachais
uile agus  mhol siad gurb é an rogha
is fearr dó ná leachtú toilteanach
(voluntary liquidation).  

Deir William, “Chuir siad in aithne
mé don dlíodóir John O’ Donoghue,
agus chuaigh a gcuntasóir Brendan
Dooley tríd mo chuid páipéarachais

uile.  Ba é an rud is fearr ná go
ndeachaigh siad tríd an phróiseas
seo cheana agus go raibh a fhios acu
céard a bhí le déanamh.  Chuaigh
siad chuig mo chreidiúnaithe dom,
na bainc, agus fuair siad síneadh
ama ar m’iasachtaí, agus sa deireadh
bhí orm roinnt mhaith den trealamh
a dhíol agus thóg an banc roinnt eile
chomh maith.  Mar gheall nach raibh
mé in ann obair de bharr an taom
croí agus mo dhroim gortaithe rinne
mé iarratas dul ar leas shóisialach
agus shocraigh an ‘Phoenix Project’ é
seo dom fiú.” Dá mbeadh ar William
íoc le haghaidh leachtaitheoir a fháil
deir sé go gcosnódh sé suas le

€15,000 air, airgead nach raibh aige.
“Ní raibh a fhios agam céard ba chóir
dom a dhéanamh agus i ndáiríre ní
cheapaim go mbeinn in ann bealach
a fháil amach as an pholl ina raibh
mé.  Níl gach rud go hiomlán
eagraithe agam go fóill, ach táim
tagtha i bhfad níos faide ar an
mbóthar ná mar a bheinn gan ‘The
Phoenix Project’.”  

“Tá roinnt cruinnithe le bheith
againn fós leis an mbanc ach ar a
laghad is meáchan mór millteach é
atá crochta uaim.  Tá sé iontach go
dtuigeann an ‘Phoenix Project’ go
díreach céard é do chás agus cén
chabhair is fearr atá ag teastáil.”  

EOLAS

The Phoenix Project, New
Beginnings 
www.phoenixproject.ie

An tSeirbhís Bhuiséadta
agus Chomhairle Airgid
www.mabs.ie

Biúró Comhairle Saoránach 
www.citizensinformation.ie

Aware
www.aware.ie

Cope www.cope.ie

Más ag cuardach comhairle nó cabhrach atá tú, ná fan i do
thost.  Tá neart eagraíochtaí agus saineolaithe ann gur féidir
leo cabhrú leat.

Stiúrthóirí an ‘Phoenix
Project’ Liam McMa-
hon , Tom Jacobs &
William Prior

Oifigí ‘The Phoenix Project, New Beginnings’ i gCúil an tSú-
daire i gContae Uíbh Fhailí.

Tá córas cúltaca de dhíth ort!
Tá a fhios againn ar fad gur chóir dúinn cóip chúltaca a bheith againn do gach rud atá againn ar ríomhaire,
idir nótaí ríomhphoist, doiciméidí, sonraí teagmhála agus an-chuid eile. Ach cé mhéid againn a dhéanann é
sin? Fiú má tá a fhios agat conas a dhéanfá a leithéid de rud agus cúltaca ceart, an mbacann tú leis?
Diarmuid Ó Muirgheasa

An tseachtain seo
bhí beagán ama
saor agam, agus
ar chúis éigin
thosaigh mé ag

smaoineamh ar mo chóras
cúltaca féin. Sílimse go bhfuil
sé réasúnta maith. Nó shíl, ar
aon chaoi. Coimeádaim mo
chomhaid uilig ar ghléas
stórála gréasáin (‘NAS’), Syn-
ology CS-407, freastalaí beag
atá ceangailte leis an
ngréasán i mo theach. 

Pé ríomhaire atá á úsáid ag
aon duine sa teach, is féidir
leo a gcomhaid a chur ar an
bhfreastalaí. Ní gá domsa ach
a bheith ag smaoineamh ar
chóip chúltaca dá bhfuil ar an
bhfreastalaí amháin, seachas
ar gach uile ríomhaire, ceann
ar cheann.

An teoiric a bhí ann ná go
raibh cruadhiosca seachtrach
ceangailte leis an Synology,

agus go ndéanfadh bogearra
an Synology cóip chúltaca go
huathoibríoch chuile sheach-
tain. 

Sa chás go dteipfeadh ar an
Synology riamh bheadh an
cruadhiosca seachtrach
ullamh le ceangal le
ríomhaire eile agus chuile
rud air fós ar fáil. 

An fhadhb - agus b’fhéidir
nach aon ionadh é seo, mar
nach mbíonn rudaí ag fei-
dhmiú i gceart muna gcin-
ntíonn tú go bhfuil - ná nach
raibh Windows ábalta faic ar
an gcruadhiosca úd a fhe-
iceáil. 

N’fheadar an raibh an cúl-
taca uathoibríoch ag obair
fiú, ach is cuma cé acu a bhí
nó nach raibh, ní raibh
mórán fiúntais ag baint leis i
ndeireadh an lae.

Is cuma go raibh réiteach
cuíosach éasca ar an scéal
seo sa deireadh, an pointe atá
ann ná cé chomh táb-

hachtach atá sé, ní hamháin
cóip chúltaca a dhéanamh,
ach an cúltaca úd a sheiceáil
go rialta. 

Ní haon mhaitheas beart
mór dlúthdhioscaí a bheith
agat a cheapann tú do
chomhaid uilig a bheith
orthu, agus ansin, nuair a
theipeann ar do ríomhaire a
fháil amach go bhfuil
praiseach déanta agat agus
nach bhfuil faic orthu!

Ach conas is fearr cóip
chúltaca a dhéanamh, ag
glacadh leis nach bhfuil tú
sásta cúpla mí a chaitheamh
ag cur airgid i dtaisce do lei-
théidi Synology (timpeall ar
€500 atá ar an leagan nua, an
DS410) agus don bhogearra
(réasúnta) cliste a ghabhann
leis?

Saor in aisce, is féidir cun-
tas Google a úsáid le
doiciméid a stóráil. Gabhann
7.5GB saor in aisce leis an
gcuntas GMail, agus 1GB eile
le Google Docs. Is féidir íoc as

spás sa bhreis freisin: $5USD
sa bhliain ar 20GB, mar
shampla, nó $100USD sa
bhliain ar 400GB. Más mian
leat, agus go háirithe má tá
fón Android agat, is féidir do
bhailiúchán sonraí
teagmhála a shábháil in
GMail chomh maith. Sa chás
go bhfuil fón Android agat, is
féidir iad a chóipeáil ó GMail
chuig d’fhón go hiontach
éasca ar fad. 

I gcomparáid le cúltaca
áitiúil – cruadhiosca nó beart
dlúthdhioscaí a choinnítear
taobh le do ríomhaire – tá
neart buntáistí ag baint le
seirbhís Google. Is féidir bhei-
th cinnte nach gcaillfear do
chomhaid, fiú i gcás tine nó
buirgléireachta (coimeádann
Google ar a laghad trí chóip
de gach comhad, agus gach
cóip i lárionaid éagsúla ar fud
an domhain). 

Is féidir na comhaid a aim-
siú ó aon áit ar domhan a
bhfuil nasc idirlín ann chomh

Tobhach Oibligeáid Seirbhíse Poiblí (PSO) do
chustaiméirí gnó ón 1 Deireadh Fómhair 2010

Caithfidh gach soláthróir leictreachais, ESB san áireamh, an Tobhach Oibligeáid Seirbhíse
Poiblí (PSO) a chur i bhfeidhm ar chustaiméirí ón 1 Deireadh Fómhair 2010. Is riachtanas
reachtúil atá sa PSO chun tacú le ceannach leictreachais ó fhoinsí sonraithe, lena n-áirítear
foinsí inbhuanaithe, in-athnuaite agus dúchais.
Braitheann an tionchar a bheidh ar do chostais leictreachais bhliantúla ar do luach MIC 
conraithe (uaschumas iompórtála) arna leagan amach thíos.

Cothrom le nó níos mó ná 30kVA €1.15/kVA/mhí

Ilfhóinteach / Voltas
Íseal Éileamh Uasta

Níos lú ná 30kVA €8.25/mhí

Ilfhóinteach / Voltas
Íseal Éileamh Uasta

www.esb.ie/business

Taraif MIC (Uaschumas Iompórtála) Tobhach PSO

maith, agus níl aon chostas i
gceist, ach amháin sa chás go
n-íocann tú as breis spáis. 

Fadhb amháin a
bhaineann le Google Docs ná
nach bhfuil aon chóras
uathoibríoch éasca ann le
comhaid a chóipeáil ó do
ríomhaire. 

Mar sin, is fearr córas
áitiúil a úsáid chomh maith,
ar nós Acronis True Image, a
chosnaíonn €50 agus ar
féidir leis an cruadhiosca

iomlán agat a chóipeáil go
diosca seachtrach (ar nós,
mar shampla, an diosca 1TB ó
Hitachi ar €58 ó Dabs.ie, ag
tinyurl.com/3472jgu).

Má tá ríomhaire nua á
cheannach agat, déan do
mhachnamh ar €60 nó €70
sa bhreis a chaitheamh ar
Raid-1, má tá sé ar fáil. Cial-
laíonn Raid-1 go bhfuil péire
cruadhiosca i do ríomhaire
agus go ndéantar an rud
díreach céanna a chur ar an
dá cheann acu. 

Sa chás go dteipeann ar
cheann amháin acu is féidir
feidhmiú go breá ar an
gceann eile, agus an ceann
nua a chur in áit an chinn
bhriste nuair a bhíonn deis
agat (nó ag do theicneolaí
áitiúil).

Tá neart roghanna eile ann
chomh maith, ach is cuma
cén ceann a roghnaíonn tú, is
é an rud tábhachtach ná
ceann éigin a roghnú, a chin-
ntiú go n-úsáideann tú go
rialta é, agus a chinntiú go n-
oibríonn sé. 

Sa chás go dtugann tú
neamhaird ar an
bhfoláireamh úd, is annamh
nach féidir eolas a fháil ar ais
ó ríomhaire briste, ach bíonn
sé costasach – luann an
suíomh criticaldata.ie meán-
chostas de €300-€600 as
eolas ó chruadhiosca briste
160GB a fháil ar ais. 

Nach fearr i bhfad amharc
romhat ná dhá amharc i do
dhiaidh?

Príomhfheidhmeannach
Beidh an tuarastal ag teacht le cáilíochtaí agus taithí an té a cheapfar.

Spriocdháta: 12 Samhain 2010

Sonraí/nós imeachta le haghaidh iarratais:

Tá tuilleadh eolais agus foirmeacha iarratais don phost thuas ar fáil
ó láithreán gréasáin Acmhainní Daonna:
http://www.nuigalway.ie/vacancies

An Oifig Achmhainní Daonna, OÉ Gaillimh, Gaillimh.

T: 353 91 492151;  R: hr@nuigalway.ie 

Is fostóir comhionannas deiseanna í Ollscoil na hÉireann, Gaillimh.

Cuirtear fáilte roimh iarratais ar an bpost seo a leanas:

Acadamh na hOllscolaíochta Gaeilge

www.nuigalway.ie

Gradam Gnó na nDéise

Róisín Ní Éalaí 

SEOLADH Gradam Gnó na
nDéise in Iarthar Phort Láirge
ar an 29 Meán Fómhair ag
ócáid de chuid Chumann
Tráchtála Iarthar Phort Láirge,
in Óstán Lálor, i nDún Garb-
hán.  Is é aidhm na scéime ná
gnóthaí a ghríosú chun an
Ghaeilge a úsáid mar uirlis
mhargaíochta agus ghnó, trí
bhuntáistí eacnamaíochta agus
cultúrtha na Gaeilge a chur in
iúl dóibh. Is éard a bhuafar ná
fógraíocht saor in aisce ó

pháipéir áitiúla.
Chun gnó a chur isteach ar

an ngradam, do ghnó féin nó
moladh a chur isteach do ghnó
ina bhfuil tú mar chustaiméir
nó eile, seol ainm an ghnó agus
sonraí maidir lena bhfuil ar siúl
ag an ngnó chun an Ghaeilge a
chur chun cinn, chuig Cabríní
De Barra, Bainisteoir For-
bartha, Gaeltacht na nDéise. 

Tá cúigear tar éis an-spéis a
thaispeáint i nGradam na
bliana seo cheana féin. Ainm-
níodh naoi ngnó fichead an
bhliain seo caite agus bhuaigh

beirt, gnó amháin ón gceantar
Gaeltachta agus ceann eile
taobh amuigh den Ghaeltacht.

Is comhfhiontar é ‘Gradam
Gnó na nDéise’ idir Oifig
Ghaeilge Chomhairle Contae
Phort Láirge agus Comhlucht
Forbartha na nDéise agus tá
Cumann Tráchtála Iarthar
Phort Láirge ag tacú leis an
scéim.  Tuilleadh eolais ar fáil ó
Mháire Seó Breathnach,
Oifigeach Gaeilge, Comhairle
Contae Phort Láirge:
msbreathnach@waterfordco-
co.ie.

Áine Ní Shléibhín, Gael-Taca, Máire Seo Breathnach, Oifigeach Gaeilge, Comhairle Contae Phort
Láirge, agus Tadhg Ó Maoileoin, Cathaoirleach, Comhlucht Forbartha na nDéise.

Caillteannas de
€11 milliún á 
fhógairt ag 
Teagasc
Tá Teagasc tar éis €11 mil-
liún de chaillteanas a fhó-
gairt do 2009, i gcomparáid
le heasnamh de €12 milliún
in 2008.  Léiríonn an
tuairisc bhliantúil chomh
maith gur chaith Teagasc
€43 milliún ar íocaíochtaí
pinsin dá 1,482  iar-oibrí
agus iad ag íoc pinsin de
€30,000 ar an meán.  Bha-
gair Gerry Boyle ó Theagasc
agus é ag fógairt na tuairisce
go bhfuil an cosc ar
fhostaíocht ag cur a lán brú
ar an bhfoireann atá fos-
taithe cheana féin. 

Gréasán na meán
sóisialta á úsáid i
gcomhair calaois
stoic
Úsáideadh gréasán na meán
sóisialta, Facebook agus
Twitter, chun suas le $7 mil-
liún de stoc a dhíol i gcalaois
mhídhleathach i Stáit Aon-
taithe Mheiriceá.    Fuarthas

fianaise gur úsáideadh suas
le 15 shuíomh idirlín chun
an dallamullóg a chur ar an
bpobal maidir leis na stoic
seo.  Is de bharr fiosrúchán
ar gháinneáil chócaoin a
fuarthas an t-eolas faoi na
stoic agus tá suas le haon
duine dhéag luaite sa chás.  

Gach seans ann
go ngearrfaidh
Moody’s grádú
na hÉireann
Tá an comhlacht grádaithe
Moody’s ag tabhairt rab-
haidh go bhfuil gach seans
ann go ngearrfaidh siad
grádú na hÉireann go luath.
Deir Moody’s go bhfuil
‘dúshlán’ roimh Éirinn agus
muid ag iarraidh árplean
airgeadais ceithre blianaa
chur i bhfeidhm.  Faoi
láthair tá grádú de ‘Aa2’ á
thabhairt ag Moody’s
d’Éirinn agus an baol ann go
ngearrfaidh siad é seo go
‘Aa3’. Fiú má íslíonn siad
grádú na hÉireann beidh
siad ag tabhairt grádú níos
airde ná an dá phríomh-
chomhlacht grádaithe eile,
Fitch agus Standard & Poors. 

‘Botún ollmhór
cáin 
chorparáideach
a ardú’
Dúirt coimisinéir eacna-
maíochta na hEorpa, Olli
Rehn, i rith na seachtaine
nárbh fhéidir le hÉirinn

leanúint ar aghaidh mar thír
le cáin chorparáideach íseal
ach go mbeadh gnáthcháin
chorparáideach i bhfeidhm.
Tá díospóireacht ar bun ó
shin i leith go gcuirfidh an
tAontas Eorpach iallach ar
Éirinn a ráta cánach a ardú.
D’fhreagair Pat Cox é seo
inné nuair a dúirt sé gur
botún ollmhór a bheadh
ann don Aontas Eorpach
gnáthcháin chorparáideach
a chur i bhfeidhm in Éirinn.
Dúirt rialtas na tíre nach
mbeadh aon athrú i ndán do
cháin chorparáideach na
tíre de 12.5%.  

Aire Airgeadais
ag cruinniú
bliantúil an IMF
Tá an tAire
Airgeadais
Brian
Lenihan
in Wash-
ington
inniu chun
freastal ar chruin-
niú bliantúil den Ciste
Airgeadaíochta Idirnáisiún-
ta (IMF).   Beidh sé ag  tais-
teal go dtí Nua Eabhrach
amárach chun casadh le
hinfheisteoirí.  Tá sé ráite ag
an Aire nach síleann sé go
mbeidh cabhair de dhíth ó
Éirinn ón IMF nó ó fhoinsí
eile eachtrannacha.  Teast-
aíonn ón Aire agus an rialtas
a chinntiú go mbeidh
muinín ag an margadh
idirnáisiúnta iontu chun
cinntiú nach dtitfidh a
ghrádú a thuilleadh. 

BLÚIRÍNÍ

Seoltar scéalta chuig:
nuacht@gaelsceal.ie

Ealaín na Gaeltachta Teo
Iarratais á lorg don scéim seo a leanas

Scéim Sparánachta sna hEalaíon: Scéim atá dírithe ar thacaíocht a chur ar fáil d’Ealaíontóirí  i bhforbairt a gceird. 

Spriocdháta: Dé hAoine 29 Deireadh Fómhair 2010

Tuilleadh eolais maidir le foirm iarratais, critéar srl. ar fáil ó na hÁisitheoirí Ealaíon 
ag na seoltaí thíos nó ó www.ealain.ie 

Na Forbacha, Co. na Gaillimhe (091) 503 100  m.nidhroighneain@udaras.ie
An Daingean, Co. Chiarraí (066) 9150100 / (026) 45366 e.depaor@udaras.ie 
Doirí Beaga, Co. Dhún na nGall (074)9560100 m.macaoidh@udaras.ie  

Cén costas 
le holldéirí sa
Bhreatain?
Pól Mac Cana

Tá pleananna istigh
ag an chomhlacht
Nocton Dairies Ltd
le feirm dhéiríochta
a thógáil i Lin-

colnshire Shasana ina mbeidh
8,100 bó bainne. Measann siad
gur féidir leo 250,000 lítear
bainne a tháirgeadh gach aon
lá.  Tugann lucht a tacaíochta
‘sárfheirm’ uirthi.  

Má cheadaítear na pleanan-
na, beidh sí ar an fheirm
dhéiríochta is mó san Eoraip.
Ach de réir imscrúdaithe  a
rinne The Ecologist agus World
Protection of Animals (WSPA),
is cosúla le monarcha an tion-
scal seo ná feirm.  Agus ní hé
amháin leas na n-ainmhithe
atá mar ábhar buartha acu.

Tá dianfheirmeoireacht faoi
dhíon ar siúl le fada an lá san
Eoraip i dtaca le tionscal
táirgthe na muc agus na gcearc.
Is cinnte go bhfuil buairt  ar a
lán daoine faoi na coinníol-
lacha ina gcoinnítear na hain-
mhithe sna tionscail seo; agus
b’ábhar buartha dóibh siúd dá
gcuirfí an saghas seo
feirmeoireachta i bhfeidhm ar
na ba chomh maith.

Tá fasach ann dá leithéid,
áfach.  Tá a mhacasamhail le
fáil i Meiriceá agus sa tSín.  Ach
deir David Cotton, Leas-
Chathaoirleach leis an Royal
Association of British Dairy
Farmers, “The 8,000 cow dairy
businesses do exist in China and
for them it might be the best way
to go to feed themselves.  But
biggest is not always necessarily
best.”

Dá n-amharcfaí ar thaithí na
n-olldhéirithe i Meiriceá, is doi-
ligh a rá cé acu atá i gceist –
feirm nó monarcha.  Bíonn
sciobóil oscailte ollmhóra
iontu; mullaigh bheathaithe
amhail cnoic; locháin leis na
milliúin lítear sciodair; agus na

mílte bó brúite isteach iontu
gan mórán brí astu. 

Bíonn siad ag síorshiúl
anonn go dtí na hinnill bhleáin
agus anall go dtí na trachanna
beathaithe, i dtimthriall bleáin
a dhéantar faoi thrí gach lá.  

Sa chóras seo, deirtear nach
mbíonn sos ar bith ag an bhó
agus go mbíonn sí i gcónaí faoi
‘chomhardú diúltach fuin-
nimh’ (negative energy bal-
ance), .i. go gcuirtear ar a
colainn níos mó fuinnimh a
sholáthar le bainne a
tháirgeadh ná mar is féidir léi
glacadh isteach ina cuid bia.
Leis an dianréim seo a choin-
neáil ag dul lá i ndiaidh lae, mí
i ndiaidh míosa, bliana i ndi-

aidh bliana, tugtar instealltaí
d’hormóin fáis don bhó lena tál
a ardú. Tugtar instealltaí
d’fhrithbheathaigh di fosta le
smacht a choinneáil ar na
hionfhabhtuithe a bhuaileann
na beithígh go minic sna tréada
ollmhóra seo.

Is féidir le bó maireachtáil 20
bliain nó níos mó fiú.  Ach
tagann drochribe faoin bhó sna
monarchana déiríochta roimh i
bhfad, agus nuair a fhánaíonn
an tál uaithi i ndiaidh cúpla bli-
ain sa chóras, cuirtear an dri-
ongán traochta anonn lena
mharú sa seamlas.  Is fiontar
tionsclaíoch é seo.  Níl aon slí
ann don bhó nach bhfuil ar
bharr a táirgeachta i gcónaí.   

Le cois leas na mbó, tá ábhair
eile imní ann chomh maith.  I
Meiriceá, thug na daoine a
raibh cónaí orthu gar do na
holldéirithe seo faoi deara gur
tháinig ollscaotha cuileog
isteach sa cheantar i ndiaidh
gur bunaíodh na holldéirithe in

aice leo.  Is minic a chluintear a
leithéid in Éirinn, ach i gcás na
láithreán líonta talún. 

Ar bharr na gcuileog, tugadh
faoi deara gur tháinig ardú sun-
tasach ar leibhéal na níotráití
san uisce, sa dóigh is gur
fágadh nach raibh an t-uisce

inólta.  Agus luíonn sé le ciall
go gcruthófaí cuid mhór
dramhaíola san áit a mbeadh
cuid mhór bia - agus fadhb eile
é cad é mar is féidir déileáil leis
an dramhaíl sin.

Cothaítear na ba sna
holldéirithe le bia saorga – ní
bhíonn deis choíche acu
seasamh ar fhéar, gan trácht ar
é a ithe.  Ach cothaíonn tion-
scal an bhia shaorga fadhban-
na sainiúla dá chuid féin.
Úsáidtear anrud lotnaidicídí
agus anrud leasachán ceim-
iceach, agus sceitear ábhar tru-
aillithe agus tocsainí eile
isteach sa timpeallacht .  In Cal-
ifornia, áit a bhfuil an dá thion-
scal lonnaithe taobh le taobh
(olldéiríocht agus táirgeadh an
bhia shaorga), creideann pobal
na háite go gcothaítear a lán
galar agus tinnis de dheasca na
dtionscal sin.  

Agus ná déantar dearmad ar
phobal na tuaithe.  Tagann a lán
teaghlach sa Bhreatain i dtír leis
an bhó bainne.  Agus níl an
tÉireannach slán ó thionchar
phleananna Nocton i Sasana.
Braitheann geilleagar
feirmeoireachta na hÉireann go
mór ar onnmhairiú chuig an
Bhreatain. Cad é mar is féidir le
feirmeoirí beaga dul in
iomaíocht le feirmeoireacht
thionsclaíoch mar seo?  Is é an
taithí atá acu i Meiriceá – ní
féidir. Is cinnte gur féidir costais
na déiríochta a ísliú trí
caitheamh leis na ba mar
fhearas i monarcha.  Ach cén
costas a bhaineann leis sin ó
thaobh an ainmhí, na timpeal-
lachta agus an phobal tuaithe
de?  

Tá  an duine saibhir ag úsáid a
chuid acmhainní le píosa níos
mó den chíste a ghearradh
amach dó féin agus fágtar
daoine eile thíos leis.  An bhfuil-
imid sásta tús áite a thabhairt
do bhrabús an mhionlaigh thar
leas an tromlaigh a thuilleadh?

Is féidir le bó maireachtáil 20 bliain nó níos mó fiú.
Ach tagann drochribe faoin bhó sna monarchana
déiríochta roimh i bhfad, agus nuair a fhánaíonn an
tál uaithi i ndiaidh cúpla bliain sa chóras, cuirtear
an driongán traochta anonn lena mharú sa seam-
las.  Is fiontar tionsclaíoch é seo.  Níl aon slí ann
don bhó nach bhfuil ar bharr a táirgeachta i gcónaí.   

Praghsanna do chustaiméirí baile
ón 1 Deireadh Fómhair 2010

Deimhníonn ESB Customer Supply nach mbeidh aon athrú ina phraghsanna 
rialaithe leictreachais do chustaiméirí baile ón 1 Deireadh Fómhair 2010.

Ach, caithfidh gach soláthróir leictreachais, ESB san áireamh, an Tobhach 
Oibligeáid Seirbhíse Poiblí (PSO) a chur i bhfeidhm ar chustaiméirí ón 1
Deireadh Fómhair 2010. 

Is riachtanas reachtúil atá sa PSO chun tacú le ceannach leictreachais ó fhoinsí
sonraithe, lena n-áirítear foinsí inbhuanaithe, in-athnuaite agus dúchais.

Beidh ardú €5.46 i ngach bille dé-mhíosúil dá bharr, atá cothrom le ardú 4.9%
i gcostais leictreachais bhliantúla i ngnáth-theach.

£1.4 milliún d’eagraíochtaí
carthanachta ainmhithe
D’fhág baintreach a bhí ag maireachtáil ar £5 sa tseachtain
£1.4 milliún ag eagraíochtaí
carthanachta ainmhithe.  Bhí Gor-
don Hardy 83 bliain d’aois agus
é ina chónaí i Sasana.  Thóg sé
£20 as an mbanc gach mí
chun maireachtáil air, chaith
sé £5 gach seachtain ar
bheatha agus leictreachas
agus chaith sé na héadaí
céanna an t-am uile.  Ní raibh
peataí ar bith aige ach is cosúil
gur thaitin ainmhithe go mór lena
bhean agus is mar gheall uirthise a d’fhág
sé a chuid airgid ag na heagraíochtaí.  

Baol fíneáil €100,000 mar
gheall ar dhumpa tocsaineach 
Tá an-seans ann go mbeidh ar an rialtas fíneáil de idir
€20,000 agus €100,000 in aghaidh an lae a íoc muna
ndéanann siad rud éigin faoin dumpa atá lonnaithe i
gCuan Chorcaí.  Fuair an rialtas fógra oifigiúil ón
gCoimisiún Eorpach faoin dumpa ag Inis Sionnach.  In
2008 fuarthas dramhaíl thocsaineach sa dumpa mar aon
le Cróimiam 6 atá carcanaigineach. 

Comhdháil ar Athrú Aeráide
Bhí comhdháil ar athrú aeráide ar siúl an tseachtain seo ag
na Náisiúin Aontaithe sa tSín, ceann de na tíortha is mó ar
domhan a
astaíonn car-
bón,.  Bhí sé i
gceist ag an
gcomhdháil
conradh nua i
leith gás car-
bóin a aontú
roimh chain-
teanna deiridh
in Cancun,
Meicsiceo ag
deireadh na bliana.  Níor thángthas ar chomhaontú maidir
le conradh ag comhdháil na bliana seo caite, agus is cosúil
gurb iad na ceisteanna céanna atá ag cruthú fadhbanna i
mbliana chomh maith, mar shampla cén chaoi le
scaoileadh gás carbóin a laghdú. 

Comhdháil Idirnáisiúnta Féir 
Tá Teagasc chun Comhdháil Idirnáisiúnta Féir a eagrú ar
14 agus 15 Deireadh Fómhair  in Ostán Silver Springs, Cor-
caigh.  Is éard atá i gceist leis an imeacht seo ná saineo-
laithe a thabhairt le chéile, póraithe féir, taighdeoirí agus
measúnaithe ina measc. Ar an chéad lá den chomhdháil
beifear ag díriú ar riachtanais bheostoic, agus ar an dara lá
beidh cuairt á tabhairt ar Ionad taighde Theagasc i Mainis-
tir Fhear Maí.  Is féidir tuilleadh eolais a fháil ó www.tea-
gasc.ie/events/2010/20100512.asp

Feirm Ghaoithe i gContae
Loch Garman
Tá Coillte agus Bord Soláthair an Leictreachais  tar éis cead
pleanála a fháil i gcomhair fheirm ghaoithe de chumhacht
27.5 meigeavata i gContae Loch Garman.  Tógfar 11 tuirbín
sa cheantar agus beidh dóthain leictreachais á ghiniúint
chun cumhacht a sholáthar do níos mó ná 17,000 teagh-
lach.  Eisíodh an ráiteas seo tar éis do Coillte a gcuid
pleananna a fhógairt níos luaithe sa bhliain go bhfuil sé i
gceist acu an fheirm ghaoithe is mó sa tír a thógáil in aice
le Maigh Cuilinn, Contae na Gaillimhe. 

“Tá mo ghrá-sa, mar
bhláth na n-airne ar
an ndraighneán donn”

EOLAÍOCHT

Conn Ó Muineacháin

NUAIR a theastaíonn uainn cur
síos a dhéanamh ar áilleacht, is ar
an ealaíon a chasaimid, nó ar an
gceol. Ní ró-mhinic a chuimh-
nítear ar an Matamaitic mar
theanga na h-áilleachta.

Ach, i gcás bláth na n-airne,
agus go leor bláthanna eile, tá an
chosúlacht ann go bhfuil an dúlra
ag leanúint rialacha na Mata-
maitice.

5 pheiteal atá ag bláth na n-
airne, ag an rós fiáin agus ag an
bhfearbán. Tá ocht bpeiteal ag an
deilfinia agus 13 ceann ag an
mbuachalán. Is uimhreacha
speisialta iad na huimhreacha
seo,agus feictear go han-mhinic
iad sa nádúr. 

Is iad seo na huimhreacha
Fibonacci. Seicheamh is ea na
huimhreacha Fibonacci ina
bhfaightear an chéad téarma eile
ó shuimiú an dá cheann deire-
anach. Tosaíonn sé le 0 agus 1.
Ansin: 0 + 1 = 1, 1 + 1 = 2, 1 + 2 = 3, 2
+ 3 = 5, 3 + 5 = 8, 5 + 8 = 13, 8 + 13 =
21 ... agus mar sin de.

0, 1, 1, 2, 3, 5, 8, 13, 21, 44, ...
Tá an seicheamh

slánuimhreacha seo chomh cáil-
iúil i measc lucht na matamaitice
gur baineadh úsáid sa leabhar
agus sa scannán ‘The Da Vinci
Code’. Tá sé ainmnithe don mata-
maiticeoir Iodálach a rinne cur
síos air sa bhliain 1202.

Níos faide siar, bhí spéis ag na
Sean-Ghréigigh i gcóimheas ar
leith. Shíl siad go raibh suntas,
agus - sea, áilleacht - ag baint le h-
uimhir ar ar thug siad an t-ainm φ
(phi). Is uimhir speisialta é φ,
gurb ionann é agus an Cóimheas
atá idir dhá uimhir a agus b ionas
go bhfuil φ= a/b =(a+b)/a.

Mar a tharlaíonn sé, is uimhir
éagóimheasta é seo, cosúil le π. Is
ionann sin agus a rá nach féidir
riamh é a scríobh go cruinn - is
cuma cé mhéid deachúil a
úsáideann tú. Tosaíonn sé le
0.6180339887 ...

Bhí spéis ag na sean-Ghréa-
gaigh san uimhir seo. Cheap siad
go raibh mistéir agus suntas ag
baint leis. Cheap siad go raibh áil-
leacht agus diagacht ag baint leis.
Thug siad ‘An Cóimheas Órga’ air.

Tá an Cóimheas Órga le feiceáil
in go leor den ailtireacht agus den
ealaíon chlasaiceach, agus maire-
ann a thionchar sa lá atá inniu
ann. 

Tugtar an Dronuilleog Órga ar

dhronuilleog a bhfuil a fad agus a
leithead sa choibhéis sin. Tá
airíonna speisialta ag dronuilleog
mar sin, mar shampla, má thar-
raingíonn tú cearnóg ar an sios is
faide den dronuilleog, ionas go
ndéantar cruth nua as an dá
chruth le chéile - is dronuilleog
órga é an ceann nua chomh
maith, a bhfuil na sliosa 1.618 uair
níos faide ná an sean-
dhronuilleog.

Ní raibh teilifís ag na Sean-
Ghréagaigh, agus thaitníodh sé
go mór leo a bheith ag mach-
namh ar chluichí spéisiúla mar
seo. Bhain ealaíontóirí agus ailtirí
úsáid as an gCóimheas órga, mar
gheall ar an ‘áilleacht’ a measadh
a bheith aige.

Ach fuair eolaithe amach go
raibh ‘rialacha’ an chóimheas
órga le feiceáil sa nádúr chomh
maith céanna. Mar shampla, an
sliogán bíseach a bhíonn ag an sli-
ogiasc mara an nautilus, is amh-
laidh go n-osclaíonn sé sin amach
ón lár de réir an Chóimheas Órga.

Ach cén bhaint atá ag an
gCóimheas Órga seo leis na h-

uimhreacha Fibonacci? Bhuel, is
amhlaidh gur gnéithe éagsúla iad
den rud céanna. Sé sin le rá, de
réir mar a théann tú suas tríd an
Seicheamh Fibonacci, is ea is
giorra an Cóimheas idir dhá
théarma leanúnacha don
gcóimheas órga. Mar shampla:
13/21 = 0.619. Ach: 144/233 =
0.618.

Tá go leor taighde ar siúl faoin
mhatamaitic seo agus an bhaint

atá aige leis an saol nádúrtha.
Ach síleann go leor mata-

maiticeoir go raibh smaoineamh
maith ag na Sean-Ghréagaigh, sé

sin le rá gur fiú staidéar ar an
Matamaitic ar a son féin amháin.

Amárach seolfar Seachtain na
Matamaitice ar fud na tíre. Is í an
aidhm atá ag an iarracht seo ná
tuiscint agus meas ar an Mhata-
maitic a spreagadh i measc an aos
óig agus an pobal i gcoitinne.
Reáchtálfar imeachtaí éagsúla le
scoileanna agus grúpaí eile agus
tá tuilleadh eolais le fáil ag
www.mathsweek.ie.

Is é an Dochtúir Fiacre Ó Cairbe
ó Roinn na Matamaitice in
Ollscoil na hÉireann Má Nuad a
bheidh ina shaineolaí saothar-
lainne in éineacht linn an tseach-
tain seo ar an gclár raidió.

Pléifear áilleacht na Mata-
maitice, cinnte, agus an spraoi
atá léi freisin. Beidh roinnt
chluichí agus cleasanna Mata-
maitice á dtriail againn chomh
maith.

“Ar Strae sa tSaotharlann”,
clár na h-eolaíochta agus na tim-
peallachta ar RTÉ Raidio na

Gaeltachta, Dé Sathairn,
10:30rn.

Gluais:
seicheamh - sequence
slánuimhir - integer
uimhir éagóimheasta -
irrational number
an cóimheas órga - The
Golden Ratio
Dronuilleog - Rectangle

An saol in Gaza le léiriú 
ar TG4 Dé Domhnaigh
“Níl aon scéal dearfach in Gaza, seachas spiorad na ndaoine féin” – Treasa Ní Cheannabháin

Meadhbh Ní Eadhra

Sa chlár faisnéise, Ag Fil-
leadh ar Gaza, a chraolfar
den chéad uair ar TG4 Dé
Domhnaigh ag 9.30in,
léirítear an saol in Gaza

dúinn mar atá sé i ndáiríre. Feiceann
muid Treasa Ní Cheannabháin,
gníomhaí sóisialta, amhránaí ar an
sean-nós agus bean atá ag obair go
dian ar feadh blianta fada chun
cuidiú le lucht na Palaistíne, agus í
ag filleadh ar Gaza i mí Bealtaine
2009. Is í Dearbhla Glynn stiúrthóir
an chláir, agus Laura Ní Cheallaigh a
léirigh é. Bhuaigh leagan giorraithe
den chlár seo Gradam Scanná-
naíochta Cearta Daonna an ICCL i mí
an Mheithimh 2010. 

Taifeadadh an clár seo thar
thréimhse trí lá i mí Bealtaine 2009.
Maireann an clár 20 nóiméad agus tá
gach nóiméad den chlár in úsáid
chun scéal daonna a insint, scéal a
d’fhéadfá a rá nach bhfuil inste nó
feicthe ar bhealach chomh
cumhachtach seo cheana. 

Ar an gclár, is féidir Treasa Ní
Cheannabháin a fheiceáil ag
caitheamh ama sna campaí pló-
daithe teifeach, ag casadh le
dochtúir atá ag iarraidh feidhmiú i
bhfothracha ospidéil a buamáladh,
agus ag dul chuig fothrach tí inar
maraíodh 23 ball den aon teaghlach
amháin agus 12 páiste ina measc, le
linn ionsaí amháin. Thar thréimhse
de thrí bliana, chuaigh Treasa go
Gaza ceithre huaire. Faoin am a
ndeachaigh sí an ceathrú huair,
nuair a taifeadadh an clár, bhí sí
taithíoch ar chúrsaí in Gaza agus bhí
a fhios aici cad a bhí ag tarlú ann. Bhí
stiúrthóir an chláir, Dearbhla, ann
den chéad uair.

“Mar atá a fhios agamsa anois,
agus éinne eile a chuaigh go Gaza,
níor tharla an sos cogaidh Iosraelach
riamh, mar bíonn a gcuid drones
istigh chuile lá os cionn Gaza, agus

bíonn siad ag buamáil,” a deir
Treasa. “Fiú i mí Eanáir 2009, nuair
a bhí mé ann den tríú huair, agus
nuair a bhí an sos cogaidh ceaptha a
bheith i bhfeidhm, bhí siad ag
caitheamh ó na longcharraí ar an
bhfarraige. Maraíodh roinnt gasúir
nuair a bhí muid ansin agus chuala
muid na buamaí.”

Ar ndóigh, nuair a chuala Treasa
na buamaí ar fad agus í amuigh ar na
sráideanna, bhí eagla uirthi. Ní
fhéadfadh sí a chreidiúint go raibh
iontas ar ghrúpa bhuachaillí óga gar
di faoin eagla a bhí uirthi. 

“Dúirt na buachaillí beaga seo
liom go raibh an torann ar fad ag
teacht ón bhfarraige agus ó na loing
cogaidh. Bhí siad ag gáire agus iad ag
fiafrú díom an raibh eagla orm. ‘Cin-
nte’, a dúirt mé, ‘cinnte, tá eagla
orm, cén fáth nach mbeadh?’ Agus
cén fáth nach raibh eagla orthu?” ar
sí.

“Nuair a bhí an clár á thaifeadadh
againn, dhá mhaidin sular tháinig
muid abhaile, d’airigh muid an
buama mór seo taobh amuigh den
ospidéal, áit a raibh mise agus
Dearbhla ag fanacht,” a leanann
Treasa ar aghaidh. “Bhí Iosrael tar
éis beart mór paimphléidí a
scaoileadh anuas. Is féidir mise a
fheiceáil ar an gceamara sa chlár fais-
néise ag míniú cad atá sna bileoga.
Bhí siad ag meabhrú do na
Palaistínigh fanacht siar 300 méadar
ón teorainn idir Iosrael agus Gaza.
Má théann na Palaistínigh níos faide
ná sin, marófar iad.  D’fhiafraigh na
cailíní beaga seo díom an raibh eagla
orm, agus dúirt mé leo, mar a dúirt
mé leis na buachaillí, go raibh, agus
nár tharla an cineál rud sin sa tír as ar
tháinig mé, nó i dtír ar bith a bhfuil
saoirse ag na daoine.”

Bhí muintir Gaza an-chairdiúil ar
fad, a deir sí.

“Nuair a bhí mé thall ann i mí
Eanáir 2009, chuir mé aithne ar
fhear darb ainm Ahmud, a d’fhogh-
laim a chuid Béarla ar fad in Gaza. Tá
sé ag obair leis an Roinn Oideachais
thall ansin. Nuair a chuala sé faoin
gclár faisnéise, thug sé timpeall Gaza
ar fad muid, agus bhí sé ag aistriú
chuile shórt a dúirt chuile dhuine
linn, agus bhí mise ag aistriú go

Gaeilge gach rud. Sin an chaoi a
ndearna muid an clár,” a mhíníonn
Treasa.

An raibh sé deacair a bheith in áit
ina bhfuil an oiread sin maraithe
agus báis agus bróin?

“Bhí sé an-deacair ar fad, agus
chaoin muid go leor. Bhain sé go leor
as Dearbhla, agus asam féin, cé go
raibh mé cleachtaithe ar dul ann,” a
deir Treasa. “Chuaigh Dearbhla síos

gréasáin tolláin atá san áit, an t-aon
bhealach atá fágtha le soláthairtí a
thabhairt isteach go Gaza. Is rud
dainséarach é sin le déanamh, agus
ní raibh sé de mhisneach agam féin
dul síos ann.”

Labhraíonn Treasa faoi chlann ar
leith sa chlár, clann ina raibh 23
duine ar fad.

“Mar gheall nach bhfuil ach píosa
beag talún ag na Palaistínigh, tógann

siad árasáin ar mhullach a chéile. Bhí
clann amháin, 23 ar fad acu, istigh
sna hárasáin, agus i mí Eanáir,
tháinig dhá drone isteach, agus
seachas aon árasán eile thart sa
spota sin in Gaza, thosaigh siad ag
buamáil an ceann sin,” ar sí.

“Sa chlár, táimid inár seasamh
ansin ag breathnú ar an mbruscar
agus ar an méid atá fágtha. Tá
geansaí beag buí cróiseáilte agam,
agus tosaíonn mé á tharraingt
amach, agus mé ag caoineadh. Agus
ansin cuimhním orm féin agus deir-
im, seo é uaigh na ndaoine seo. As an
23 duine (bhí bean amháin ag iom-
par), níor aimsíodh corp naonúr acu
riamh. Ní raibh blas ar bith dá gcuid
coirp fágtha. Bhí siad dóite agus
leáite agus ní bhfuair siad fiú a gcuid
cnámha. Sin teaghlach amháin, agus
sin na sórt scéalta a bhí á chloisteáil
againn. Bhí go leor leor teaghlaigh
eile mar sin.”

Deir Treasa go ndearnadh ionsaí ar
beagnach gach scoil in Gaza, mar bhí
a fhios ag na hIosraelaigh gur cheap
na Palaistínigh go mbeadh siad sáb-
háilte iontu.

“Níor fágadh monarcha ar bith, nó
stáisiúin peitreal, nó ospidéil.
Léiríonn sé an ghráin atá ag na hIos-
raelaigh ar na Palaistínigh. Níl aon
scéal dearfach in Gaza ach amháin
an spiorad atá sna daoine féin . Níl a
fhios agam cén chaoi a bhfuil siad in
ann cur suas leis sin,” ar sí.

Tá fear amháin léirithe sa chlár seo
a léiríonn an spiorad seo. Sa chlár, tá
sé ina sheasamh ag breathnú ar a
theach scriosta, teach a raibh sé ion-
tach bródúil as agus a thóg blianta le
tógáil. Tá sé croíbhriste, ach ina ain-
neoin sin, tá sé ag tabhairt aire dá
ghairdín, úllord atá aige. 

“Tá an áit ar fad ina chíor thuathail
timpeall air, ach seo é, ag tabhairt
aire dá ghairdín in ainneoin sin,” a
deir Treasa.

Tá Treasa fíorbhuíoch do TG4 as
an gclár seo a chraoladh agus beidh
an clár á athchraoladh ar an Aoine,
15 Deireadh Fómhair ag 7.30in.

Beidh Meadhbh Ní Eadhra ó
Gaelscéal agus Treasa Ní Cheannab-
háin le cloisteáil ar an chlár Splanc ar
Newstalk anocht.

Treasa Ní Cheannabháin in éineacht le páistí Palaistíneacha agus í thall in
Gaza.

Duaiseanna le buachan!
Tá dhá leabhar nua ón Gúm,

Úbalonga le Áine Ní Ghlinn agus
Amstardam le Éamonn Ó Ruanaí,
le buachan ag duine dár léitheoirí.

Seol freagraí na ceiste seo a leanas chuig
fograi@gaelsceal.ie nó sa phost chuig 
Gaelscéal, An Chuasnóg, An Spidéal, 

Contae na Gaillimhe roimh Dé Céadaoin
20 Deireadh Fómhair más spéis leat na

leabhair a bhuachan.

Cén comhlacht a d’fhoilsigh an dá leabhar
nua Úbalonga agus Amstardam?

Úbalonga
Áine Ní Ghlinn, An Gúm, €8.00

IS leabhar é seo a bhfuil cuma
an-deas ar fad air, ón gclúdach
snasta lonrach go dtí na
leathanaigh dheireanacha a
bhfuil dath álainn orthu agus a
chuireann críoch álainn leis an
scéal. 

Tá na leathanaigh féin fíord-
heas le láimhseáil agus tá
páipéar d’ardchaighdeán in
úsáid, a mhothaíonn go deas
mín agus tú ag dul ó
leathanach go leathanach.
D’éirigh go breá ar fad leis An
Gúm agus le Peter Donnelly, a
mhaisigh an leabhar, é a chur
in oiriúint do dhaoine óga gan
cuma ró-pháistiúil a chur air,
rud nach bhfuil éasca a
dhéanamh. Tá pictiúir dhaite
le feiceáil síos tríd an leabhar
agus cuireann siad seo leis an
scéal, chomh maith leis na
léitheoirí a mhealladh chun
aird a thabhairt ar an scéal. Tá
ciorcal dubh timpeall ar
uimhreacha na leathanaigh,
rud a thaitin liom agus a chuir
leis an dearadh ar bhealach
dearfach. Maidir leis an scéal
féin, a bhuaigh duais Oireach-
tais anuraidh, tá sé suimiúil,
nua-aimseartha, agus thait-
neodh sé le daoine óga suas go
dhá bhliain déag d’aois nó mar
sin. Duine óg atá ag insint an
scéil, agus ní léir an buachaill
nó cailín atá i gceist, rud atá
suimiúil mar go dtugann sé
deis do na léitheoirí rogha a
dhéanamh dóibh féin maidir
leis sin. 

Is modh cliste é, freisin,
chun ionannú a dhéanamh idir
an dá inscne, mar gur féidir le

buachaillí agus cailíní iad féin
a chur i mbuataisí an reacaire.
Tá 23 caibidil éagsúil sa leab-
har agus 91 leathanach. Mar
gheall go bhfuil an oiread sin
caibidlí ann, tá an scéal briste
suas in go leor píosaí éagsúla,
agus is maith an rud é sin do
léitheoirí óga go háirithe. Ní gá
dóibh caibidlí móra fada a
léamh agus bogann an scéal ar
aghaidh go tapa. Bíonn an
scéal greannmhar in áiteanna
áirithe agus brónach in áitean-
na eile, agus faoi dheireadh an
scéil bíonn tú báúil leis na
carachtair agus leis an méid a
tharlaíonn. Bronntanas álainn
a bheadh in Úbalonga do
pháiste ar bith, agus is cinnte
go mbeadh suim acu go léir a
fháil amach céard atá i gceist le
teideal neamhghnách an leab-
hair! 

Tá draíocht ag baint leis an
scéal ach laistiar den draíocht
ar fad tá bunscéal ann faoi
pháiste, athair agus máthair,
agus an caidreamh eatarthu go
léir.

Amstardam
Éamonn Ó Ruanaí,  An Gúm,
€8.00

TÁ ardchaighdeán
clódóireachta le feiceáil sa
leabhar seo, Amstardam, foil-
sithe ag An Gúm. Cosúil leis an
leabhar eile do dhaoine óga atá
foilsithe acu le déanaí, Úbalon-
ga, is leabhar de chuid na
sraithe “Séideán Sí” atá ann
agus tá sé dírithe ar dhaoine atá
beagáinín níos sine, suas go
cúig bliana déag d’aois, déar-
fainn. 

Tá cuma fhaiseanta agus
cool ar an gclúdach agus níl
pictiúir ar bith laistigh den
leabhar féin, rud a chuireann

leis an íomhá den leabhar mar
leabhar do dhéagóirí óga. Tá
teideal an leabhair féin tar-
raingteach ar go leor bealaí. Níl
ann ach focal amháin, ainm
áite, ach cuireann sé go leor
íomhánna éagsúla in intinn an
léitheora láithreach agus
smaoiníonn tú faoi laethanta
saoire, thar lear, eitleáin, turas,
spraoi, dainséar, daoine nua
agus cultúr difriúil. Tá
cumhacht ag baint leis an tei-
deal dá bharr seo agus de bharr
na hoscailteachta a bhaineann
leis. Níl an scéal seo inste trí
shúile duine ar leith. Insítear sa
tríú pearsa é agus tá an scéal
dírithe ar fhear óg darb ainm

Conchúr, agus
na heachtraí a bhíonn aige.
Scéal eachtraíochta amach is
amach atá ann agus ní chuire-
ann an t-údar aon am amú, is é
sin le rá go ngluaiseann an
scéal ar aghaidh go tapaidh
agus ní scríobhann sé rud ar

bith a chuirfeadh leadrán ar na
léitheoirí. Is léir go bhfuil an-
tuiscint ag an údar ar léitheoirí
óga agus úsáideann sé Gaeilge
d’ardchaighdeán ach atá
sothuigthe agus nach gcuir-
feadh bac ar léitheoirí an scéal
a léamh. Déarfainn go rachaidh
an scéal seo i bhfeidhm ar go
leor daoine agus is leabhar é
nach mbeifeá ag iarraidh a lea-
gan síos mar gheall go bhfuil an
oiread sin rudaí ag tarlú agus
an oiread sin ceisteanna le frea-
gairt. Is féidir é a cheannach
sna siopaí leabhar nó a ordú ó
An Siopa Leabhar i mBaile Átha
Cliath nó ón gCeathrú Póilí i
mBéal Feirste.

Sraith Lúsaí
Máire Ní Ghallchobhair,  
Leabhar Breac, €7.50

TÁ aird ar leith tuillte ag an
tsraith seo leabhar, Lúsaí, mar
gheall ar a fheabhas atá siad. Tá
sé leabhar sa tsraith go dtí seo
agus teidil iontacha spleo-
dracha orthu, cosúil le Amadán
Aibreáin, Mamó agus an
Phearóid agus Luch sa Rang. Is
í Máire Ní Ghallchobhair údar
na leabhar agus is é Peter Don-
nelly a rinne na léaráidí áille. 

Foilsithe ag Leabhar Breac,
tá na leabhair seo chomh maith
céanna nó níos fearr ná leab-
hair den chineál céanna sa
Bhéarla nó i dteangacha eile.

Tá dathanna geala,
láidre iontu, scéalta
greannmhara,
carachtar lárnach a
mbeadh cuimhne ag
páistí uirthi i ndiaidh
dóibh na scéalta a
léamh, léaráidí maithe
agus ardchaighdeán
páipéir in úsáid sna leab-
hair freisin. 

D’fheilfeadh an tsraith seo
leabhar do pháistí 3-8 mbliana
d’aois. Leabhair iontacha atá
iontu do pháistí atá ag fogh-
laim conas léamh, mar go
bhfuil meascán maith de scríb-
hneoireacht agus pictiúir
iontu, agus tá na leabhair

leagtha amach ar bhealach a
mheallfadh páistí chucu. Tá na
scéalta scríofa i gcló breá mór
agus insítear eachtraí Lúsaí,
cailín beag atá lán de spraoi
agus greann. 

Tá sé deacair an cailín óg seo
a smachtú mar go mbíonn sí lán
d’fhuinneamh i gcónaí agus
thaitneodh sé seo go mór le

léitheoirí óga, mar gur
breá leo a bheith ag léamh faoi
pháistí dána agus na rudaí gre-
annmhara ar fad a dhéanann
siad. Dá léifeadh páiste leabhar
amháin sa tsraith seo, níl aon
amhras ach go mbeadh siad ag
lorg an dara agus an tríú agus an
cheathrú leabhar, mar gheall ar
cé chomh maith agus atá siad. 

TEILIFÍS agus RAIDIÓ

Craoladh
HD + 3D
IS é Setanta Ireland an chéad
chainéal Éireannach a bheidh
ag craoladh in HD.  Seolfaidh
siad an cainéal faoi mhí Eanáir
2011 agus táthar ag seoladh fei-
dhmchlár (app) nua don
iPhone agus d’fhóin eile cosúil
leis chomh maith darb ainm
Setanta Goals.  Beidh teacht ar
an gcainéal HD in am do
Shraithchomórtas Náisiúnta
Peile agus Iomána Allianz
chomh maith le cluichí sacair
náisiúnta.  Deir Michael
O’Rourke, Príomhfhei-
dhmeannach Setanta Sports,
“Is é HD an gnáthchaighdeán
anois do chraoladh spóirt ar
fud an domhain agus is é HD
an bealach is fear le spórt a
thaispeáint.  Táimid ar bís gurb
é Setanta Sports a bheidh mar
an chéad chraoltóir HD.  Beidh
deis ag ár lucht féachana Bar-
clays Premier League, an FA
Cup agus Sraithchomórtas
Europa a fheiceáil, agus
chomh maith leis sin, beimid
mar an t-aon chraoltóir Éirean-
nach chun an 48 cluiche sa
Chorn Domhanda Rugbaí a
thaispeáint in HD.” 

Is éard a bheidh ar fáil leis an
bhfeidhmchlár ná go bhfaigh-
fidh síntiúsóirí teachtaireacht

foláirimh gach uair a scórálann
a bhfoireann cúl.  Beidh deis ag
daoine a bhfuil an feidhmchlár
nua acu breathnú ar chluichí
beo ar Setanta Ireland agus
scéalta spóirt náisiúnta agus
idirnáisiúnta a fháil.  Tá an fei-
dhmchlár ar fáil faoi láthair
ach má tá tú ag iarraidh tuil-
leadh eolais a fháil téigh chuig
www.setanta.com/ie

Tá tús curtha ag Sky le crao-
ladh 3D.  Thosaigh siad ag
craoladh cluichí spóirt 3D i
bpubanna agus i gclubanna i
mí Aibreáin agus deir siad go
bhfuil na cluichí seo feicthe ag
níos mó ná milliún de lucht
leanta spóirt.    Tá an tseirbhís
seo anois ar fáil saor in aisce do
chustaiméirí Sky+HD.  Beidh
ar chustaiméirí teilifís a bheith
acu ar ar féidir 3D a thais-
peáint, chomh maith le spéa-
claí 3D.  Tá craoladh 3D le fáil
ar Virgin Media chomh maith
ach caithfear íoc as an tseirbhís
sin.  Níl aon dáta seolta 3D cin-
ntithe ag an BBC go fóill ach
táthar fós i mbun trialacha
teicneolaíochta agus tá seans
ann go mbeidh roinnt de
chraoladh na gCluichí
Oilimpeacha in 2012 á gcrao-
ladh acu in 3D.  

Séasúr na
bhFéilte
Scannán
TÁ ceardlann ar siúl dar tei-
deal Film Nation: Shorts mar
chuid de Fhéile Scannán an
Fheabhail agus táthar ag lorg
criú do ghearrscannán. Tá
aisteoir baineann agus fire-
ann ag teastáil agus iad idir
20 agus 30 bliain d’aois.
Bheadh sé cabhrach dá
mbeadh roinnt taithí
gearrscannáin acu ach níl sé
riachtanach.  Tá stiúrthóir de
dhíth le taithí agus rath orthu
sa tionscail, agus oibreoir
ceamara chomh maith.  Má tá
suim agat in aon cheann de
na poist seo seol ríomhphost
chuig Jacqui@104films.com.

Tá an fhéile scannán ‘Dark-
light’ ag cuardach oibrithe
deonacha chun cabhrú le
reáchtáil na féile seo a bheidh
ar súil ar dheireadh seachtain
Oíche Shamhna ó 28 -31
Deireadh Fómhair.  Is san
Irish Film Institute a bheidh
an fhéile ar siúl agus táthar ag
iarraidh poist éagsúla a líon-
adh dó.  Má tá suim agat páirt
a ghlacadh san fhéile téigh i
dteagmháil le darklight.ie
chun tuilleadh eolais a fháil. 

Tá féile scannán Phort
Láirge ar siúl ó 5 – 7 Samhain
agus é ráite acu go bhfuair
siad níos mó iarratas don
fhéile i mbliana ná aon bhli-
ain eile.  Den chéad uair
riamh tá comórtas ar bun acu
do script gearrdhráma.  Le os
cionn 100 iarratas tá gear-
rliosta de scór acu agus beidh
an buaiteoir á fhógairt ar an lá
deiridh den fhéile le duais de
€600 á fháil ag an
mbuaiteoir.  

Oíche chuimhneacháin
an IFI do Mick Lally 
TÁ oíche chuimhneacháin á
reáchtáil ag an Irish Film
Institute Dé Luain seo
chugainn in onóir shaol agus
shaothar Mick Lally.  Beidh
an gearrscannán That’s All
Right ó 1989 agus an dráma
Roma ó 1979 á thaispeáint
acu agus beidh cairde, clann
agus iar-chomhghleacaithe
de chuid Mick Lally ó Glen-
roe i láthair.  Is í Garry Hynes,
stiúrthóir ealaíon an Druid, a
osclóidh an oíche
chomóraidh agus deir sí faoi,
“Tá sé iontach go bhfuil an

oíche seo á reáchtáil ag an
IFI.  

Mar gheall ar an gcáil a bhí
ar Mick Lally ar an teilifís
déantar dearmad in amanna
ar an obair shuntasach a
rinne sé le scannáin, agus
táim ag súil go mór lena a
fheiceáil arís in Roma.”  Is
féidir ticéid a fháil ón suíomh
idirlín www.ifi.ie nó glaoch
ar an díoloifig ag (01) 679
3477.  

Rachaidh brabús ar bith
chuig an gciste cabhrach do
thuilte na Pacastáine.  

Féach ar:

Le Treasa Bhreathnach

BBC TÉ:  ‘The High Life’ Seo
sraith ina mbreathnaítear ar
Divis Tower atá suite i lár
Bhéal Feirste. Foirgneamh
ardéirí, fís ailtire óig Fran-
caigh chun saol níos fearr a
thabhairt do mhuintir Bhéal
Feirste.  Tháinig na tri-
oblóidí agus d’iompaigh
‘Divis Tower’ isteach ina
‘Fort Divis’, ach inniu tá
liosta feithimh dhá bhliain i
gceist. Dé Luain @10.35in

RTÉ: ‘ The Eagles Return’
Sraith cheithre chlár ar
Thionscadal Athbhunaithe
an Iolair Fhíréin tar éis
dóibh a bheith in éagmais in
Éirinn le os cionn 100 bliain.

Leanfaidh an tsraith na hio-
lair tríd seoraí raidió agus
satailíte. Sa chéad sraith
feicfimid Allan Mee ag tais-
teal go dtí an Iorua ar thóir
sicíní iolair.  Dé Máirt @ 7in

TG4: ‘Geantraí’ Is as teach
tábhairne The Cobblestone
Pub i mBaile Átha Cliath a
chraolfar an clár seo atá á
chur i láthair ag an
bhfliúiteadóir Conor
Byrne.B Beidh uncail leis,
Christy Moore, i measc na n-
aíonna. Dé Domhnaigh @
10in. 

Túr Dhubhaise, Béal Feirste

Geantrai láithreoir Conor Byrne lena uncail Christy Moore

BBCTÉ: ‘Blas Ceoil’ Tá Blas
Ceoil ar ais don cheathrú
sraith ina mbeidh siad ag
roghnú ionaid cheoil bheo
ar fud na háite chun
ceoltóirí áitiúla nua-aim-
seartha agus traidisiúnta a
thaispeáint.  Curtha i láthair
ag Karen Kirby agus Lynette
Fay. Déardaoin @ 10in

RTÉ Raidió na Gaeltachta:
‘Spórt an tSathairn’ ag
teacht beo ó Chumann
Mhícheál Breathnach i
gceantar Chois Fharraige áit
a mbeidh an Cumannag
imirt in éadan na hAlban sa

Chorn Ceilteach sa chamá-
nacht, nó shinty.  Beidh
Seán Bán Breathnach i
mbun cainte le lucht
tacaíochta na hAlban, leis
na himreoirí, le ceoltóirí,
agus le muintir Chois Fhar-
raige, beo ó Pháirc na
mBreathnaigh. Amárach @
2in

Newstalk: ‘Money Doctor’
Airgead Pearsanta le John
Lowe.  Tá os cionn 30 bliain
taithí airgeadais ag John
Lowe. Éist leis chun treoir
agus comhairle a fháil.  Dé
Máirt @ 1.30in

Éist le: 

BUÍON CEOIL na seachtaine

Tá buíon as BÁC, Henrietta Game, tar éis clú a tharraingt orthu féin le
tamall anuas lena n-amhráin Bhéarla agus Ghaeilge. Labhraíonn
Joanne Ní Riain le bunaitheoir an ghrúpa, Christy Leech.
Cá bhfuil tú faoi láthair agus
céard atá ar siúl agat?
Faoi láthair, tá mé i mBaile
Átha Cliath ag obair mar
mhúinteoir i rith an lae agus ag
scríobh, ag cleachtadh agus ag
gigeáil san oíche.

Cén bhaint atá agat leis an
ngrúpa?
Is mise duine de na hamhrá-
naithe sa ghrúpa agus casaim
ar an ngiotár chomh maith.

Conas a tháinig an ceathrar
agaibh le chéile?
Thosaigh mé féin agus Judy ag
casadh le chéile agus muid ag
freastal ar Choláiste Mhuire
Marino. 'Covers' amháin a bhí i
gceist ag an am. Ansin, tar éis
an choláiste, thaispeáin mé
cúpla amhrán a bhí scríofa
agam féin di (Bí Liom/Running
Out Of Time). Chuir Judy a cuid
armóiní féin leo. Ó shin, rinne
muid slot gearr ag 'open mic
night' agus taifeadadh an-
gharbh sa bhaile. Shíl muid go
mbeadh se go deas téada a chur
leo mar thionlacan agus
chuaigh muid i dteagmháil le
hAisling agus Aongus a bhíodh
sa choláiste céanna linn chomh
maith. Is ansin a thosaigh an
fíor-Henrietta Game. Timpiste
a bhí ann nuair a fuair muid
amach go raibh gach duine in
ann canadh agus bhí sé soiléir
roimh i bhfad go raibh ról i
bhfad níos tábhachtaí ná 'tion-
lacan a thabhairt' le bheith ag
Aisling agus Aongus! 

Thosaigh sibh ag seinm le
chéile anuraidh. Cad a tharla
ón am sin ar aghaidh?
Bhí an t-ádh linn maidir linn
leis an méid a tharla dúinn sa
chéad bhliain go leith. Chas
muid gigs ar fud na cathrach ar
dtús agus ansin thosaigh muid
ag casadh taobh amuigh den
phríomhchathair. Chas muid
ag an bPicnic Leictreach '09
agus '10. Casadh an demo ar an
raidió (Today FM, 98 Fm, New-
stalk, Phantom, RnaG anus
Raidió na Life) agus rinne muid
cúpla seó ar an teilifís le BBC
agus RTÉ. Le déanaí rinne
muid aistriúcháin ar na
hamhráin go Gaeilge agus
scríobh muid cúpla amhrán
nua as Gaeilge. Tá muid an-
ghnóthach ag casadh gigs
Gaeilge anois - go háirithe an
Cabaret Craiceáilte a bhíonn á
reáchtáil ag Rónán Mac Aodha
Bhuí.

Inis dúinn faoin bpróiseas
scríofá atá agaibh; an bhfuil
mórán comhoibriú i gceist?
De ghnáth, is mise a scríob-
hann na liricí agus creatlach an
cheoil. Ansin tagann muid le
chéile agus cuireann gach
duine a gcuid smaointe féin
leis. Le déanaí tá muid ag
déanamh iarrachta na
hamhráin a scríobh go hiomlán
le chéile mar bhanna. Mar sin,
ní bhaineann muid úsáid ach
as aon bhealach amháin!

An bhfuil sé ar intinn agaibh
albam a dhéanamh go luath?
Tá muid ag taifeadadh albaim
faoi láthair ach is cosúil nach
mbeidh sé réidh go luath. Níl
muid ag iarraidh aon bhrú ama
ná deifir a chur orainn féin. Tá
muid ag iarraidh go mbeidh
muid go hiomlán sásta leis ag
an deireadh. Tá an t-ádh orainn
go bhfuil an deis againn an t-
albam a thaifeadadh le Tommy
Mc Loughlin a rinne an léiriú ar
albam Cathy Davey agus na Vil-
lagers. I dTearmann i nDún na
nGall atá muid ag taifeadadh.
Is breá linn dul ann chuig an
stiúideo i gcomhair sosa ó
shaol na cathrach. 

Céard eile atá pleanáilte
agaibh don bhliain seo?
Bhuel tá singil á chur amach i
mí na Márta 2011. Níl a fhios
againn go fóill cén t-amhrán fiú
a bheas ann, ach ba bhreá linn
é a sheoladh trí Ghaeilge
chomh maith le Béarla. 

Bhí sibh ag seinm sa Phuball
Gaeilge ag an bPicnic Leic-
treach le déanaí. Conas a
d’éirigh libh ann? 
Bhí an-chraic againn ann. Bhí
atmaisféar ar leith ann agus bhí
an lucht éisteachta go hion-
tach.

An mbeidh seans ag daoine
bhur gcuid ceoil a chloisteáil
beo in áiteanna eile go luath?
Beidh! Tá liosta nua gigs le dul
suas ar ár suíomh idirlín
(www.henriettagame.com) go
luath, agus is féidir eolas ar
gigs idir seo agus an Nollaig a
fháil ann.

Achoimre ar Henrietta Game i
gcúig fhocal…
An-deacair é sin a dhéanamh.
'Dordveidhil, glockenspiel, vei-
dhlín, giotár agus guthanna?'
Níl a fhios agam!

Pointí breise do dhaltaí Ardleibhéil Matamatice?

Meadhbh Ní Eadhra

TÁ an chuma ar an scéal go
mbeidh pointí breise ar fáil
do dhaltaí a dhéanann an
páipéar ardleibhéil mata-
maitice san Ardteist ó 2012 ar
aghaidh. 

Bhí caint air seo le tamall
maith anuas ach bhí go leor

éiginnteachta ann. An
tseachtain seo, áfach, tháinig
athrú ar an scéal agus tá an
séú hollscoil i ndiaidh tacú
leis an smaoineamh. 

Ciallaíonn sé seo go mbei-
dh buntáiste breise acu siúd
atá ag déanamh staidéir ar an
gcúrsa ardleibhéil mata-
maitice. 

Tá fostóirí, go háirithe iad
siúd sna comhlachtaí móra
ilnaisiúnta Meiriceánacha, ag
iarraidh go gcuirfear na pointí
breise seo ar fáil do dhaltaí le
spreagadh a thabhairt dóibh
an cúrsa ardleibhéil a

dhéanamh agus gan dul síos
go gnáthleibhéal. 

Ní dhéanann ach 16% de
dhaltaí Ardteiste an páipéar
ardleibhéil matamaitice agus
go minic bíonn sé de nós ag
daltaí dul síos go gnáthleib-
héal sa séú bliain, ionas gur
féidir leo díriú ar ábhair eile, a
bhfuil sé níos éasca pointí
arda a fháil iontu.

Aontaíonn an rialtas agus
fostóirí go bhfuil tuilleadh
daltaí le scileanna ardleibhéil
matamaitice ag teastáil ón
ngeilleagar. 

Is iad Ollscoil na hÉireann

Má Nuad an ollscoil is déanaí
atá ag tacú leis an
smaoineamh seo. Táthar ag
rá freisin, áfach, gurb é an
cheist is mó agus is suntasaí
atá le plé ná an caighdeán
teagaisc sna scoileanna ó
thaobh na matamaitice de. 

Ós rud é go bhfuil Ollscoil
na hÉireann Má Nuad ag tacú
leis an bplean, tá  cinn as na
seacht n-ollscoil sa stáit i ndi-
aidh tacú leis anois, cé go
raibh cuid de na hollscoilean-
na an-drogallach faoi sin a
dhéanamh. 

Níl Coláiste na hOllscoile

Corcaigh i ndiaidh tacú leis
go fóill agus deir urlabhraí de
chuid na hollscoile go bhfuil
an cheist fós le plé i gceart ag
an ollscoil. 

Tá Ollscoil na hÉireann
Gaillimh le fógra oifigiúil a
dhéanamh go fóill, ach crei-
dtear go mbeidh siad ag tacú
leis an smaoineamh, in ain-
neoin go bhfuil cuid d’fhoire-
ann na hollscoile ina
choinne.

Deir an tOllamh Tom
Collins de chuid  Ollscoil na
hÉireann Má Nuad go gcuir-
fidh siad an scéim i dtaobh

pointí breise don mhata-
maitic i bhfeidhm ó 2012 ar
aghaidh, ar feadh tréimhse
thrialach de cheithre bliana.
Deir sé freisin go bhfuil
bunfhadhbanna ann maidir
le matamaitic a mhúineadh
sna meánscoileanna agus
nach réiteoidh an plean
maidir leis na pointí breise na
fadhbanna seo.

Táthar ag súil go mbeidh
cinneadh críochnaitheach
déanta ag na hollscoileanna
ag cruinniú d’Eagraíocht na
nOllscoileanna Éireannacha
Dé Luain seo chugainn.

6 ollscoil
anois ag tacú
leis an scéim

Naíonraí Gaelacha
i lár an Aonaigh

Meadhbh Ní Eadhra 

D’oscail an tAire Pat
Carey Comhdháil na
Naíonraí Gaelacha go
hoifigiúil Dé hAoine seo
caite ag 7in, san Óstán

Old Ground i gContae an Chláir.  Bhí
an chomhdháil, nó an Cruinniú
Cinn Bhliana mar a thugtar air, á
reáchtáil ón Aoine go dtí an Domh-
nach agus bhí ceardlanna, céilithe
agus comhrá ann thar na trí lá. 

Is iad na Naíonraí Gaelacha a d’ea-
graigh an ócáid, agus is iad Forbairt
Naíonraí Teoranta a bpríomh-
pháirtnéirí maidir le seirbhísí a
sholáthar do na naíonraí. 

Tugadh deis do go leor daoine ó
áiteanna ar fud na tíre bualadh le
chéile agus plé a dhéanamh ar staid
na naíonraí in Éirinn agus ar thod-
hchaí na naíonraí freisin. Oíche
Aoine, mar chuid d’imeachtaí an
deireadh seachtaine, rinne Forbairt
Naíonraí Teo bronnadh speisialta ar
chúigear stiúrthóirí naíonraí a rinne
sárobair ina gcuid naíonraí thar na
blianta. 

Is iad sin Peig Uí Chaollaí ó Naíon-
ra Naithí, Nóirín Ní Bheoláin ó
Naíonra na Sionainne, Frances Uí
hAirtnéada ó Naíonra Mochuda,

Nóilín Uí Ríordáin ó Naíonra Sonas
agus Máire Uí Thóibín ó Naíonra
Sonas. 

D’éirigh an cúigear stiúrthóirí sin
as a bpost i mbliana. Tá Forbairt
Naíonraí Teo ag obair go crua i gcó-
naí chun seirbhísí naíonraí a fhe-
abhsú agus chun naíonraí Gaelacha
a chur chun cinn ar fud na hÉire-
ann. 

Tá áis nua ar a suíomh gréasáin le
sonraí teagmhála na naíonraí go léir
ar fáil ann. Is féidir dul go
www.naionrai.ie/learscail.ga agus
breathnú ar an léarscáil seo de
chuid GoogleMaps. 

Tá go leor ag tarlú faoi láthair
agus ar 13 agus 14 Deireadh
Fómhair, beidh cúrsaí athnuachana
garchabhrach ar siúl i mBaile Átha
Cliath agus i nGaillimh. 

Beidh costas €75 ar na cúrsaí seo
agus is féidir áit a chinntiú orthu trí
scairt a chur ar 018535142 nó ríomh-
phost a sheoladh chuig
sean@naionrai.ie. 

Ar an 9 Samhain, beidh cúrsa
CDBÓ (FETAC) ar siúl i Halla Fhoras
na Gaeilge i gCearnóg Mhuirfean i
mBaile Átha Cliath. Beidh an cúrsa
CDBÓ seo ar siúl ó 7 go 9.45in an lá
sin agus beidh Forbairt Naíonra Teo
ag tosú leis an modúl “Cúram
Leanaí 0-6.” 

Chomh maith leis sin, reáchtálfar
comhsheimineár Fhorbairt Naíon-
raí Teo agus Ghaelscoileanna Teo ar
an 4 Nollaig ó 9.30rn go 2in. Táille
€30 a bheidh i gceist don lá agus
beidh lón san áireamh leis sin. 

An teideal atá ar an
gcomhsheimineár ná “An cur
chuige sna luathbhlianta – Síolta,
Aistear agus an Curaclam Bun-
scoile”. 

Faoi láthair, tá clinicí Naíonraí ar
siúl ar fud na tíre. Cuireadh tús leo i
dtreo dheireadh mhí Mheán
Fómhair agus beidh an chéad
cheann eile ar siúl i Leitir Ceanainn
Dé Luain seo chugainn, agus i
Sligeach Dé Máirt. 

Beidh na clinicí ar siúl in áiteanna
éagsúla ar fud na tíre go dtí 18 Beal-
taine 2011. 

Aidhm na gclinicí seo ná
tacaíocht láidir a léiriú agus deis a
thabhairt don fhoireann agus do
mhuintir Naíonraí aithne níos fearr
a chur ar a chéile. Beidh Forbairt
Naíonraí Teo ar fáil i ndiaidh am
Naíonra (3.30 – 7in), le bualadh le
Stiúrthóirí agus coistí ag am aon-
taithe, I rith an lae, beidh siad ag
tabhairt cuairte ar Naíonraí sa
cheantar, ag bualadh le coistí cúram
leanaí agus mar sin de. 

Tá suíomh gréasáin FNT,
www.naionrai.ie , an-úsáideach do
thuismitheoirí agus is féidir go leor
eolais a fháil air faoi na naíonraí go
léir agus na háiseanna i gceantair
éagsúla. 

Ós rud é go bhfuil an chomhdháil
cinn bhliana thart agus na clinicí
naíonraí faoi lánseol, beidh go leor
le déanamh ag FNT sna míonna
amach romhainn agus beidh neart
ag tarlú ar fud na tíre ó thaobh
naíonraí Gaelacha de.

NODANNA
TRASNA
1 Ag déanamh éadaigh as olann agus snáth (2)
2 An chuid atá fágtha ag an deireadh (9)
5 Saothar (5)
6 Tuairimí nach bhfuil cruthaithe fós, a mhíníonn rudaí (8)
9 Scanradh uafásach a chur ar dhaoine (7)
10 Dath na farraige nó dúnta le heochair (4)
11 Duine, buachaill ach ní bean atá ann (4)
13 Cuid, mír (5)
16 Leis an gcailín, leis an mbean, (3)
17 An t-ábhar liath i do cheann a stiúrann an corp iomlán (7)
18 Roinn , bris as a chéile (6)
22 Súile, srón, béal, leicne le chéile (7)
23 Bláth coitianta, go bhfaighfeá i dTrá Lí, b'fhéidir (3)
24 Críochnaithe, curtha i bhfeidhm (6)
25 Teachtaireacht iar-bhás a dháileann amach maoin an 

duine atá marbh (6)

SÍOS
1 Ceisteanna, iniúchadh (6)
2 Áit faoin tuath ina mbíonn ainmhithe agus barr ag fás (5)
3 Duine ag fanacht leat sa teach ar feadh tamaill (3)
4 Duine a iompraíonn é féin mar a dhéanadh Íosa, fadó (9)
7 Duine a bhfuil fios agus tuiscint ar leith aige faoi 

sain-ábhar (5)
8 Pioc (5)
9 Fágáil slán, ag dul ó áit (7)
12 Ruaille buaille (4)
13 Airgead a íoctar go seachtainiúil i ndiaidh duit éirí as post 

(7)
14 Tarraing amach, fiacail mar shampla (6)
15 Múinteoir (4)
19 Aon rud nach bhfuil fliuch (5)
20 Fear an tí, duine a chuireann fáilte romhat go háit (4)
21 An lámh eile ó dheas (3)
22 Ceann amháin (3) 

Crosfhocal  08.10.2010

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
13 Deireadh Fómhair, 2010 chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
01.10.2010
Buaiteoir na Seachtaine seo: 
Liam Ó Broin 
21 Bóthar Bancroft
Tamhlacht, Baile Átha Cliath 24.

Indreabhán, Conamara, Co. na Gaillimhe. Tel. +353-91-593307
www.cic.ie

Teil: 091/572 082                Faics: 091/572 335
Gach eolas: www.europus.ie         Ríomhphost eolas@europus.ie

M.Sc / Dioplóma Iarchéime / Teastas 
i nGaeilge Fheidhmeach agus Aistriúchán

Europus Teo
i gcomhar le Údarás na Gaeltachta agus GMIT.

Tá mórdheiseanna nua fostaíochta anois san earnáil aistriúcháin Ghaeilge anseo
in Éirinn agus san Aontas Eorpach.

Tá an cúrsa ardghairmiúil seo dírithe ar dhaoine ar mian leo a bheith ina 
n-aistritheoirí gairmiúla agus beidh modúil ar leith sa chúrsa dírithe ar ghnéithe
eile de thionscal na teanga.   

Tá cuid mhaith daoine tar éis ardphostanna a bhaint amach anseo agus san
Eoraip tar éis freastal ar an gcúrsa seo.

Reáchtálfar an cúrsa i gCarna i gConamara ag tosú i lár na Samhna.  Mairfidh
an cúrsa Dioplóma Iarchéime /Teastas 24 seachtain agus leanfaidh an oiliúint
don MSc ina dhiaidh sin. Ní bheidh aon táille i gceist.

Glacfar le hiarratais ó chéimithe le honóracha  i nGaeilge, ó chainteoirí dúchais
Gaeilge a bhfuil céim in ábhar eile acu agus ó dhaoine lánfhásta gan na
cáilíochtaí thuasluaite a léireoidh i dtástáil phraiticiúil go bhfuil ardchaighdeán
i scríobh na Gaeilge agus an Bhéarla acu. 

Is ar bhonn agallaimh agus scrúdú scríofa a roghnófar daoine. Ní ghlacfar ach
le líon teoranta daoine ar an gcúrsa agus déanfar roghnú randamach ar na
daoine a cháileoidh má bhíonn an iomarca iarrthóirí ann.

Seol iarratas mar aon le CV roimh Dé hAoine an 22ú lá de mhí Dheireadh
Fómhair 2010 chuig:-

Áine Ní Chonghaile 
EUROPUS
An Comhlacht Teanga, An Cheathrú Rua, Co na Gaillimhe

Seónna
nua Fibín
bunaithe ar
scéalta
próis  na
hArdteiste
Caroline Ní Chualáin

TÁ an comhlacht amhar-
clannaíochta,  Fibín Teo,
tar éis tús a chur lena
gcamchuairt náisiúnta drá-
maíochta ina bhfuil ‘An
Cearrbhach Mac Cába’ agus
‘Fiche Bliain ag Fás’ á léiriú
acu. 

Beidh Cillian Ó Don-
nachadha, Eoin Geoghan
agus Neasa Ní Chuanaigh i
mbun aisteoireachta, is é
Brendan Murray an
stiúrthóir agus Darach Ó
Tuairisg atá mar léiritheoir
ar an seó.

Tá Fibín ar an mbóthar le
cúig bliana anuas agus fei-
dhmíonn siad trí mheán na
Gaeilge. Tá aithne ar an
chomhlacht mar cheann de
na príomhchomhlachtaí
amharclainne sa tír, agus
clú agus cáil air i measc
dhaltaí mar gheall ar a léir-
iúcháin shamhlaíocha,
fhuinniúla, phroifisiúnta.

Tá Fibín ag déanamh
turais náisiúnta dírithe ar
mheánscoileanna agus go
háirithe ar Churaclam na
hArdteistiméireachta. Dar
liom, mar mhúinteoir, go
bhfuil an léiriúchán
cabhrach do dhaltaí scoile
agus do mhúinteoirí toisc
go bhfuil na scéalta próis
seo ar churaclam Gaeilge
na hArdteistiméireachta
agus tá sé go maith le
haghaidh daltaí na hidirbh-
liana. Is deis iontach é an
Ghaeilge a fheiceáil las-
muigh den seomra ranga. 

Deir Fibín go spreagann
siad daltaí lena mbranda
mealltach puipéadóireach-
ta, íomhanna agus cumas
eisceachtúil i léiriú drá-
maíochta. 

Beidh dhá sheó ar siúl in
aghaidh an lae, ceann ag
10:30r.n. agus ceann ag
1:30 i.n. Maireann an seó
uair an chloig agus tá €15 ar
na ticéid.  

Gearrfar ráta speisialta
de €12.50 as ticéid a chuir-
fear in áirithe coicís roimh
an léiriúchán. Baineann
téarmaí agus coinníollacha
leis an imeacht seo. Tá tuil-
leadh eolais le fáil ar an
suíomh gréasáin
www.fibin.com.

Daltaí ó Choláiste Chroí Mhuire, An Spidéal, a d'fhreastail ar Lá Oscailte Ollscoil na hÉireann,
Gaillimh an deireadh seachtaine seo caite. Ó chlé tá Laura Cox, Shakeela Sing agus Eimear Mal-
one. Bhí os cionn 8,000 dalta agus tuismitheoir i láthair ag na laethanta oscailte san ollscoil, agus
iad sásta an deis a fháil labhairt le mic léinnagus léachtóirí agus siúl timpeall ar an gcampas.



Tá feachtas seolta ag VHI Health-
care chun aird a tharraingt ar
ailse chíche. Is í réalta 'Corona-
tion Street', Sally Dynevor (Sally
Webster), atá ag teacht chuici
féin i ndiadh bhabhta ailse
chíche, a sheol an feachtas.
Tugadh faoi deara go raibh an
galar uirthi nuair a fuair sí
comhairle dhochtúra i ndiaidh
don charachtar aici scéal a bheith
páirteach  i scéal faoin ngalar. Tá
sé beartaithe ag VHI Healthcare
€100,000 a thabhairt do Chu-
mann Ailse na hÉireann tríd an
fheachtas 'Seol Ribín'. Is féidir le
daoine ribíní a cheannach ar €1
an ceann agus iad a chuir chuig
cairde, gaolta agus daoine muin-
teartha leo ar mhaithe le taighde
faoin ailse. Tá tuilleadh eolais le
fáil ag www.sendaribbon.ie. 

Scéalta na Réalta, Spórt na nÓg,
Cúltaca agus Ár Scéal Féin

BHÍ go leor daoine agus grúpaí
ag léiriú míshástachta nuair a
shuigh an Dáil arís tar éis
bhriseadh an tsamhraidh. Bhí
cuid acu feargach faoin staid
eacnamaíochta, daoine eile a
fhaigheann locht ar pholasaithe
éagsúla de chuid an Rialtais
agus tuilleadh fós a bhfuil an
ráta dífhostaíochta ag cur as
dóibh. Bhí lucht scoile ag gearán
faoin tslí a bhfuil Feidhmeannas
na Seirbhísí Sláinte (HSE) ag
caitheamh le hothair. 

Bhí grúpaí eile buartha faoi
chearta an linbh sa bhroinn. Bhí
daoine eile ag agóid maidir le
truailliú agus cúrsaí
comhshaoil. 

Bhí clampar istigh sa Dáil
chomh maith. Tá na páirtithe
freasúra ag iarraidh brú a chuir
ar an Rialtas éirí as ach iad ag
easaontú faoi shocruithe vótála.
Tá cuid mhaith de na cúlbhin-

seoirí míshásta leis an Taoiseach
agus a chomhghleacaithe sa
Rialtas. 

Ach tá míshásamh le cean-
nasaí an Fhreasúra chomh
maith. Léirigh pobalbhre-
itheanna nach bhfuil Enda
Kenny (Fine Gael) ag dul i bhfei-
dhm ar vótóirí ach oiread.

Tríd is tríd is tréimhse chor-
rach atá ann i bpolaitíocht na
hÉireann faoi láthair. Tá níos mó
tionchar ag an Eoraip orainn
chomh maith agus iad ag coin-
neáil súil ghéar ar chúrsaí
airgeadais anseo in Éirinn de
bharr staid na heacnamaíochta.

Níl aon dabht ach go bhfuil
impleachtaí móra ag na cinntí
atá á ndéanamh sa Dáil le tamall
ar gach duine in Éirinn agus ar
na glúnta a thiocfaidh inár ndi-
aidh. Tá sé spéisiúil, dá bhrí, sin
go bhfuil daoine ag éirí níos
glóraí faoi chúrsaí polaitíochta.

Clampar - Disturbance
Gabhadh fear - A man was
arrested
Míshástacht -  Dissatisfaction
Staid eacnamaíochta - 
Economic situation
Locht - Fault  
Ráta dífhostaíochta - Rate of
unemployment
Cearta an linbh sa bhroinn -
Rights of the unborn child 
Truailliú - Pollution 
Comhshaol - Environment 
Páirtithe freasúra - 
Opposition Parties
Socruithe vótála - Voting
arrangements
Cúlbhinseoirí - Backbenchers 
Comhghleacaithe - 
Colleagues
Pobalbhreitheanna - Opinion
polls 
Tréimhse chorrach - 
Turbulent period 
Tionchar - Influence 

Gluais

Gabhadh fear 41
bliain d'aois tar éis
dó trucail a
thiomáint isteach i
ngeataí na Dála
agus na focail
'Anglo Toxic Bank'
scríofa uirthi. 

XTÁ taispeántas suimiúil ar siúl
faoi láthair in Oifigí na Cathrach i
mBaile Átha Cliath. Insíonn sé
scéal 14 theaghlach a chónaíonn
in Éirinn anois. 'Suitcase Stories' is
teidieal don taispeántas. Tá sé mar
chomhfhiontar idir UNICEF Éire-
ann agus Aonad Comhtháthaithe
Chomhairle Chathrach Bhaile
Átha Cliath.  Sa taispeántas
insítear scéalta clanna inimirceach
tríd an ealaín. Tá scéalta daoine
óga ón Nigéir, ó Eiritré,
Chamarún, ón tSomáil, ón Afraic
Theas agus ón tSlóvaic á léiriú sa
taispeántas.

Taobh istigh de gach cás tá
saothar ealaíne a léiríonn cé as ar
tháinig na daoine óga agus ar an
taobh amuigh, cén áit a bhfuil siad
tagtha chuige. Insíonn sé seo, ar
bhealach ealaíonta, cúlra na
ndaoine óga, cá bhfuil siad anois
agus cé na mianta atá acu don tod-
hchaí.  Tá an taispeántas ag tar-
raingt airde ar chásanna na
ndaoine óga seo agus ar cheis-
teanna a bhaineann leis an
chomhtháthú in Éirinn. Beidh sé
ag dul ar camchuairt chuig leab-
harlanna Bhaile Átha Cliath agus
ar  timpeall na tíre ansin.  

Melanie Verwoerd, Stiúrthóir Feidhmeannach
UNICEF Éireann le hAndrej Pacher ón tSlóvaic agus
Yasmin Adbullahi Dirir de shliocht na Somáile.

Réalta Coronation Street, Sally Dynevor
(Sally Webster), ag seoladh feachtas VHI
Healthcare  'Seol Ribín' 

Ceannlínte Nuacht na nÓg Tá Nuacht na
nÓg le fáil i bhfoirm podchraoladh gur féidir
úsáid ó thaobh cluastuisceana de nó do
dhaoine le riachtanais speisialta. Íoslódáil é
ag www.gaelsceal.ie/oideachas

OSSP-  Cearta
agus Freagrachtaí 

Gaeilge- “Beirt
Bhan Misniúil”
agus “Áiteanna
Cónaithe”

OSPS- “An
Obair Bhaile”

Do chúrsa Gaeilge na hArdteistiméireachta an
tseachtain seo tá muid ag díriú ar leabhar
ghearrscéalta Phádraic Uí Chonaire "Scoth-
scéalta".  An tseachtain seo tá muid ag plé leis
an ghearrscéal “Beirt Bhan Misniúil”.  Tá tais-
peántas sleamhnáin le fáil ar líne a théann siar
ar phríomh phointí an scéil. Chomh maith leis
sin tá plé air na mothúcháin a théann tríd an
scéal ar nós olc, díoltas agus fuath. Tugann na
sleamhnáin deis staidéar a dhéanamh ar scéal

Uí Chonaire ar bhealach físiúil. Do chúrsa an
Teastas Sóisearaigh tá muid ag fanacht leis an
téama ‘An Dalta agus an Timpeallacht’. Tá
crosfhocail agus cuardach focail le fáil,
bunaithe ar áiteanna cónaithe m.sh teach
scoite agus teach leathscoite. Cuirfidh na
cleachtaí seo le stór focal na mac léinn. Freisin,
beidh cleachtaí gramadach le fáil bunaithe ar
an aimsir chaite, láithreach, fháistineach agus
an modh coinníollach.

An tseachtain seo san ábhar OSPS tá muid ag
déanamh plé faoin obair bhaile! Nuair a tha-
gann scoláirí isteach sa chéad bhliain bíonn
sé deacair orthu dul i dtaithí ar an méid
obair bhaile a fhaigheann siad i gcomparáid
leis an méid obair bhaile a bhíonn sa bhun-
scoil. An tseachtain seo ar www.gaelsceal.ie,
tá cur i láthair le fáil a dhéanann cur síos ar
an tábhacht a bhaineann le dul i dtaithí ar an
obair bhaile sa chéad bhliain. Tá comhairle

le fáil ar conas tabhairt faoin obair bhaile
gach tráthnóna m.sh. áit oibre ciúin a fháil
chun do chuid obair bhaile a dhéanamh
ann. Spreagfaidh  ráitis cosúil le “ní fiú
staidéar a dhéanamh sa chéad bhliain, beidh
dearmad déanta agam ar fad ar an ábhar
faoin am a bheidh mé sa tríú bliain” mic
léinn chun a smaointe a chuir in iúl faoin
obair bhaile. Spreagfaidh an t-ábhar seo
neart comhrá agus díospóireacht sa rang!

An tseachtain seo tá muid ag plé leis an
dara coincheap san OSSP, “Cearta agus
Freagrachtaí”. Tagann an coincheap seo i
ndiaidh ‘Dínit an Duine’ mar gheall go
bhfuil cearta agus freagrachtaí ag gach
duine i leith dínit an duine. Tá muid ag plé
go bhfuil na cearta céanna ag gach duine sa
domhan. Tá nótaí ar fáil ar líne faoi stair an
“Dearbhú Uilechoiteann um Chearta an
Duine”  agus príomh phointí an ráiteas

céanna. In ainneoin go bhfuil an dearbhú
seo ann, tá na milliúin duine ar an domhan
nach bhfuil a gcuid cearta daonna á fháil
acu m.sh. in áiteanna cosúil leis an Iaráin.
Sa tír sin tá ceisteanna ardaithe faoi chear-
ta daoine. Chuir an rialtas ansin pionós ar
dhaoine a léirigh a gcuid tuairimí go poiblí.
Céasadh, nó cuireadh  i bpríosún saorá-
naigh a chuir a gcuid smaointe in iúl go
hoscailte.

Hi agus fáilte go PopNuacht na seachtaine ar
RRR.ie!

IS é an ráfla is déanaí ó
sheit na scannán Twi-
light ná go bhfuil ról
Renesmee ag dul don
aisteoir óg Mackenzie
Foy! Tá trialacha ar
siúl faoi láthair don
pháirt d’iníon Bella agus
Edward sa scannán nua,
Breaking Dawn, agus tá sé cloiste againn
gurbh í Mackenzie a bheas le feiceáil sa scan-
nán deireanach sa tsraith cháiliúil seo. Níl sí
ach 9 mbliana d’aois ach tá an-taithí aici san
earnáil cheana féin - d’oibrigh sí ar chláracha
teilifíse éagsúla, cosúil le Flash Forward agus
‘Till Death, agus rinne sí mainicíneacht
d’éadaí Guess Kids roimhe seo freisin. Beidh
ar an aisteoir óg dul in aois go han-ghasta sa
scannán - le cabhair cúpla cleas CGI dar
ndóigh - ó deirtear go mbeidh Renesmee le
feiceáil ag aois 17 faoi dheireadh an scannáin!
Le Maggie Grace de cháil an chláir Lost ainm-
nithe i bpáirt Irina le déanaí freisin, is cinnte
go bhfuil gach rud réidh le Breaking Dawn a
thaifead i mí na Samhna agus beidh an chéad
chuid den scannán le feiceáil sa phictiúrlann
faoi cheann dheireadh 2011. Táimid flosctha

faoi cheana féin!
TÁ sceitimíní orainn anseo i bPopNuacht a
chloisteáil go bhfuil The Inbetweeners barrúla
ar ais ar an scáileán beag arís an fómhar seo! Tá
an clár bunaithe ar cheathrar scoláire meán-
scoile - Will, Jay, Simon agus Neil – agus iad ag
iarraidh déileáil leis na deacrachtaí a bhíonn ag
gnáthdhaltaí ar an meánscoil sa lá atá inniu
ann, fadhbanna le cailíní agus brú na scrú-
duithe san áireamh. Tá gradam BAFTA buaite
ag an gclár roimhe seo, agus mheall an chéad
léiriú den tríú sraith 3 mhilliún duine le breath-
nú air ar E4 le déanaí – sin an lucht féachana is
mó a bhí ag amharc ar E4 riamh! Cé gurb í seo
an tsraith deireanach sa leagan Sasanach den
chlár, is féidir linn a bheith ag tnúth leis an lea-
gan Meiriceánach a fheiceáil amach anseo.
Cheannaigh MTV na cearta léirithe don chlár
sna sála ar chogadh tairisceana idir stáisiúin
teilifíse i Meiriceá agus tá Brad Copeland,
scríbhneoir na gclár grinn dá leithéid My Name
Is Earl agus Arrested Development, cinntithe
le hobair ar an saothar nua cheana féin. Ní
féidir linn fanacht!

IS cosúil go bhfuil grá san aer ar American Idol
cheana féin! Deir Steven Tyler, príomhamhrá-
naí an bhanna Aerosmith, nach féidir leis
fanacht le dul i mbun oibre le Jennifer Lopez ar
an gclár teilifíse, toisc go bhfuil sé splanctha
ina diaidh. Thit sé i ngrá léi tar éis dó breathnú

ar The Back-
Up Plan, an
scannán is
déanaí leis
an mbean
ildánach J-
Lo, agus is
léir go bhfuil
an-mheas

aige ar a cuid scileanna aisteoireachta. Ní grá
gan chúiteamh é grá Tyler ach an oiread – deir
Jennifer go bhfuil sí an-tugtha do Steven
freisin agus go ndeachaigh sé go mór i gcion
uirthi an chéad uair gur bhuail sí leis an réalta
rac-cheoil. Seachain tú féin Marc Anthony, tá
amhránaí eile ar thóir do mhná céile! Tá Tyler
agus J-Lo i measc na mbreithiúna nua a bheas i
dteannta Randy Jackson ar an bpainéal don
chéad sraith eile d’American Idol, tar éis do
Simon Cowell, Ellen DeGeneres agus Kara Dio-
Guardi an clár a fhágáil. Is é seo an deichiú
sraith den chlár clúiteach agus beidh sé le
feiceáil againn i mí Eanáir na bliana seo
chugainn.

Tá sé cloiste anseo i bPopNuacht go bhfuil cosc
ar aisteoirí Glee siúl amach le chéile! Tagann sé
seo sna sála ar an lánúin Mark Salling agus
Naya Rivera – nó Puck agus Santana mar is
fearr aithne orthu sa chlár – briseadh sua s le
déanaí. Is cosúil nach raibh siad ag siúl amach
le chéile go hoifigiúil ó bhí Mark ag bualadh
suas le cailíní eile i gcaitheamh an tsamhraidh,
ach ní raibh Naya róshásta faoi sin. Chaith sí
féin agus cairde léi uibheacha ar Mark agus
scríob siad an gluaisteán Lexus a bhí aige le
heochair – yikes! Deirtear nach bhfuil siad ag
caint lena chéile a thuilleadh agus nuair a
bhíonn an bheirt acu ar an seit, déanann na
haisteoirí ar fad iarracht iad a choimeád
scartha ó chéile. In ainneoin an scannail sin ar
fad áfach, is léir go bhfuil an-
tóir ar an gclár go fóill. Is
iomaí réalta mór le rá a
bheas le feiceáil sa
tsraith nua an fómhar
seo - Justin Bieber,
Gwyneth Paltrow, Brit-
ney Spears, Javier Bar-

dem agus Alicia Keys ina measc – agus tá na
hamhráin Glee ar ais ag barr na gcairteacha i
Meiriceá cheana féin. Deirtear linn go
mbreathnaíonn Barack Obama féin air nuair
atá deis aige fiú!

Tar éis di The Hills a fhágáil chun saol níos
suaimhní a chaitheamh léi
féin i gCalifornia, is cosúil
go bhfuil Lauren Conrad
i ndiaidh conradh a
shíniú chun clár teil-
ifíse nua a dhéanamh
le MTV! Ní clár réaltach-
ta atá i gceist an uair seo
áfach, ach clár faisnéise faoi
chúrsaí faisin. Deirtear gur Lauren Conrad:
Fiercely Fashionable a bheas mar theideal ar
an gclár agus nach mbeidh aon rud ann faoina
saol pearsanta. Bhraith Lauren go raibh an
iomarca dá saoil craolta sna meáin nuair a bhí
The Hills á thaifead aici agus nár thaitin sé sin
léi. Mar eolas duit a Lauren, sin an cineál ruda
a bhíonn i gceist le clár réaltachta de ghnáth…!
Ach pé scéal é, deir Conrad go bhfuil sé táb-
hachtach di a saol pearsanta a choimeád príob-
háideach anois, agus tá sí ag iarraidh an
chothromaíocht cheart a fháil idir an obair
agus a ham saor.

Buíochas le Gina Ní Chathasaigh agus Éilís Ní
Fhearáin as scéalta na seachtaine seo.

www.gael-linn.ie

Coláistí Samhraidh atá difriúil
• Béim ar labhairt na Gaeilge

• Cúrsa bunaithe ar TEG [Teastas Eorpach na Gaeilge]

• Béim ar ghníomhaíochtaí praiticiúla

• Rogha de chúrsaí coicíse agus 3 seachtaine

Coláiste Gael Linn 
Riocaird Bairéid 

Eachléim, Co. Mhaigh Eo.
• modúl scannánaíochta

Coláiste Gael Linn 
Bhaile Bhúirne

Baile Bhúirne, Co. Chorcaí.
• Béim ar na spóirt dhúchasacha

Coláiste Gael Linn 
Bhun an Inbhir 

Bun an Inbhir, Co. Dhún na nGall.
• modúl roghnach spórt uisce

Bróisiúir ar fáil anois gach eolas: Teil: 1890 675 675

TÁ Gaelscéal i gcomhair le Screenway ag tabhairt
seans duitse iPod Shuffle a bhuachan. Tá muid ag
iarraidh scéalta nuachta ó do cheantar. Is féidir iad a
chur chugainn mar alt nuachta, podchraoladh nó
físeán. Piocfaidh muid an chuid is fearr le foilsiú ar
an nuachtán agus le cur ar ár suíomh gréasán gach
seachtain. Buafaidh an ceann is fearr duais gach
seachtain agus beidh na buaiteoirí seachtainiúil san
áireamh le haghaidh duais mhór a bhuachan ag
deireadh na scoilbhliana, scoláireacht do cheann do
Choláistí Samhraidh Gael Linn. D’fhéadfá scéal a
dhéanamh faoi rud éigin atá ag tarlú i do scoil, i do
cheantar, sna clubanna nó cumainn go háitiúil.
B’fhéidir go bhfuil nuacht shuimiúil agat faoi
imeacht nó ócáid atá ar siúl nó duine a bhfuil rud
faoi leith bainte amach, nó ar siúl acu. Cibé ceann
acu é, teastaíonn bhur scéalta uainn! Ní mór ailt
nuachta a bheith idir 200-300 focal agus físeáin nó
podchraoltaí a bheith idir 3-7 nóiméad.

Seol iarratas chuig: eolas@gaelsceal.ie 
agus cur ‘Comórtas Nuacht na nÓg ‘ mar

cheannt eideal air.
Is féidir iarratais a chur sa phost chomh

maith chuig:
‘Comórtas Nuacht na nÓg’, Gaelscéal,

Baile Ard, An Spidéal, Co, na Gaillimhe.

Éist leis an bpopnuacht seo mar Audio MP3
nó íoschóipeáil anseo  é

Listen to this popgossip as an Audio MP3 or
download it here

www.rrr.ie/popnuacht-01-deireadh-
fomhair-2010/

I gcomhair le Gael Linn  



BAINEADH geit uafásach as lucht Chumann
Lúthchleas Gael agus as muintir Laoise ag an
deireadh seachtaine nuair a chuala siad gur bhá-
saigh réalta an chontae, Peter McNulty, go
tobann.  Bhí an leath-tosach, McNulty (25), chun
imirt do Phort Laoise Dé Domhnaigh i gcoinne an
tSráidbhaile, i gcluiche ceannais sinsear peile
Laoise, ach cuireadh an cluiche sin ar ceal mar
chomhartha ómóis.

Chonacthas McNulty go deireanach ag tailte an
chlub, Páirc Uí Fhaoláin, do bhabhta traenála
tráthnóna Déardaoin. Fuarthas marbh sa bhaile é
maidin Dé Sathairn.  

Bhí McNulty mar dhuine d'fhoireann bhuacach
Laoise a bhuaigh Craobh Mhionúir na h-Éireann
sa pheil in 2003.  

D'imir sé faoi 21 agus mar shinsear dá chontae ó
shin agus bhí gach súil go mbeadh sé ag imirt leo
faoina mbainisteoir nua an séasúr seo chugainn. 

Ní hé Peter McNulty an t-aon imreoir a bhá-
saigh go tobann agus é óg, faraor. Bhásaigh réalta

Thír Eoghain, Cormac McAnallen in 2004,
William O'Brien as Luimneach in 2006 agus an t-
imreoir óg rugbaí, John McCall chomh maith.

Imreoir - Player
Geit uafásach - Terrible fright 
Leath-thosach - Half forward
I gcoinne - Against
Cluiche ceannais - Final 
Comhartha ómóis - Mark of respect
Tailte - Grounds
Babhta traenála - Training session
Marbh - Dead
Foireann bhuacach - Winning team 
Ó  shin - Since 
Séasúr - Season 

Gluais

Imreoir Phort Laoise agus Contae Laoise,
Peter McNulty a bhásaigh go tobann ag
an deireadh seachtaine. 

Ag an seoladh san Ionad Náisiúnta Cispheile tá imreoirí UCD/Marian, Baile Átha Cliath,
Michael Higgins, James Crowder agus Cathal Finn. 

Tá séasúr nua cispheile seolta ag 'Bas-
ketball Ireland'. Beidh comórtais ar
siúl sna ranna náisiúnta agus réigiú-
nacha agus i ranna na scoileanna agus
na gcoláistí. Chroch 11850 Killester na
príomhchraobhacha ar fad leo anu-
raidh - an Corn Náisiúnta, an 'North-
ern Conference' agus an 'Nivea For
Men’s SuperLeague'. Thosaigh siad ar
an dóigh chéanna arís i mbliana nuair
a fuair siad an ceann is fearr ar Mhaigh

Cuilinn, 107-70, ag an deireadh seach-
taine.  Cé nár éirigh le UCD/Marian dul
chomh fada leis na babhtaí ceannais
tá súil acu go n-éireoidh níos fearr leo
i mbliana agus iad tar éis James Crow-
der atá 6'7" ar airde, a shíniú. I imeasc
na n-imreoirí nua a chuaigh le foire-
ann Neptune thar an Samhradh tá an
tosach Meiriceánach Robinson
Louisme atá 6'7" ar airde, agus Phil
Taylor ó na Shamrock Hoops.  

Paul McCloskey ag ceiliúradh tar éis dó
an ceann is fearr a fháil ar Brian Morri-
son agus an Chraobh Eorpach sa mhar-
cmheáchan éadrom a choinneáil aige
féin. Chuir an réiteoir stop leis an troid
sa 7ú babhta. Is in ionad Aura i Leitir
Ceanainn a bhí an babhata
dornálaíochta ar siúl. Beidh Paul ag súil
anois le  hiarraidh a thabhairt ar
Chraobh an Domhain a bhaint d’Amir
Khan.

Craobh an Domhain - World Title
Ag ceiliúradh - Celebrating
An ceann is fearr a fháil - 
To overcome
Marcmheáchan éadrom - 
Light welterweight 
Réiteoir - Referee

Gluais

Do scéal féin Ba bhreá linn bhur scéalta a chloisteáil. Má
tá ócáidí, imeachtaí nó aon rud mar sin ar siúl agaibh, bí i
dteagmháil linn. Cur nuacht , pictiúir agus ábhar eile
chugainn ag nuacht@gaelsceal.ie

Bás Laoch
Rugbaí
Moss Keane
Gráinne McElwain

I RITH na seachtaine, chaill
muid duine de na laochra
spóirt is mó sa tír seo nuair a
fuair an laoch rugbaí ó Chiarraí
Moss Keane bás le hailse. Bhí
sé dhá bhliain is seasca d’aois.
Roghnaíodh é 51 babhta ar
fhoireann na hÉireann i
dtréimhse 10 mbliana agus
chuaigh sé ar thuras go dtí an
Nua-Shéalainn in 1977 le Leoin
Shasana agus na hÉireann.
Chomh maith leis sin, bhí sé ar
an fhoireann speisialta ó
Chúige Mumhan in 1978 a
bhuaigh cluiche stairiúil agus
eipiciúil in aghaidh na hAll-
Blacks. Dúirt an Taoiseach
Brian Cowen, “Bhí Moss Keane
ar dhuine de na himreoirí rug-
baí is fearr a tháinig as an tír
seo agus beidh an-chumha ar
dhaoine faoina bhás timpeall
an domhain spóirt ar fad.”

Bhuaigh Éire an Comórtas
Cúig Náisiún in 1974, an chéad
bhliain a raibh Moss ag imirt
rugbaí idirnáisiúnta agus bhí
sé ar an fhoireann a bhuaigh
an Choróin Thriarach in 1982

chomh maith.
D’imir sé peil Ghaelach f-21

le Ciarraí agus lena chois sin,
bhuaigh sé boinn Mhic
Shigiúir le hOllscoil Chorcaí.

Ba mhaith linn ár
gcomhbhrón ar fad a ghabháil
lena bhean chéile Anne, a
iníonacha Sarah agus Anne
Marie agus a chairde ar fad.

Tá laoch ar lár, ar dheis Dé go
raibh a anam.

Peter McNulty 
FUAIR imreoir óg eile bás go
tobann i gCo. Laoise an Satharn
seo caite. Bhí Peter McNulty
cúig bliana fichead d’aois agus
d’imir sé a chuid peile le Port
Laoise. Bhí sé mar chaptaen ar
fhoireann Laoise a bhuaigh
Craobh Laighean f-21  agus
bhuaigh sé Craobh Mhionúir
na hÉireann in 2003. Bhuaigh
sé cúig Chraobh an Chontae

lena chlub agus dhá Chraobh
Club Laighean. Bhí sé ag imirt
peil shinsireach leis an chlub
agus bhí cuma ar an scéal go
mbeadh páirt le himirt aige
faoin bhainisteoir nua Justin
McNulty. Ba mhaith linn ár
gcomhbhrón ar fad a ghabháil
lena chlann, cairde agus gaolta.

Go ndéana Dia trócaire ar a
anam dílis,

Corn Heineken   
Gráinne McElwain

CUIRFEAR tús le Corn
Heineken agus leis an Amlin
Challenge Cup an deireadh
seachtaine seo agus beidh na
ceithre chúige ag glacadh
páirte iontu. 

Corn Heineken
Dé hAoine
Grúpa 4: Cúige Uladh,

Aironi, Bath & Biarritz
Cúige Uladh v Aironi
Ravenhill @ 19.30in

Bhuaigh Cúige Uladh an
comórtas seo in 1998-1999
ach ní ró-mhaith a d’éirigh
leo ó thuaidh ina dhiaidh sin.
Theip orthu teacht amach as
na grupaí cáilithe anuraidh
ach tá rudaí tar éis feabhsú
dóibh i mbliana. Níl cluiche
caillte acu sa tSraith Magners
go dtí seo agus le go leor air-
gid caite ar imreoirí nua a
fháil tá na himreoirí ón Afra-
ic Theas go háirithe ag
déanamh difear mór. Tho-
saigh Ruan Pienaar a chéad
chluiche le hUlaidh in
aghaidh Ghlaschú agus
d’aimsigh sé naoi bpointe
dhéag ar fad an oíche sin
agus bí ag súil le tuilleadh ón
fhear seo.

Seo é an chéad chluiche a
bheidh ag Aironi sa chomór-
tas seo riamh mar gur
bunaíodh iad roinnt míonna
ó shin.  Níl aon chluiche
buaite acu sa tSraith Magners
go dtí seo agus iad ar bhun an
tábla. Dúshlán ró-mhór
dóibh in aghaidh Uladh sa
bhaile.

Bua: Cúige Uladh

Dé Sathairn
Grúpa 2: Cúige Laighean,

Racing Metro 92, Clermont-
Auvergne & Saracens

Cúige Laighean v Racing
Metro 92

RDS @ 13.30in
Má tá Cúige Laighean chun

an comórtas seo a bhaint den
dara huair le trí bliana anuas,
ní bheidh sé éasca. Cosúil le
grúpa a trí, ní bheidh aon
chluiche furasta anseo. Is ar
bharr an Super 14 sa Fhrainc
atá Racing Metro 92 faoi
láthair ach seo an chéad uair
dóibh siúd ag glacadh páirte
sa chomórtas seo. 

Bhuaigh Clermont-
Auvergne an comórtas Super
14 anuraidh nuair a bhí cóit-
seálaí Laighean, Joe
Schmidt, mar leas-chóit-
séalaí leo agus ní féidir leat
neamhaird a dhéanamh de
Saracens ach an oiread. Bhí
géarghá ag Cúige Laighean
an cluiche in aghaidh Chúige
Mumhan sa tSraith Magners
a bhaint an Satharn seo caite. 

Bhí sé soiléir ag an fheadóg
dheireanach cé chomh táb-
hachtach is a bhí sé sin do na
himreoirí agus bainistíocht
araon. Bhí Cúige Laighean
faoi bhrú mar go dtí an
Satharn seo caite ní raibh ach
cluiche amháin buaite acu as
ceithre cinn. 

Bua ó thaobh na síceo-
laíochta a bhí ann, tabhar-
faidh sé misneach dóibh
agus seasfaidh sé sin don
fhoireann amárach.

Chun a bheith fós ann ag
an deireadh sa chomórtas
seo, tá sé thar a bheith táb-
hachtach na cluichí a bhaint
sa bhaile. Rinne Jonathan
Sexton agus Eoin Reddan an-
difear nuair a tháinig siad
isteach sa dara leath in
aghaidh na Mumhan agus

Cad a deir   
Cillian Ó Conchúir 

TÁ Corn Heineken ar ais i
mbliana agus is deacair na
dúshláin atá faoi chúigí na
hÉireann. Tosaíonn Cúige
Mumhan le turas go Gaeil
Londan ar an Sathairn roimh
theacht Toulon go Páirc
Thomond. Is iad na Ospreys
an ceathrú foireann sa ghrú-
pa. 

Léiríonn céad fhocail Tony
McGahan, bainisteoir
Mumhan, tar éis na tar-
raingthe an troid atá i ndán
dóibh. "Thosaigh sé le ‘f’
agus chríochnaigh sé le ‘mé

féin’,” a deir sé.
“Tá fealsúnacht láidir ag

Gaeil Londan le tamall i
dtaobh cumas dul ar an ion-
saí. Do thóg siad air sin agus
neartaigh siad an fhoireann
gach bliain ag dul chun
tosaigh. 

Tá siad tar éis feabhsú go
mór ag cosaint le ceapadh
David Eillis anuraidh. Anuas
air sin imríonn siad cluiche
oscailte leathan atá tógtha ar
an liathróid a phasáil nuair a
beireann siad greim air.
Beidh dúshlán ann stop a
chur leo sa Chorn Heineken,"
dar le McGahan.Peter McNulty, Ar deis Dé go raibh a anam (PIC : SPORTSFILE)

Moss Keane 1948-2010 
(PIC. RAY MCMANUS / SPORTSFILE)

Jonathan Sexton ar
ais do Chúige
Laighean  
(Pic: Brian Lawless
/ SPORTSFILE)

  faoi Lán Seoil

  na bainisteoirí? 

bheifeá ag súil go mbeidh an
bheirt sin ag tosnú amárach.
Tá fadhb ag Racing Metro 92
lena leathchúlaí amuigh don
chluiche. 

Ní bheidh Juan Martin Her-
nandez ag imirt mar gheall ar
ghortú agus tá imní faoin
imreoir atá le teacht isteach
ina áit, Jonathan Wisniewski
atá gortaithe chomh maith.
Fosta ní bheidh an cliathánaí
Benjamin Fall ag taisteal ach
an oiread mar gheall ar
ghortú.

Bua: Cúige Laighean

Grúpa 3: Cúige Mumhan,
London Irish, Toulon &
Ospreys

London Irish v Cúige
Mumhan

Madejski Stadium @
17.45in

Gan dabht is é seo an grúpa
is deacra i gCorn Heineken.
Samhlaigh go gcaithfidh
Cúige Mumhan imirt in
aghaidh London Irish i dtús
báire agus ansin Toulon, an
fhoireann Fhrancach a chaill
Cluiche Ceananis an Amlin
Challenge Cup níos luaithe i
mbliana agus atá ag imirt sa
Chorn Heineken den chéad
uair. 

Ansin roimh an Nollaig,
beidh siad ag imirt in
aghaidh na hOspreys, a
bhuaigh an tSraith Magners
anuraidh.  Mar sin cuirfear
scrúdú an-ghéar ar fhir na
Mumhan san fheachtas seo.

Faoi láthair tá London Irish
ar bharr an Premiership ach
bhí séasúr an-díomách acu
anuraidh, ag críochnú sa séú
háit i gCorn Heineken. 

Beidh siad féin ag súil go n-
éireoidh chomh maith leo
arís is a d’éirigh i séasúr na

bliana 2007/2008 nuair a
bhuail siad Treviso, Dragons
agus Perpignan sular chaill
siad in aghaidh Toulouse i
gcluiche leathcheannais an
chomórtais. 

Bhuaigh Cúige Mumhan
ceithre chluiche as cúig cinn
sa tSraith Magners go dtí seo
ach chaill siad in aghaidh
Chúige Laighean an deireadh
seachtaine seo caite. Is cin-
nte gur ghortaigh sé sin iad,
an cúigiú cluiche as a chéile
in aghaidh Chúige Laighean
atá caillte acu agus ba cheart
duit a bheith cúramach nuair
a ghortaítear Cúige Mumhan.
Ní bheidh Lifeimi Mafi  ag
imirt mar gur cuireadh ar
fionraí ar feadh seacht seach-
taine é mar gheall ar
ghreamú contúirteach a
rinne sé ar Gordon D’Arcy an
deireadh seachtaine seo
caite. 

Ciallaíonn sin go mbeidh
sé in easnamh don chluiche
oíche amárach, an cluiche in
aghaidh Toulon agus trí
chluiche sa tSraith Magners
in aghaidh Treviso, Uladh
agus na Scarlets. Ach seans
maith anois go mbeidh Keith
Earls ábalta tosnú ina áit agus
é ag teacht ar ais ó ghortú
rúitín. 

Níl Earls tar éis imirt go
fóill an séasúr seo ach ghlac
sé páirt sa traenáil i rith na
seachtaine agus is comhartha
maith é sin.

Is é Bob Casey duine de na
príomhimreoirí a sheasann
amach ar fhoireann London
Irish ó thaobh na fisiciúlach-
ta agus ceannaireachta de.
D’imir sé féin le Cúige
Laighean roinnt blianta ó
shin ach d’admhaigh sé i rith
na seachtaine go mbeidh sé

an-deacair acu in aghaidh
Chúige Mumhan. Níor imir
siad go hiontach in aghaidh
Leeds sa Premiership le
déanaí agus beidh orthu
feabhsú go mór chun seans a
bheith acu cé go bhfuil siad
sa bhaile. 

Tá an comórtas seo buaite
ag Cúige Mumhan faoi dhó
agus is foireann iad a imríonn
mar aonad i gcónaí le spiorad
iontach iontu. Sa ghrúpa seo,
beidh na pointí agus pointí
bónais an-tábhachtach ach
sílim go mbeidh go leor ag
Cúige Mumhan chun bua a
fháil as baile.

Bua: Cúige Mumhan

Amlin Challenge Cup 
Grúpa 1: Connacht, Caval-

leri Prato, Harlequins & Bay-
onne

Cavalieri Prato v Connacht
Lungobisenzio, An Iodáil

@ 2.00in
Chuaigh Connacht chomh

fada le cluiche leathchean-
nais an chomórtais seo anu-
raidh tar éis gach cluiche sa
ghrúpa a bhaint. Seans maith
go mbeidh captaen na foirne
John Muldoon in ann imirt
ach níl sé sin cinnte go fóill.
Bhris sé a lámh ag imirt
d’fhoireann na hÉireann in
aghaidh na hAll Blacks le linn
an tsamhraidh agus níor imir
sé ó shin.

Is foireann pháirtaim-
seartha iad Cavalieri Prato ón
Iodáil agus seo an chéad uair
dóibh siúd a bheith ag imirt
sa chomórtas seo. 

Cé nach bhfuil mórán ar
eolas ag Connacht fúthu, ba
chóir go mbeadh bua maith
ag Connacht as baile ina n-
aghaidh.

Bua: Connacht 

In ainneoin nach bhfuil
ach sracfhéachaint tugtha ar
Toulon, níl McGahan ag
déanamh beagáin de. “Gan
amhras táimid tar éis súil a
chaitheamh ar Toulon le 24
mí anuas agus a bhfuil á
thógáil acu ansin. Tá foire-
ann iontach acu ar pháipéar
agus tá siad á taispeáint ar
pháirc na himeartha anois.
Tá sé i gcónaí deacair ach
dúinne, is cosúil go bhfuil na
grúpaí ag éirí níos deacra
agus níos deacra.”

Níl aon chur i gcoinne chu-
mas na Ospreys ach oiread.
“Táimid i bhfad chun tosaigh

ar an am céanna an bhliain
seo caite,” a deir captaen na
foirne Paul O’Connell. “Ach
tá uaillmhian ag Ospreys sa
Chorn Heineken tar éis dul as
baile agus Craobh Magners a
bhuachan san RDS in
aghaidh Laighean anuraidh.
Grúpa dochreidte deacair
ach sin mar a bhíonn le
Mumhan.”

Níl cúrsaí níos fearr do
Chúige Laighean i nGrúpa a
Dó, áit a dtugann siad
aghaidh ar shean-fhoireann
an bhainisteora Joe Scmhidt,
Clermont Auvergne. “Bhídís
ar thóir ‘Le Bouclier de Bren-

nus’ (craobh na Fraince) le 99
bliain agus 11 craobh. Ba é an
Championnat an rud a bhí
uathu le comóradh 100 bliain
an chlub. Tá siad ag bagairt ar
mharc ar leith a chur ar an
Eoraip le roinnt blianta
anuas. 

Tá doimhneacht sa scuad
acu, agus tá an uaillmhian
ann chun an comórtas a
bhuachan. Mar sin ar cúl a
gcinn tá rud éigin sa bhreis
acu agus feicfidh Saracens é
sin sa chéad chluiche,” dar le
Joe Schmidt. Tagann Racing
Metro na Fraince chun an
RDS ar an Satharn agus fios

ag Schmidt faoina bhfuil i
ndán dóibh. “Déanfaidh siad
iarracht maistíneacht a
dhéanamh orainn agus tá na
himreoirí acu chun sin a
dhéanamh, ar nós Sebastian
Chabal agus tá siad láidir
chomh maith sna cúlaithe le
Francois Steyn agus Juan
Martin Hernandez. “Tá a
fhios agam, dá mhéad an
dúshlán, is ea is fearr an tais-
péantas,” a chríochnaigh
Schmidt.

Ar deireadh tá Cúige
Uladh, áit a bhfuil Brian
McLaughlin ag iarraidh iad a
stiúradh thar Aironi na

hIodáile, Biarritz agus Bath –
foireann a bhfuair Cúige
Uladh an bua orthu as baile
anuraidh. 

Ní beag an dúshlán nuair a
smaoiníonn tú nár tháinig
Cúige Uladh as grúpa sa
Chorn Heineken ón uair a
bhuaigh siad é in 1999. Le
teacht Ruan Pienaar ón Afra-
ic Theas, tá an “Ruan factor”
acu dar le McLaughlin. De
réir chaptaen Uladh, Rory
Best, tá teacht Pienaar tagtha
ag am cinniúnach dóibh.

“Nuair a thagann imreoir
ar caighdeán domhanda
isteach tugann sé spreagadh

do gach duine. 
An rud is mó dúinne ná na

cluichí atá gar. Dá mbeimis
cúpla pointe chun tosaigh le
10 nóiméad le dul, chaillfimis
an cluiche. Dá mbeimis cúpla
pointe taobh thiar le cúpla
nóiméad le dul, ní
bhfaighimis pointe fiú.
Léirigh Ruan sa nóiméad
deireanach cén fáth ar
shínigh muid é. Phioc sé suas
an liathróid agus chur sé í
isteach sa chúinne agus níor
éirigh le Glaschú teacht
amach as an 22. 

Tá sé sin uainn chun
cluichí gara a bhuachan.”

Ruan Pienaar i mbun aicisn le Cúige Uladh 
(Pic: Oliver McVeigh / SPORTSFILE)

Tá an iomad cainte agus ómóis
á thabhairt don bhainisteoir

John Allen

Anseo i gCorcaigh, agus
na laethanta ag dul ó
sholas, táimid fós ag
ceiliúradh an bhua ion-
taigh a bhí ag ár

bpeileadóirí. An rud is annamh is
iontach dar ndóigh agus ní mórán
oícheanta nach mbeidh Sam i gclub
éigin ar fud an chontae sna
laethanta amach romhainn.  

Cheana féin tá CLG ag ullmhú
pleananna don chéad séasúr eile
agus clár nua sraithe fógraithe acu
le déanaí. Cuirfidh na seaimpíní nua
peile tosach leis an bhliain úr le
cluiche i gcoinne an tsean-namhad
Ciarraí. 

San iomáint tiocfaidh Tiobraid
Árann agus Cill Chainnigh i gcoinne
a chéile sa chéad bhabhta i Staid
Semple i lár Feabhra. 

Mar sin táimid ag féachaint chun
cinn agus ag tosach na bliana beidh
daonlathas arís ann agus gach foire-
ann cothrom, ar pháipéar pé scéal é.
Idir seo agus siúd beidh scata maith
bainisteoirí nua i gceannas agus
ualach an dóchais ar a nguaillí.

Nach mór an t-ómós a thugtar do
bhainisteoirí buacacha na linne seo.
Sna seanlaethanta bhíodh rogh-
nóirí, b’fhéidir traenálaí agus cóit-
seálaí a bhí ina roghnóir freisin .
Bhíodh an cóitséalaí ar an líne ar
laethanta cluichí ach dhéanfadh na
roghnóirí go léir na cinntí faoi
athruithe . 

I láthair na huaire, taobh amuigh
d’ainmneacha na n-imreoirí , is
annamh (agus daoine ag caint faoin
fhoireann) a luaitear aon ainm eile
ach ainm an bhainisteora. Ansin má
éiríonn leis an fhoireann an beart a
dhéanamh ,is fear draíochta an
bainisteoir ach má tharlaíonn a
mhalairt, titeann chuid maith den
mhilleán ar an mbainisteoir bocht. 

I mo thuairim tá i bhfad an iomad
cainte agus ómóis á thabhairt don
bhainisteoir. 

San iomáint i mbliana fuair Liam
Sheedy ardmholadh faoi bhua ion-
tach na dTiobradach agus bhí cuid
maith de tuillte aige. Ach mar a
luaigh an captaen Eoin Ó Ceallaigh
ina óráid i ndiaidh an chraobhch-
luiche, bhí foireann mhór taobh
thiar de na himreoirí iontacha. De
réir mar a chloisim ni bhfuair an
cóitséalaí Eamonn Ó Sé leath den
mholadh a bhí tuillte aige, ná an
traenálaí  Cian Ó Néill. 

Le peileadóirí Chorcaí le fada an
lá tá na roghnóirí Gearóid Ó Súil-
leabháin agus Séamus Ó Nualláin

agus tá a fhios agam go raibh an-
chur isteach acu san fhoireann le
blianta. Ach ní minic a chloisimid
mórán fúthu.

Nuair a bhíos féin i mo bhainis-
teoir le hiománaithe Chorcaí bhí an
t-ádh dearg liom go raibh roghnóirí
iontacha agam agus traenálaí den
chéad scoth i Seanie Mac Craith. 

I láthair na huaire, tá an timpeal-
lán ag casadh agus bainisteoirí nua
á bhfógairt trasna na tíre. Tá an t-
uafás contaetha fós a cheapann go
gcaithfidh siad bainisteoir a fháil ó

chontae eile agus ainm mór le rá a
fháil. 

Scríobhas mórán cúpla seachtain
ó shin faoin éacht a deineadh chun
Dónal O’Grady a fháil d’iománaithe
Luimnigh don bhliain seo chugainn
. Faraor, tá na staitisticí go dona ó
thaobh daoine ón taobh amuigh ag
buachaint le contae eile. 

Ta an tír taistealaithe ag an gcóit-
seálaí iomráiteach Mick O’Dwyer le
fiche bliain anuas agus cé go bhfuil
éacht déanta aige le cúpla contae,
níl Sam buaite aige le haon cheann

díobh.
Sa pheil le tríocha bliain anuas

taobh amuigh de John O’Mahony le
Gaillimh níl aon bhainisteoir ón
taobh amuigh i ndiaidh Sam a thab-
hairt abhaile chuig contae a dhí-
dine.

San iomáint sa tréimhse chéanna,
taobh amuigh d’Uibh Fhailí, níl aon
chontae eile i ndiaidh Corn Liam
Mhic Cárthaigh a bhuachaint le
bainisteoir ó chontae eile.

Ta sórt tuairime ann go bhfuil
seans níos mó ag club nó contae má
fhaigheann siad bainisteoir ón
taobh amuigh . Agus go minic
freisin nuair a bhíonn fadhbanna ag
club nó contae ceapann siad go réi-
teoidh an duine ón taobh amuigh
na fadhbanna céanna . Go minic
ansin tagann an “slánaitheoir” nua
seo isteach, déanann sé a dhícheall ,
minic go leor ar chostais bhóthair
flaithiúil go leor, imíonn sé ansin
agus bíonn na fadhbanna fós ann.

Sa pheil an bhliain seo chugainn
is beag seans go dtiocfaidh aon
chontae aniar aduaidh orainn agus
go mbeidh seaimpíní nua le bainis-
teoir ó chontae eile. Mar sin , i mo
thuairim, tiocfaidh na buaiteoirí as
Corcaigh, Ciarraí, Baile Átha Cliath,
Tír Eoghain, nó an Dún agus iad go
léir le bainisteoir óna gcontae féin.

Thíos sa Ríocht tá an t-ádh leo go
bhfuil Jack O’Connor ag fanacht ar
feadh tamall eile . D’éirigh go han-
mhaith leis go dtí seo agus tá meas
air sa chontae .

Tá an-mheas freisin ar Conor
Counihan, má fhanann sé, Pat
Gilroy a rinne éacht i mbliana, Mick-
ey Harte atá ina Dhia ó thuaidh agus
James McCartan a rinne sárjab i
mbliana.

San iomáint, tá an liosta níos gior-
ra fós. An féidir féachaint thar Tipp
nó Cill Chainnigh, agus beirt ón
chontae i gceannas? Ní dóigh liom é.

Beir Bua.

I láthair na huaire, taobh amuigh d’ainmneacha na n-
imreoirí , is annamh (agus daoine ag caint faoin fhoire-
ann) a luaitear aon ainm eile ach ainm an bhainisteora.
Ansin má éiríonn leis an fhoireann an beart a dhéanamh
,is fear draíochta an bainisteoir ach má tharlaíonn a
mhalairt, titeann chuid maith den mhilleán ar an mbain-
isteoir bocht. 

Liam Sheedy, Bainisteoir ar Fhoireann Sinsear Iománaíochta Thiobraid Árainn san Iománaíocht, a d'fhógair go Bord Contae Thiobraid Árainn, go mbeidh sé
ag éirí as an phost tar éis trí bliana a chaitheamh i gceannas orthu agus Craobh Cheannais na hÉireann buaite acu i mbliana. In ainneoin go ndúirt an Bord go
raibh post fógartha dóibh le haghaidh dhá bhliain eile, fágfaidh sé féin agus a fhoireann bainistíochta, Eamon O’Shea agus Michael Ryan an fhoireann mar
gheall ar fhreagrachtaí a phoist féin. Feictear anseo é i bPáirc an Chrócaigh i mí Iúil ag an gcluiche ceathrú ceannais idir Thiobraid Árainn agus Gaillimh ar an
bhealach go dtí an mbua mór.

Corn Ceilteach sa Chamánacht le
buachaint i bPáirc na mBreathnaigh

Gráinne McElwain

Beidh deireadh seachtaine
lán le ceol, craic agus
spórt in Indreabhán i
gConamara an deireadh
seachtaine seo nuair a

bheidh Cumann Mícheál Breath-
nach ag imirt in aghaidh na hAlban i
gCorn Ceilteach sa chamánacht nó
shinty mar a thugtar air. 

Is spórt an-ársa é shinty agus
deirtear gur bunaíodh é fiú roimh
am Chríost. Shíolraigh iomáint agus
camánacht ó na fréamhacha céanna
ach fríd na blianta, scar siad agus
d’athraigh siad óna chéile. 

De réir dealraimh ba iad na himir-
cigh Albanacha a thaistil go Ceanada
agus a thóg an cluiche camánachta
leo a chur tús le haca oighir sa tír sin
agus iad ag imirt sna geimhrí fuara.

Seo an ceathrú bliain d’fhoireann
labhartha Ghaeilge na hAlban a
bheith ag imirt in aghaidh na
mBreathnaigh agus níl na hAl-
banaigh tar éis aon chluiche a bhaint
in Éirinn go fóill.

“Thosaigh an caidreamh idir
muid féin agus camánacht in Albain
mar gheall ar an eagraíocht Iomain

Cholmcille. Is é aidhm na hea-
graíochta sin ná an ceangal idir cain-
teoirí Gaeilge agus cainteoirí
Ghaeilge na hAlban a chothú agus a
neartú”, a deir Seán Bán Breath-
nach, Craoltóir le RTÉ Raidió na
Gaeltachta agus Cathaoirleach
Choiste Iomána Chumann Mícheál
Breathnach.

“Bhí foireann na hAlban ag cuartú
foireann iománaíochta as Éirinn a
labhair Gaeilge agus fuair muid
cuireadh freastal ar Fhéile Cholm-
cille in Oban na hAlban in 2007.
Caithfidh an dá fhoireann Gaeilge na
hÉireann agus Gaeilge na hAlban a
labhairt an t-am ar fad. D’éirigh thar
barr linn agus tá muid ag imirt in
aghaidh a chéile ó shin”, a deir Seán.

Sa chéad chluiche sin thall, bhí
an-bhua ag Mícheál Breathnach ar
na hAlbanaigh agus chroch siad
abhaile leo an Corn Ceilteach. Rin-
neadh an beart céanna arís nuair a
tháinig foireann na hAlban anseo go
hÉirinn in 2008. 

“Sa chéad dá bhliain bhí foireann
óg acu, scóláirí den chuid is mó,
agus ní raibh siad chomh maith an
uair sin agus atá siad anois”, a deir
Seán.

D’fheabhsaigh an fhoireann go
mór anuraidh nuair a bualadh
Mícheál Breathnach ar an Oileán
Scítheanach. “Tá camánacht an-
láidir ar an oileán agus bhí siad i
bhfad níos láidre dá bharr”, a deir
Seán. “Mar sin, beidh dúshlán mór
roimh ár n-iománaithe tráthnóna Dé
Sathairn chun an corn a bhuachan
arís.” Tá fiche is a dó den fhoireann
agus bainistíocht ag teacht ó Albain
agus go leor leor ceoltóirí chomh
maith.  Is é Eoghan Stiúbhart bainis-
teoir na foirne agus tá sé i gceannas
ar an fhoireann ó thosaigh an
comórtas seo in 2007. “Níor imir mé
féin camánacht go dtí go
ndeachaigh mé go dtí an ollscoil.
Níor tógadh le Gaeilge na hAlban mé
ach rinne mé Gaeilge na hAlban
agus Gaeilge na hÉireann ar an
ollscoil agus bím ag múineadh
Ghaeilge na hAlban san ardscoil
anois ar Oileán Scitheanach” a deir
Eoghan.

Cuirfear tús le himeachtaí an lae
ar an Satharn ag tosnú ag a 11 le
seisiún traenála shinty d’fhoirne
Mícheál Breathnach faoi 13 agus 14.
Ina dhiaidh sin, beidh taispeántas
camógaíochta ó Chumann Camó-

gaíochta Chois Fharraige ag 2.15in
agus beidh mórshiúl ansin ann sula
dtosnaíonn an cluiche mór ag
3.30in.

Is fiú súil a choinneáil amach ar
chuid de na himeoirí ar an dá fhoire-
ann. Ar fhoireann na mBreathnaigh,
tá Naoise Ó Lionáird ag imirt ag
uimhir 14. Bhuaigh sé Craobh
Mhionúir na hÉireann le Gaillimh
anuraidh agus is i ngeansaí uimhir a
4 a bheidh Antaine Ó Finneadha ag
imirt. Bhuaigh sé féin Craobh
Idirmheánach na hÉireann le Gail-
limh anuraidh chomh maith. Tá
taithí idirnáisiúnta f-17 agus f-21 ag
roinnt de na himreoirí ar fhoireann
na hAlban  ach tá roinnt gortuithe ag
cur as dóibh. Tá imní faoi uimhir 10
Iain MacNeacail ón Oileán
Scítheanach a bhíonn ag imirt le
foireann idirnáisiúnta na hAlban f-
21 agus a bhfuil gortú rúitín ag cur as
dó. Tá gortú ag cur as d’uimhir a 3
Iain Moir chomh maith ach beidh sé
ag taisteal leis an fhoireann. Is é Gil-
leasbuig MacDhomhnaill le geansaí
uimhir a naoi captaen na foirne agus
tá go leor taithí aige siúd chomh
maith. 

Den chéad uair beidh MG ALBA

mar urraitheoirí ar ghradam Laoch
na hImeartha agus níos deireanaí sa
tráthnóna, bronnfaidh Alan Milton,
Bainisteoir Cumarsáide CLG, an
Corn Ceilteach. Níos moille arís
beidh bronnadh na mbonn agus
Gradam Laoch na hImeartha ag
tarlú i dTigh Chualáin, Indreabhán.
Beidh Páidí Ó Lionáird mar fhear an
tí don oíche agus oíche mhór ceoil a
bheas ar siúl le ceoltóirí Albanacha
agus Éireannacha. I measc na gce-
oltóirí beidh Mattie Joe Shéamuis
agus an grúpa ceoil “A band called
Wanda”.

Tá gach duine ag súil go mór leis
an deireadh seachtaine seo agus
beidh foireann na hAlban ag fágáil
ar a naoi a chlog oíche Dé hAoine.
Beidh an cluiche á chraoladh beo ar
RTÉ Raidió na Gaeltachta agus
beidh Seán Bán Breathnach agus an
fhoireann spóirt ag caint le lucht
tacaíochta na hAlban, leis na him-
reoirí, leis na ceoltóirí agus le muin-
tir Chois Fharraige beo ó Pháirc na
mBreathnaigh ón dó a chlog ar
aghaidh. Gan dabht, beidh an-lá
agus oíche ann agus go n-éirí an t-
ádh leis na Breathanaigh an Corn
Ceilteach a bhaint ar ais arís.

Athsheoladh ar Shuíomh Idirlín Ardoideachais CLG
Gráinne McElwain

CUIREADH tús le suíomh
idirlín “athchóirithe” nua
CLG d’institiúidí
ardoideachais tríú léibhéal i
rith na seachtaine ag seoladh
speisialta a bhí socraithe ag an
CLG i mBaile Átha Cliath. Is

féidir anois torthaí, cluichí a
bheas ag teacht aníos agus an
nuacht is déanaí ó na comór-
taisí ar fad a bhaineann leis na
coláistí agus institiúidí teicne-
olaíochta tríú léibheal a fháil
amach ar www.he.gaa.ie. 

Beidh Comórtas Mhic
Shigiúir, an príomhchomórtas

peile, ag ceiliúradh céad bli-
ain ar an fhód an bhliain seo
chugainn agus beidh an ceil-
iúradh céanna ar siúl don
phríomhchomórtas iomána,
comórtas Mhic Giobúin, an
bhliain dar gcionn, 2012.

Dúirt Ray O’Brien,
Cathaoirleach Chomhairle

Ardoideachais CLG “Taispeá-
nann an t-athsheoladh don
suíomh idirlín treoir nua don
CLG ag tríú leibhéal agus go
mbeidh an nuacht is déanaí le
feiceáil ar an suíomh ag daltaí
agus baill eile an chumainn ar
fud na hÉireann agus thar
lear.”

Is é Banc Uladh urraitheoirí
chomórtais Mhic Shigiúir
agus Mhic Giobúin agus dúirt
ionadaí dá gcuid, Sean L’Es-
trange “Is uirlis chumarsáide
rí-thábhachtach é an suíomh
idirlín seo agus feicfear cruth
nua ar an suíomh ar a mbeidh
nuacht agus torthaí ar na

cluichí.”
Beidh stair na gcomórtas,

uirlis nua chuardaigh chun
coláistí agus institiúidí teic-
neolaíochta a fháil, agus
féilire ag taispeáint na n-
imeachtaí a bheas ag teacht
aníos, ar an suíomh idirlín
nua seo.   

Camánacht: Foireann na hAlbain agus Foireann na hÉireann ag iomaíocht in aghaidh a chéile 



SPÓRT
www.gaelsceal.ie

08.10.2010•Déan teagmháil linn ag sport@gaelsceal.ie 

Foireann na Rúise agus na hÉireann
faoi bhrú toradh a fháil

Gráinne McElwain

Cé nach bhfuil cóitséalaí na
Rúise Dick Advocaat ag
admháil go poiblí go
gcaithfidh siad an cluiche
seo in aghaidh fhoireann

na hÉireann a bhuachan anocht, tá
brú mór air féin go pearsanta agus ar a
chuid imreoirí, pointe ar a laghad a
fháil.

Chaill an Rúis in aghaidh na Sló-
vaice 1-0 sa bhaile an mhí seo caite
agus chuir an toradh sin an-iontas ar
phobal na Rúise. Ní hamháin mar go
raibh an tír bheag seo, an tSlóvaic mar
chuid den Rúis tráth, ach ó thaobh
daonra de, níl ach cúig milliún go leith
ina gcónaí sa tSlóvaic i gcomparáid le
beagnach céad daichead is a dó mil-

liún duine sa Rúis. Is féidir a rá mar
sin go ndearnadh cáineadh géar sna
meáin ar an bhfoireann idirnáisiúnta
ina dhiaidh, mar gheall ar an tais-
peántas sin.

Ghlac Dick Advocaat le cuid den
cháineadh sin agus fuair sé réidh le
ceathrar imreoirí  nár imir go maith sa
chluiche sin de réir na meán: Dimitri
Torbinski, Dimitri Sychev, Denis
Kolodin agus Alan Kasaev. Tugadh
cuireadh do Sergey Parshivlyuk ó
Spartak Moscow agus Pavel Mamaev
ó CSKA Moscow teacht ar an bpainéal
den chéad uair. 

Ar ndóigh, tá aithne ag Aiden
McGeady ar Sergey Parashivlyuk mar
go bhfuil sé féin ag imirt leis ar an
bhfoireann chlub chéanna sa Rúis ach
ní bheadh mórán ar eolas aige faoi na
himreoirí eile go fóill. Thug Advocaat
cuireadh do Aleksander Kerzhakov ó
Zenit St. Petersburg teacht ar ais ar an
bpainéal don chluiche seo chomh
maith. 

Fágadh Kerzhakov den phainéal tar
éis an toradh díomach in aghaidh na

Slóivéine mí na Samhna seo caite,
nuair nár cháiligh an Rúis do Chraobh
an Domhain ach le trí chúl aimsithe
aige le dhá chluiche anuas lena chlub,
tá Advocaat ag súil gur féidir leis a
bheith chomh maith don fhoireann
idirnáisiúnta is atá sé dá chlub.

Ar ndóigh, tá imreoirí maithe acu
agus tá roinnt acu ag imirt i Sasana. Is
le Chelsea a imríonn Yurriy Zhirkov
mar chosantóir, le Everton a imríonn
Diniyar Bilyaletdinov i lár na páirce
agus sna tosaithe bíonn Andrey
Arshavin ag imirt do Arsenal agus
Roman Pavlyuchenko do Tottenham.
Níl Pavlyuchenko tar éis cluiche
craoibhe a thosnú faoi Advocaat go
fóill ach tá beirt eile in iomaíocht le
Pavlyuchenko chun an áit chun
tosaigh a bhaint amach, is iad sin
Kerzhakov agus Pavel Pogrebnyak a
imríonn le Stuttgart.

Cé go bhfuil an Rúis chomh mór
sin, níl an méid sin gradam buaite acu
go dtí seo. Bhuaigh siad Comórtas an
Choirn Náisiún in 1960 agus níl ach
dhá chorn club Eorpach buaite acu,

b’iad CSKA Moscow na buaiteoirí in
2005 agus Zenit St. Petersburg in
2008. Mar sin tá go leor le cruthú acu
anocht agus iad ag iarraidh a bhfeach-
tas cáilithe do Chomórtas na hEorpa a
chur ar an mbóthar ceart arís.

Go dtí seo, tá dhá chluiche sna bab-
htaí cáilithe buaite ag Éirinn, in
aghaidh na hAirméine agus Andóra
ach seo cluiche an-tábhachtach dóibh
anocht. Má chailleann siad an cluiche
seo sa bhaile, beidh sé deacair áit a
bhaint amach i gComórtas na hEorpa.
Ní bheidh Keith Andrews (bléin),
Damien Duff (colpa) agus Darren
O’Dea (glúin) ag imirt mar gheall ar
ghortuithe agus cé go bhfuil Keith
Tracey agus Cillian Sheridan gor-
taithe, seans maith ann go mbeidh
siad ar fáil. Tagann Marc Wilson
(Stoke City) agus Seamus Coleman
(Everton) isteach ar an bpainéal mar
sin.

2003 an bhliain dheireanach ar chas
an dá fhoireann seo ar a chéile sa
bhabhta cáilithe do Chomórtas na
hEorpa i mBóthar Lansdún agus

chríochnaigh an cluiche sin ar
chomhscór 1-1. Tá na pointí ag teastáil
go géar ón dá fhoireann ach ní bheidh
an cluiche seo éasca do na hÉirean-
naigh. Tá cáineadh déanta ar Trapat-
toni as an dóigh a n-imríonn a fhoire-
ann mar go bhfuil siad róchosantach
ag imirt agus nach gcruthaíonn siad
go leor seansanna dá bharr. Ach bí
cinnte go mbeidh cosaint láidir ag
teastáil in aghaidh na Rúise. 

Is ar bharr an tábla atá na hÉirean-
naigh faoi láthair ar shé phointe leis
an tSlóviac sa dara háit ar na pointí
céanna agus is iad na Rúisigh atá sa
tríú háit ar thrí phointe agus mar sin
níl mórán idir na foirne. Beidh foire-
ann na hÉireann ag dul go dtí Zilina,
sa tSlóvaic chun imirt in aghaidh na
Slóvaice Dé Máirt seo chugainn
chomh maith i gcluiche tábhachtach
eile.

Anocht
Babhta Cáilithe na hEorpa
Éire v An Rúis
Staid Aviva @ 7.45i.n
Beo ar RTÉ 2 & Sky Sports 2

Cluiche tábhachtach d’Fhoireann na hÉireann anocht in aghaidh na Rúise. (PIC. BRENDAN MORAN / SPORTSFILE)


